
Кіріспе

Қаржы нарығы – дербес экономикалық категория ретінде бағалы қағаздарды сату мен қайта сату жөніндегі операцияларды жүзеге асырып, кәсіпорындардың, фирмалардың, банктердің жинақтаушы зейнетақы қорларының, мемлекетің және халықтың уақытша бос ақшасын жұмылдыруды, бөлуді және қайта бөлуді қамтамасыз ететін нарықтық қатынастардың жиынтығы. Ол нарықтық қатынастар жүйесінің құрамды бөлігі болып табылады және тауар, ақша, несие, сақтық валюта және басқа нарықтармен (капитал, жұмыс күші, тұрғын үй, жер алтын және т.б. нарықтармен) етене тығыз байланысты.

Қаржы нарығында сатып алу  - сатудың объектісі айрықшалықты тауарлар – ақша және бағалы (ақша) қағаздар болып табылады. Сондықтан онда бағалы қағаздардың қозғалысы мен ортақтастырылатын экономикалық қатынастар болып табылатын бағалы қағаздар нарығы маңызда орын алады. Қор құндылықтарының – бағалы қағаздар мен туынды бағалы қағаздар айналысымен байланысты болғандықтан оны қор нарығы дейді. 

        «Қаржылық нарықтар және делдалдар» пәні базалық пән  болып табылады. 

       «Қаржылық нарықтар және делдалдар» пәнін Экономика, Мемлекеттік және жергілікті  басқару  мамандығы бойынша студенттері оқып үйренеді.

Оқу материалының мазмұнын   студенттердің өз білімін тексеруге арналған тесттік тапсырмалары кезінде ой-өрісінің дамуын  қаржылық нарықтар үрдісінде студенттердің қажетті білімдерін қалыптастыру қарастырылады.
Тақырып 1. Қаржылық нарықтың инфрақұрылымы және оның негізгі элементтері
Мақсаты: Қаржы нарығының дамуы мен оның басты элементтерін айқындау.

Жоспар: 

1. Қаржылық нарықтың түсінігі, делдалдар және қатысушылар
2. Қаржылық нарықтар және оның құрылымдары 

3. Қазақстанның қаржы нарығының құрамдас бөліктері
1.1 Қаржылық нарықтың түсінігі, делдалдар және қатысушылар

Қаржы нарығы - қаржы қызметтерін көрсету және тұтынуға, сондай-ақ қаржы құралдарының шығарылуы мен айналысына байланысты қарым-қатынастар жиынтығы.

ХХ ғасырдың 90 жылдарда қаржы нарығының әрбір сегментінің дамуы басқаларынан бөлек жүрді және өзіндік бағдарламалық құжаттарымен реттелді. Құнды қаржы нарығы, сақтандыру нарығы және банктік сектордың дамуының жекелеген бағдарламалары болды.

Экономикалық қалыптасу кезеңінде мұндай әрекет тиімді және сенімді болды, өйткені қаржы нарығы сегменттерінің даму деңгейі едәуір ерекшеленеді және олардың әртүрлі реттеу органдары болды. 

ТМД-ның барлық елдерінде, соның ішінде Қазақстанда, тәуелсіздік алумен бірге экономиканың қаржы секторының реформасы және дамуы қаржы институттарының тұрақтылығын жетілдіру мен нығайту және тұрғындардың қаржы секторына сенімін арттыру бойынша іс-шараларды белсендіруге әкелген басымды мемлекеттік міндеттердің маңыздыларының бірі ретінде қарастырылады. 

Бүгінгі күні Қазақстанның қаржы секторы банктік қызметтер нарығы, бағалы қағаздар нарығы, сақтандыру нарығы және зейнетақы қызметтерінің нарығы сынды негізгі секторлармен көрініс тапқан.

Қазақстан Республикасының қатаң түрде орталықтандырылған жоспарлы экономикадан қағидалы жаңа, мемлекет тарапынан реттелініп отыратын нарықтық экономикаға кѳшуі елімізде оған қызмет кѳрсететін барлық институттармен бірге қаржы нарығының құрылуын талап етті. 
Қаржы нарығы - бұл ең алдымен, дербес экономикалық ка​тегория ретінде бағалы кағаздарды сату мен қайта сату жѳніндегі операцияларды жүзеге асыру жолымен кәсіпорындардың, фирмалардың, банктердің, жинақтаушы зейнетақы қорларының, сақтық институттарының, мемлекеттің және халықтың уақытша бос ақшасын жұмылдыруды, бѳлуді және қайта бѳлуді камтамасыз ететін нарықтық қатынастардың жиынтығы. Ол нарықтық қатынастар жүйесінің құрамды бѳлігі болып табылады, тауар және басқа нарықтармен: табиғи ресурстар, жұмыс күші, тұрғын үй және басқа жылжымайтын, жер, алтын, сақтық нарықтарымен етене байланысты.
Шаруашылық жүргізудің қазіргі жағдайында қаржы нарығы қаржы ресурстарын үздіксіз қалыптастырып отырудың, оларды неғұрлым тиімді пайдаланудың, ұлттық шаруашылықта ақша қозғалысын ұтымды ұйымдастырудың айрықша нысаны болып табылады және бағалы қағаздар нарығы, сондай-ақ кредит нарығы түрінде де іс-әрекет етеді. Қаржы нарығы экономиканың түрлі шаруашылық жүргізуші субъектілері арасында ақшаны қайта бѳлуді барлық әр түрлі нысанда реттейтін нарықтық қатынастардың бүкіл жиынтығын біріктіретін неғұрлым жалпы ұғым болып табылады.

 Содан да бұлар, экономикалық әдебиеттерде және шаруашылық практикада қаржы нарығы ұғымынша, валюта, кредит, капитал нарықтарын қоса отырып кеңінен түсіндіріледі. Бұл қаржыны жалпы ақша мен құн категорияларына бара-бар категория ретін​де қарастыратын практикамен, негізінен дүниежүзілік практикамен байланысты, өйткені экономикалық ресурстардың кез келген түрі меншіктің титулдары болып табылатын ақшамен немесе тиісті бағалы қағаздармен, басқа құжаттармен ортақтастырылуы мүмкін.
Ақша нарығы дегеніміз қолма-қол ақша ғана емес, қолма-қолсыз төлем қаражаттарын да қосатын төлем каражаттарының нарығы.

Кредит нарығы  несиелер бойынша банктердің кредит операцияларымен байланысты: бұған коммерциялық кредит те жатады.

Акша мен кредит нарықтары, әдеттегідей, айналым активтерінің қозғалысына қызмет етеді.

Капитал нарығында коғамдық өндіріс катысушыларының орта және ұзақ мерзімді корланымдарының қозғалысы жүзеге асырылады.

1.2 Қаржылық нарықтар және оның құрылымдары

[image: image1]
Сурет 1.  Қаржы нарығының құрылымы

Қаржы нарығында сатып алу – сатудың объектісі айрықшалықты тауарлар – ақша және бағалы қағаздар болып табылады. Сондықтан онда бағалы қағаздардың қозғалысы мен одақтастырылатын экономикалық қатынастар болып табылатын бағалы қағаздар нарығы маңызды орын алады. Қор құндылықтарының – бағалы қағаздармен туынды бағалы қағаздар айналысымен байланысты болғандықтан оны қор нарығы деп те атайды. “Қор нарығы” термині бастапқыда бағалы қағаздармен мәміле жасалынатын және ресімделінетін мекеменің – қор биржасының атымен байланысты. 

Функциональдық тұрғыдан қаржы нарығы – бұл шаруашылық жүргізуші субъектілердің, банктердің мемлекеттің уақытша бос ақша қаражаттарын шоғырландыруды және қайта бөлуді қамтамасыз ететін нарықтық қатынастардың жүйесі. Бұл нарықтың жұмыс істеуі көптеген экономикалық, әсіресе инвестициялық процестерді тәртіпке келтіріп, олардың тиімділігін арттыруға мүмкіндік береді. Бұған осы нарықтың қор құралдарының, ең алдымен бағалы қағаздардың сан алуандылығымен қол жетеді. 

Нарықтың барлық тұрпаттарының өзара байланысы қаржы нарығының жұмыс істеуін істеу шарттарын айшықтайды. Оған мыналар жатады: 

1. Реттелген тауар нарығының болуы, яғни кез келген түрлердегі және арналымдағы тауарлар мен қызмет көрсетулер бойынша сұраным мен ұсынымның теңгерімділігі. 

2. Ұлттық (орталық) банк тарапынан ақша айналысын қалыпты реттеп отыру: бұған қолма – қол және қолма – қолсыз айналым бойынша эмиссияға бақылау жатады.

3. Несие нарығының жандандырылуы, оның толық коммерциялануы, яғни несие ресурстарын еркін нарыққа орналастыру: несие ресурстарының қозғалысы орталық банктің пайыздық есептік мөлшерлемесін, коммерциялық банктердің міндеті резервтерінің нормасын, ашық ақша нарығында операция жүргізуде белгілеу арқылы реттелінеді.

Кез келген субъектінің қаржы ресурстарына қажеттілігі және оның қанағаттандырудың нақты көздерімен тура келмеуі қаржы нарығының жұмыс ітеуінің объективті алғы шарты болып табылады. 

Қаржы нарығының жұмыс істеуінің негізгі алғы шарттарына мыналар жатады:
1. Бәсекені дамыту мен монополизмді шектеу мақсатындағы материалдық өндіріс сферасының бастапқы шаруашылық буындарының – меншіктің барлық нысандары кәсіпорындардың, соның ішінде мемлекеттік сектордың да кең дербестігі.
2. Қаржы ресурстарын қайта бөлудегі мемлекет ролінің қысқаруы: өндірістік күрделі жұмсалымдарды орталықтан қаржыландырудың, қаражаттарды кәсіпорындар арасында ішкі ведомоствалық қайта бөлудің азаюы.

3. Шаруашылық жүргізуші субъектілермен халықтың бағалы қағаздарға және басқа активтерге инвестицияланатын ақшалай табыстарының өсуі.

4.Бюджет тапшылықтарын қаржыландыру үшін несие қорын пайдалануды тоқтату. Республикалық сондай – ақ жергілік бюджеттердің тапшылықтары мемлекеттік қарыздарды шығары арқылы жабылуы тиіс. 

Қаржы нарығының маңызы бос ақша қаражаттарын алу және оларды қайта бөлу есебінен ұдайы өндіріс процесіне ықпал етуімен ғана айқындалып қоймайды. Оның жұмыс істеуі әкімшіл - әміршіл экономикаға тән “сатылас” әдістің орнына “деңгейлес” қозғалысы бойынша ресурстарды қайта бөлуге мүмкіндік береді. 

Қаржы нарығы бағалы қағаздардың бағасын белгілеу жолымен бизнестің нақтылы құнын бағалауға мүмкіндік береді: тиімді жұмыс істейтін шаруашылық жүргізуші субъектілерде олардың неғұрлым жоғары бағасы белгіленеді.

Қаржы нарығы инфляцияны тежейді, өйткені бюджет тапшылығын жабу үшін үкімет ақша эмиссиясын пайдаланбайды, нарықта еркін жүретін, бағасы сұраным мен ұсыным арқылы анықталатын құнды қағаздар шығарады. 

Экономикалық процесінде қаржы нарығының қалыптасып, жұмыс істеуін экономикаың дағдарысын тудыратын және оның инфляциясымен қосарланатын қарама–қайшылықтар мен қиыншылықтарға кезігеді. 

Инфляция бағалы қағаздарға айтарлықтай шектеу жасайды – олар қысқа мерзімді немесе құны жоғалмай жеңіл өтетіндей болуы тиіс. Бағаның үнемі өсіп отырған жағдайында инвесторлар қаражаттарды өтімі аз бағалы қағаздарға ұзақ мерзімге салуға бармайды . Инфляция кезінде ұзақ мерзімді инвесторлар үшін жылжымайтын дүние – мүлікке, тауарларға, неғұрлым тартымда болып табылады. 

Қаржы нарығының дамуы халықтың көпшілік бөлігінің тұрмыс деңгейінің төмендігінен тежеліп отыр, мұның өзі жеке инвесторлардың санын азайтады. Кәсіпорындардың төлеуге созылмалы қабілетсіздігі жағдайында олардың қаражаттарды бағалы қағаздарға салу екіталай. Ақша қаражаттарының тапшылығы қысқа мерзімді кредиттер мен депозиттер бойынша пайыздық мөлшерлемелердің өсуіне жеткізеді, мұның нәтижесінде бағалы қағаздардың табыстылығы банктердің ақша – несие операциялары жөніндегі мұндай табыстылықпен бәсекелесе алмайды.
Қаржы нарығының жұмыс істеуінің маңызды факторы сонымен қатар саяси тұрақтылық болып табылады, ал бағалы қағаздардың айналысы бірқатар елдердің экономикалық кеңістігін қамтуы мүмкін. ТМД елдерінің саяси болмыстары не ол, не бұл кәсіпорынның рентабельдігіне қатысты ұзақ мерзімді болжамның мүмкіндігін жоққа шығарады және солай болған соң бағалы қағаздарды сатып алу ықыласын шектейді. 

Қаржы нарығының жандануы корпоративтік бағалы қағаздарды – экономикалық нақты секторы кәсіпорындардың акцияларымен облигацияларын шығару және олардың айналысын жандандыру кезінде мүмкін. Қазақстанда соңғы уақытқа дейін қаржы нарығының бұл сегменті жақсы дамымады, бұл жалпы экономикалық әлеуметті тежейді.

Инвестициялық институттар, қор биржалары, биржадан тыс сауда, депозит мекемелер түріндегі құрамды элементтерді қамтитын ұлттық қор жүйесін қалыптастыру бір мезгілде басқа нарықтық құрылымдардың, ең алдымен әр түрлі тұрпаттағы акционерлік қоғамдардың қалыптасуымен, бұл жүйенің қызметін мемлекеттің экономикадағы оң құрылым жасаушы ролі кезіндегі сенімді заңнамалық ету жағдайында жүргізуі тиіс.

1.3 Қазақстанның қаржы нарығының құрамдас бөліктері
Қазақстандық  қаржы нарығы банк жүйесін, ақша нарығын, валюта нарығын, депозиттер нарығын, несие нарығын және сақтандыру нарығын, зейнетақы нарығын, бағалы қағаздар нарығын қамтиды. Банк секторына қаржы нарығының  ақша, валюта, депозит және несие  нарықтарын жатқызылады. Себебі, бұл  нарықтарда жүзеге асырылатын операциялар  тікелей банктермен байланысты.
Ақша нарығы.

Ақша қаражаттары қаржының негізін құрайтындықтан, ақша нарығының  маңызы мен мәні алдыңғы қатарға  шығады. Қолданысқа енген уақытынан  бері әр түрлі формадағы ақшалар  операциялар нарығында жүзеге асқан  барлық ауыспалы айналымға қызмет етіп келеді және ол кез келген қаржы  нарығының бастапқы субстанциясы болып  табылады.

Валюта  нарығы. 

Қазақстан нарығында операциялардың бір бөлігі ұлттық валютада, ал оның басқа бір бөлігі шетелдік валютада жүзеге асырылады. Осыған орай, қаржы құралдарының айналысы екі валюта түрінде жүзеге асады. Валюта айырбастау бойынша операцияның атқаратын ролі жоғары. 

     
Валюта  нарығы қаржы нарығының түрлі  құрастырушыларының өзара әрекетін қамтамасыз етуде оның аса маңызды  бөлігі болып табылады. Бұл механизмнің  көмегімен валютаны тұтынушылар  мен сатушылардың арасындағы құқықтық және экономикалық өзара қарым-қатынас  орнап, мынадай негіздегі мәмілелерді  орындауға мүмкіндік туады:

· бөлшек сауда мәмілелері, онда банк клинтпен сату – сатып алу барысында өзара әрекет етеді; 

· банкаралық көтерме сауда мәмілелері, онда екі банк валюталық брокердің көмегімен бір-бірімен өзара әрекет етеді, нәтижесінде банкаралық нарық құрылады. 

Депозит нарығы. 

Халықтың табысы екі негізгі  бөліктен: тұтынуға арналған табыс пен жинақтауға арналған табыстан тұрады. Уақытша бос ақша қаражаттары (жинақ ақша) әр түрлі салым негізінде банкке және қаржы-несие мекемелеріне (тартылған ресурстар) тартылады. Осылайша, ақшалар депозиттерде трансформацияланады, банктер ақшаны пайдаланғаны үшін иелеріне тиісті ақшалай сыйақы-пайыздар төлейді. Қазіргі кезде коммерциялық банктер  әр түрлі депозиттің түрін ұсынады.                                               

Қазақстанның банктік тәжірибесінде   олардың мынадай түрлері бар:

1. Талап етілгенге дейінгі депозиттер немесе чек депозиттері – салымшыға міндетті өтеуге жататын чекті жазып беруіне құқық береді. 

     
Талап етілгенге дейінгі депозитке  мыналар жатады:

· Банк шотындағы заңды тұлғаның қаражаты, оның ішінде республикалық және жергілікті мәні бар мемлекеттік бюджеттің қаражаты; 

· Есеп айырысудағы қаражат; 

· Басқа банктердің корреспонденттік шотындағы банк қаражаты. 

2. Жинақ салымы. Олар халықпен болатын операцияларда таралған және өтеулі аса көп емес салымға арналған. Оның талап етілгенге дейінгі салымнан айырмашылығы – тек төлемдерінде, ақшаны алу тәсілдерінде, пайыздарды кезеңдік есептеуде. 

 Несие нарығы.

 Депозиттер түрінде банкке түсетін қаражаттың бір бөлігі одан ары несиелер ретінде бөлінеді. Коммерциялық банктер уақытша бос ақша қаражаттарын шоғырландыру арқылы заңды және жеке тұлғаларға әр түрлі мақсаттарға арналған несие береді. Осылайша, ақшалар нарықта несиелер ретінде айналыста болады.  Қарыз алушылар бұл несиелерді пайдаланғаны үшін банкке тиісті пайыздар төлейді.

Бақылау сұрақтары: 

1. Қаржы нарығына анықтама беріңіз?
2. Қаржы нарығының құрылымын атаңыз?
3. Капитал нарығын қалай түсінесіз?
4. Функциональдық тұрғыдан қаржы нарығы нені білдіреді?
5. Қаржы нарығының маңызды факторын атаңыз?
Студенттердің өз білімін тексеруге арналған тесттік тапсырмалар
1. Қаржы нарығы дегеніміз не?

A) Бұл капиталға деген сұраныс пен ұсынысты қалыптастыру шеңберінде делдалдардың көмегімен несие берушілер мен қарыз алушылар арасындағы капиталды қайта бөлу механизімінің жүйесі

B) Белгілі бір жүйе әрі айырбас нәтижесі мен жағдайына немесе өндіріс факторына қарай өндірістік қатынастарды қысқарту

C) Жинақтау функциясын атқара отырып, халықтың шаруашылық жүргізуші субъектілердің және т.б. жинақтар секілді депозиттер түрі

D) Экономикалық санат ретінде түпкі есебінде оның мәнін қалыптастыратын құн қозғалысымен байланысты әлеуметтік экономикалық қатынас

Е) Сатушы мен сатып алушы арасындағы тауарды өткеру жайлы қатынастар жүйесі

2.  Қаржы нарығы бір-біріне байланысты және бірін-бірі толықтырып тұратын бірақ әрқайсысы өз алдына қызмет жасайтын неше нарықтан тұрады?

А) 2

В) 3

С) 4

D) 5 

E) 6

3. Қаржы нарығының бастапқы субстанциясы?

А) Несие нарығы

В) Валюта нарығы

С) Бағалы қағаздар нарығы 

D) Депозит нарығы

E) Ақша нарығы

4. Қаржы нарығында тікелей қаржыландырудың жетіспеушілігін не толықтырады?

А) Делдалдар

В) Брокерлер

С) Диллерлер

D) Маклерлер

E) Барлық жауап дұрыс

5. Қаржы нарығында жүзеге асырылатын операциялар мәмілеге қатысушылардың барлығына қандай да бір табыс әкеледі?

А) Коммерциялық

В) Ақпараттық

С) Баға белгілеу

D) Бөлу

E) Реттеушілік

6. Қаржы нарығына қатысушылардың барлығы ақпараттармен толық және теңдей қол жеткізуін қамтамасыз етеді?

А) Баға белгілеу

В) Бөлу

С) Ақпараттық

D) Коммерциялық

E) Реттеушілік

7. Қаржы нарығының негізгі функциялары нешеу?

А) 5

В) 4 

С) 3

D) 2 

E) 6

8. Операцияларды жүзеге асыру процесінде оған қатысушылардың арасындағы әр түрлі есеп айырысуларды жүргізуге ықпал ететін нарық?

А) Ақша нарығы

В) Төлем функциясы

С) Есеп функциясы

D) Депозит нарығы 

E) Несие нарығы

9. Депозиттер түрінде банкке түсетін қаражаттардың бір бөлігі одан әрі қалай бөлінеді?

А) Валюта нарығы

В) Бағалы қағаздар нарығы

С) Несие нарығы

D) Сақтандыру нарығы

E) Зейнетақы нарығы

10. Қаржылық құралдардың бағасы нарықта еркін бәсекелестік жағдайындағы сұраныс пен ұсыныстың әсерінен қалыптасады?

А) Реттеушілік

В) Ақпараттық

С) Бөлу

D) Коммерциялық

E) Баға белгілеу
Тақырып 2.  Капиталдар нарығы
Мақсаты: Капитал нарығына түсініктеме беріп, акцияның түрлерін ажырату мен облигация ерекшеліктерін ашу. 

Жоспар:
1. Капитал нарығының түсінігі
          2. Акциялар және олардың түрлері
          3. Облигациялар және олардың ерекшеліктері
2.1 Капитал нарығының түсінігі
Латын тілінен аударғанда “капитал” сөзі “мүлік” деген мағынаны білдіреді және ол экономикалық теориядағы осынау күрделі құбылысқа бөлінген орынға сай келеді. Бұл терминді алғаш рет ауыл шаруашылығы өндірісіндегі заттық факторларды белгілеу  үшін физиократтар мектебінің өкілдері  пайдаланған. Капиталдың дамуы бірнеше кезеңдерден өтті:

Ф. Кейнс (физиократтар мектебі) – капиталға ауыл шаруашылығында қолданылатын өндіріс құралдарына жатады.

А. Смит (классикалық мектеп) – “капитал” ұғымы жеке тұлғаның қолындағы қордан тұтыну қаражаттарынан шығады. Капиталдың басты мақсаты – өз иесіне табыс әкелу.

К. Маркс – капитал әлеуметтік-экономикалық санат ретінде қаралады. Капитал – тып-тыныш жатқан зат емес, ол қозғалыс. Капиталдың өсуі             жұмысшыларға төленбеген еңбек болып табылады.

Капитал – ақша мен төлемдік міндеттемеден тұратын “сатып алу қүшінің қоры”.

Капиталдың жеке акт  ретінде емес, ұдайы қайталанып отыратын қозғалыс процессі капитал айналымы деп аталады. Капитал нарығы-инвестициялық қорлар сатып алынатын нарық.  

Капиталды топтастыру:

1) Құның ауыстыру тәсілі бойынша  

2) Қаржыландыру көздері бойынша

3) Пайдалану бағыттары бойынша

Капиталдың экономика тиімділігін жүзеге асыру үшін объективті тұрғыда негізгі 2 принципті ұстауы керек:

1) Кәсіпорын капиталы бір мезгілде 3 түрлі: ақша, өндіруші, тауар формасында болуға тиіс.

2) Егер капитал формасының ауысуы үздіксіз жүріп тұрса,  кәсіпорын сондай жағдайда ғана табысты жұмыс істейді.

Егер капитал бірінші фазасында кідіріп қалса, онда ақша қазынаға айналады.

Капитал түрлері:
1) Негізгі капиталға – ғимарат, салынып жатқан құрылыс, жұмысшы машиналар мен жабдықтар, инвентарь, көлік құралы және т.б жатады.  Негізгі құралдар шаруашылық құралдарының бір ғана емес, бірнеше айналыстарына қатысады.

2) Айналым капиталы – өндірістің айналым қорлары мен айналу қорларына салынған ақшалай қаржы.

Нарық бұл экономикалық қатынастарының жиынтығы, яғни еңбек өнімділігінің өсуіне жағдай жасаушы, сатушы және сатып алушы арасындағы қатынас екендігін білдіреді. Экономикада нарық анықтамасы былай қарастырылады : бұл жеке тауар мен қызығушылардың, сатушылар мен сатып алушылардың арасындағы байланысты реттеп отыратын механизм немесе институт. Нарық бұл өзімен, сатып алушылар мен сатушылардың жиынтығын көрсетеді. Нарық бұл сатып алушы мен сатушылардың бір-бірімен байланысқа түсіп бизнес жасайтын орталығы.

2.2 Акциялар және олардың түрлері
Акция дегеніміз - оны ұстаушының дивиденд жүргізгенде акционерлік қоғам пайдасынан белгілі алушы басқаруға қатысуға ол жойылғаннан кейін қалған мүліктің белгілі бір бөлігіне құқық беретін бағалы қағаз. Акцияның ұстаушыларын жеке, ұжымдық және корпаративті деп атайды. 

Акционерлік қоғамға акцияны шығаруына төмендей жағдайлар себеп болады:

1. Акция қоғам инвесторға акция сатып алуға салынған капиталды қайтаруға міндетті емес.

2. Дивиденд төлеуге кепілдік бермейді.

3. Дивиденд мөлшері пайдаға тәуелсіз ақша бекітілуі мүмкін.

4.Шығарылған айнымалылардыларды сату есебінің ақша қаражатталарын ала отырып, эмитент оларды оларды өндірістік және иөндірістік емес негізгі және айналымдық қорларды қалыптастыруға жұмсау мүмкіндігіне ие болады. 
Инвестициялардың акцияны сатып алуына себеп болатын жағдайдар:

1. Акцияларға салынатын капитал орнына дауыс беру құқығы.

2. Табыс алу құқығы яғни дивиденд формасында акционерлік қоғамының таза пайдасының белгілі бөлігін алады.

3. Нарықтағы акция бағасының өсуіне байланысты капиталдың өсуі.

4. Акционерлік қоғам бойынша өз акционеріне беруі мүмкін қосымша жеңілдетуі.

5. Акцияның жаңадан шыққан бөліктерін сатып алуының мүмкіндігінің жоғары болуы.

6. Акционерлік қоғам тарағаннан кейін қалған мүліктін белгілі бөлігін алу құқығы және барлық несие берушілермен есеп айырысу.

Акцияның негізгі ерекшеліктері:

1.Акция бұл - меншік нарығы, яғни акцияны ұстаушы акциондық қоғамдық меншік иесі бола алады.

2. Оның шектеулі мерзімі жоқ.

3. Оның реттік номері.

4. Шығарылған күні.

5. Акцияның түрі.

6. Номинал құны 

7. Ұстаушының аты.

8. Акцияның шығарылған күндегі жарғылық қордың мөлшері.

9. Дивиденд төлеу мерзімі.

10. АҚ-ның басқармасының төрағасының қолы.

11. Мөрдің орны.
Акцияны бес түрге байланысты топтастырады:

1. Құқық көмегіне байланысты қарапайым акция және артықшылығы бар акция.

Қарапайым акция барлық құқықты толық иеленеді, ал артықшылығы бар акция акционерлердің жалпы жиналысында дауыс беру құқығын бермейді. Акцияның артықшылығы жарғыда дивиденд мөлшері анықтайды немесе қоғам тараған кезде төленетін құн қатаң ақша соммасымен немесе артықшылығы бар акцияның номинал құнына сәйкес %-пен анықталады.

2. Акционерлік қоғам түрлеріне байланысты ашық акционерлік қоғам және жабық акционерлік қоғам деп екіге бөлінеді.

3. Кәсіпорынды дамытуға қаржы тартуға байланысты еңбек ұжымының акциясы және кәсіпорын акциясы болып бөлінеді.

4. АҚШ-тың жарғысындағы көрінісіне байланысты таратылған және жарияланған акцияларға бөлінеді.

Таратылған акциялар дегеніміз - акционерлер сатып алынған акциялар.

Жарияланған акциялар дегеніміз - таратылған акцияларға қосымша шығарған акциялар.

5. Билік жүргізу сипатына байланысты атаулы және ұсынылатын акцияларға бөлінеді
Дивиденд дегеніміз - акционерлік қоғамның ағымдағы жылының таза пайдасы есебінен акционер алынатын табыс. Дивидендті акционерлік қоғамның жағдайларына қарай ақшамен немесе басқа мүлікпен төлеуге болады. Егер дивиденд орнына акция берілсе, табысты капиталдандыру немесе реинвестициялау деп атайды.

Дивидендті төлеу мерзімін Акционерлік қоғам бекітеді. Ол жылдық және аралық болуы мүмкін. Жылдық дивиденд төлеу туралы шешімді директорлар кеңісінің ұсынысы бойынша жалпы жиналысында қабылданды, ал аралық дивиденд төлеу туралы шешімді директорлар кеңесі қабылданды.

Акцияға салынатын инвестиция қаржылық инвестицияның бірі болып табылады. Нарықтық орташа мөлшерден жоғары табыспен қамтамасыз ете алатынын акцияға салым салу түсімді болып табылады. Акцияны сатқаннан кейін ұстаушы курстың құның өсіміне ие болады. Акция бойынша табысты есептеу инвестициялық кезеңге тәуелді.

Акцияның түсімділігіне әсер ететін негізгі факторлар: дивидендтік төлем мөлшері, нарықтық бағаның ауытқуы, салықтың жағдайы, инвестицияның деңгейі. Акция мен облигацияның арасындағы айырмашылық төмендегідей. Акцияны сатып алған инвестор эмитент – компанияның меншік иелерінің бірі болады. Эмитент – компанияның меншік иелерінің бірі болады. Эмитент- компанияның облигациясын сатып алған инвестор несие беруші болады. Оның сыртында акциядан облигацияның айырмашылығы - айналым мерзімі шектеулі.  
2.3 Облигациялар және олардың ерекшеліктері
Облигацияның акциядан мынадай артықшылығы бар: 
1) Алдымен облигация бойынша пайыздар төленеді, дивиденд содан кейін ғана төленеді; 
2) АҚ таратылған жағдайда мүлік бөлген кезде акционерлер эмитент барлық қарызды, соның ішінде облигациялық қарызды төлегенен кейін қалған мүлікті бөліседі. Егер акция иесіне эмитент – компания басқаруға құқық берсе, облигация қарыз инструменті болғандықтан, ондай құқық бермейді. 
Облигация-номинал құны немесе басқа да мүліктік эквивалентті шығаратын тұлғадан осыларды өз иесінің алу құқығын куәландыратын бағалы қағаз. Облигация, сонымен бірге өз иесіне оған тіркелген номинал құнынан немесе басқа да мүліктік құқықтан пайызды алуына мүмкіндік береді.

Облигация – бұл элементтің қарыздық міндеттемесін растайтын құжат, ал оның активтеріне қарсы қойылады. Оның көмегімен жұмылдырылған капитал акционерлік капитал болмайды. Облигацияны шығару – капитал нарығының бір формасы.

Облигациялар акциялар секілді әртүрлі корпорацияға арналған инвестицияның маңызды көзі ретінде қызмет етеді. Алайда бұл бағалы қағаздардың бір-бірінен көп айырмашылығы бар. Олар :

1) Облигациялардың иесі несие беруші болып табылады, ал акционерлер- корпорация меншік иелерінің бірі.

2) Облигацияның иесі эмитенттің табысына қарамастан облигация бойынша пайыз алады. Акционерлер дивиденттерді алуы мүмкін, бірақ олар жай акцияның иелері үшін тіркелмейді, әрі табыс болмаған жағдайда төленбейді.

3) Облигация иелерінің дауыс құқығы болмайды, олар акционерлердің жиналысына, корпорацияны басқаруға қатыспайды. Акционер өзінің мүліктің мүдесіне қатысты барлық мәселелерді шешуде дауыс құқығына ие болады.

4) Облигация бойынша корпорацияның шығынына жатқызады және салық салынатын табысты кемітеді.

5)  Облигациялар әдетте белгілі бір мерзімге шығарылады, ал акциялар мерзімсіз бағалы қағаз болып табылады. 

Олар бірнеше түрлерге бөлінеді :

Эмитентіне байланысты:

1) Мемлекеттік

2) Муниципалдық

3) Корпоративтік

4) Шетелдік

Қарыздық мерзіміне қарай :

-қарызды өтеу күші бойынша :

1) Қысқа мерзімді 1 жыл

2) Орта мерзімді 1-3 жыл

3) Ұзақ мерзімді 3-5 жыл

4) Өтеу мерзімі тіркелмейтін облигациялық қарыз

Айналысына қарай :

1) Еркін айналыста болады

2) Айналыс шеңбері шектеулі

Өтеу әдісіне қарай :

1) Бір реттік.
Бақылау сұрақтары: 

1. Капитал нарығы дегеніміз не?

2. Капиталдың қандай түрлері ажыратылады?

3. Акцияны қалай түсінесіз?

4. Акция мен облигацияның қандай ерекшеліктері бар?

5. Облигацияның түрлерін атаңыз?

Студенттердің өз білімін тексеруге арналған тесттік тапсырмалар

1. Капитал нарығы өз кезегінде кандай екі топқа бөлінеді?

А) Ссудалық капитал нарығы және туынды бағалы қағаздар нарығы

В) Бағалы қағаздар нарығы және үлестік бағалы қағаздар нарығы

С) Туынды және үлестік бағалы қағаздар нарығы

D) Ссудалық капитал нарығы және борышты бағалы қағаздар нарығы 
E) Ссудалық капитал нарығы және үлестік бағалы қағаздар нарығы

2. Акция бір акционерден екіншісіне берілу тәсілі бойынша қалай бөлінеді?

А) атаулы,ұсынбалы

В) ақшалай,құжаттандырылған

С) расталған,расталмаған 
D) аудармалы,жаңартпалы
Е) өтелген,өтелмеген

3. ҚР заңдарына сәйкес акционерлік қоғам құжаттандырылған формадағы қандай акцияларды шығара алады?

А) ұсынбалы

В) айырбасталатын

С) кумулятивті

D) ордерлі

Е) атаулы

4. Ұзақ мерзімді облигация қандай мерзімді қамтиды?

А) 1 жылға дейін

В) 1 жылдан 3 жылға дейін

С) 3 жылдан 25 жылға дейін

D) 3 жылдан 20 жылға дейін

Е) 3 жылдан 15 жылға дейін

5. Акция номиналы дегеніміз не?

А) акцияның құны

В) акцияның бағасы

С) бұл оның бет жағындағы көрсетілген жазуы

D) акцияның нарықтық бағасы

Е) дұрыс жауап жоқ

6. Облигация эмитентіне байланысты нешеге бөлінеді?

А) 2

В) 3

С) 5

D) 4 

Е) 6

7. Эмитенттің акция шығаруға түрткі болатын жағдайлар?

А) дивидент төлеуге кепілдік бермейді

В) акция салынған капитал орнына дауыс беру құқығын алады

С) дивидент мөлшері пайдаға тәуелді 

D) акционерлік қоғам өз акционерлеріне жеңілдіктер береді

Е) дұрыс жауап жоқ.

8. ҚР-да артықшылықты акцияның неше түрі бар?

A)5
B)4
C)2
D)3
E)6

9. Облигация эмитентіне байланысты қалай жіктеледі?

A) мемлекеттік, шетелдік
B) муниципалдық, атаулы
C) сериялды, корпоративтік
D) мемлекеттік, атаулы
E) бір реттік, сериялды

10. Акция мен облигация айырмашылықтарынан қате жауапты табыңыз?

A)облигация белгілі бір мерзімге шығарылады, ал акция мерзімсіз
B)акция иелерінің дауыс құқығы болмайды, облигация өзінің мүліктік мүддесіне қатысты барлық мәселелерді шешуде дауыс құқығына ие болады
C)облигациялардың иесі несие беруші, ал акционерлер корпорация меншік иелерінің бірі

D) облигация иелерінің дауыс құқығы болмайды, акция өзінің мүліктік мүддесіне қатысты барлық мәселелерді шешуде дауыс құқығына ие болады
E)дұрыс жауабы жоқ
Тақырып 3. Ақша нарығы
Мақсаты: Ақша нарығының түсінігін ашу, вексельдердің түрлеріне және депозиттік сертификаттардың ерекшеліктеріне тоқталу.
Жоспар: 

          1. Ақшалай нарығының түсінігі 
          2. Банктік акцептер мен олардың ерекшеліктері
3. Коммерциялық вексельдер. Қарапайым және аудармалы вексельдер
4.Депозиттік сертификаттардың түрлері
3.1 Ақшалай нарығының түсінігі 

Ақша нарығы дегеніміз – ұлттық несие немесе депозит рыноктарының жиынтығы, мұнда Орталық банк, коммерциялық банктер мен қаржы институттары қысқа мерзімді несие беру жөнінде операциялар жасайды. Олардың атқаратын қызметтері: зайымдарды орналастыру, қысқа мерзімге инвестициялауға құралдарды және ссудаларды ұсыну болып табылады. Ұлттық банк ақша-несие саясатын жүргізу арқылы нарық қызметін реттеуді қамтамасыз етіп отырады. Ақша нарығына қатысушылар, яғни мемлекет, фирма, жеке тұлғалар әдете қысқа мерзімді несие жүргізеді (олардың мерзімі 1 ден 120 күнге дейін). 

Ақша қаражаттары қаржының негізін құрайтындықтан, ақша нарығының  маңызы мен мәні алдыңғы қатарға  шығады. Қолданысқа енген уақытынан  бері әр түрлі формадағы ақшалар  операциялар нарығында жүзеге асқан  барлық ауыспалы айналымға  қызмет етіп келеді және ол кез келген қаржы  нарығының бастапқы субстанциясы болып  табылады.

     
Шаруашылық  жүргізуші субъектілердің қаржылық қызметінде, яғни олардың ағымдағы өтімділігін қамтамасыз етуде  тауарлар мен  қызметтерді  сатушылар мен  сатып алушыларға ақша қаражаттарын бөлу және қайта бөлу механизмін қамтамасыз ететін ақша нарығының  қаржылық құралдары  маңызды  рөл  атқарады. Кез келген қаржы  құралының  негізін  ақша құрайтыны  белгілі.

           Эволюция  процесінде  олар  ұдайы  өзгеріп  отырады  және  олардың  бүгінгі  күні  жағдайын  толық  аяқталған кезеңге  жатқызуға  болмайды. Белгілі  бір  сатыда  құнның  эквиваленттік  формасы  пайда  болды: тауарлар  жиынтығынан бір тауар жеке бөлініп алынады, осының нәтижесінде қалған басқа тауарлар өзгереді. Тауар-эквивалентке қойылатын талап:

· Бөлінушілік; 

· Ықшамдылық; 

· Біртектілік. 

       
ҚР аумағында ақша нарығының  қаржылық  құралдарымен  мынадай  операциялар  айналымда  қолданылады:  

· Қолма-қол ақшаны табыстау; 

· Чек беру; 

· Вексельдер беру немесе оларды индоссамент бойынша табыстау; 

· Төлем карточкаларын пайдалану; 

· Борыштық қолхаттардың айналымы. 

Мемлекеттік облигациялар ақша нарығының маңызды қаржы құралы болып табылады. Сонымен қатар осы нарықта маңызды ролді коммерциялық қағаздар ойнайды. 

Экономикалық субъектілердің ағымдағы өтімділігін қамтамасыз ету үшін, олардың қызметінің маңызды ролін ақша нарығы атқарады. Өз кезегінде айтып кететін бір жайт, ақша нарығы 3 бөліктерден кұралады. Олар:  

1. Дисконттық нарық;

2. Банкаралық нарық;

3. Валюталық нарық;

Дисконттық нарық – бұл экономикадағы ақша-несие қызметін реттеудегі маңызды ролді атқарады. Ал оның маңызыдылығы, ақшаның экономикаға бірқалыпты келіп түсуін қамтамасыз ету болып табылады. Дисконттық нарықтың операторлары болып Орталық банк пен коммерциялық банк табылады.

3.2 Банктік акцептер мен олардың ерекшеліктері
Банкаралық несие – ақша нарығының маңызды сегменті болып табылады. Бұл нарықта коммерциялық банктер бірін-бірі несие арқылы пайда табады. Банкаралық несие “РЕПО” келісімі негізінде жүргізіледі. Операцияға екі жақ қатысады. Операцияға қатысатын бір жақ екінші жаққа өзінің бағалы қағаздарын сатады және осы қағаздарды белгіленген күнде немесе екінші жақтың талабы бойынша қайтып сатып алуға міндеттеме алады. Бұл міндеттеме  екінші жақтың  сатып алған бағалы қағазды қайтып сатамын деген міндеттемесімен бірдей. 

Бағалы қағаздарды сатқандағы бағамен қайтып сатып алғандағы бағаның арасында айырмашылық болады. Бұл айырмашылық бағалы қағазды сатып алушы жақтың (яғни бірінші сатқан жақтың) табысы болып табылады. Іс – тәжірибеде табыс РЕПО операциясының ставкасымен анықталады. Аталған операция  РЕПО операциясының бірінші бөліміне жатады. 

Кері (обратное) РЕПО операциясы деп  жоғарыда аталған операцияның бағалы қағазды сатып алушы екінші жақтын тұрғысынан қарағандағы операцияны айтады. 

РЕПО операциялары екі жақтың арасында жасалатын келісім – шарт негізінде жүргізіледі. 

РЕПО операциясының басқа да анықтамалары кездеседі : 1) бағалы қағаздармен қамтамасыз етілген кредит; 2) бағалы қағаздармен кепілденген кредит. 

Ұзақтығы жағынан (мерзімі) РЕПО операциясы : бір күндік (түнділік); 2) ашық  (мерзімі көрсетілмеген; 3) мерзімге  жасалған операция болып бөлінеді. Операцияның мерзіміне оның ставкасы байланысты.

Коммерциялық банктер РЕПО операцияларын қор биржаларында бағамы бар (котировкасы) бағалы қағаздармен жүргізеді, атап айтқанда: 

• мемлекеттік құнды қағаздармен; 

• мемлекет атынан кепілденген құнды қағаздармен; 

• жоғарғы сыныптағы коммерциялық вексельдермен; 

• биржада айналымда болатын ірі өндіріс компанияларымен , банктердің акцияларымен және облигацияларымен; 

• депозиттік сертификаттармен; 

 Егер құнды қағаздар биржада бағаланбаса (котировкасы болмаса), онда олардың бағасын банк өзінде бар ақпараттар негізінде (баланстар, қаржылық есептер, т.б.) өзі бағалайды. Бағалы қағаздарды  сатып алу құны олардың сенімділігіне, өтімділігіне, РЕПО операциясының мерзіміне байланысты. Әдетте сатып алу құны бағалы қағаздардың нарықтағы бағасының  50-90% құрайды. Басқаша айтқанда бағалы қағаздардың нарықтағы бағасы дисконтталады. 

3.3 Коммерциялық вексельдер. Қарапайым және аудармалы вексельдер
Вексель — бұл мерзімі жеткен соң вексель иесіне (вексель ұстаушыға) вексельде көрсетілген соманы қарыз алушыдан (вексель берушіден) төлеуді талап ету құқын беретін жазбаша түрдегі қарыз міндеттемесі. 
Вексель айналымының қасиетке ие болғандықтан, яғни қолма-қол 
ақшаның орнына айналысқа түсуге бейім болғандықтан да, ол сауда ақшасы деген атауды иеленеді. 

Вексель несиеге сату негізінде, яғни коммерциялық несиелеудің пайда болуымен дүниеге келеді. Коммерциялық несиелеу дегеніміз — кәсіпорындардың бір-бірін банктерді жанай өту арқылы несиелеу болып табылады. Несиелеу төлеу мерзімін ұзартып, тауарларды қарызға беру жолымен жүзеге асады. Сатып алушы-кәсіпорын, тауарларды сатып ала отырып ақшаны бірден төлемейді, жабдықтаушы кәсіпорынға вексель жазып береді (қарыздық міндеттеме). Егер де несие берушіге ақша керек болған жағдайда, ол банкке барып векселін есепке алуын өтінеді, ал банк ондағы есепке алу мөлшерлемесін алып қалу арқылы вексельде көрсетілген соманы бере алады. 

Сонымен вексель — несие және ақшалай есеп айырысу құралы болып табылады. Вексель айналысында бірнеше тұлға катысуы мүмкін, себебі вексель төлем құралы ретінде беріледі.

Вексельдік несие — банктің сенімді клиенттеріне вексель нысанында берілетін қысқа мерзімді несиесі. Мұндай вексельдерді банктер шағарады және олардың номиналды құны болады, сондай-ақ олардың бағасы жай банктік несиеге қарағанда біршама арзан.

Кор рыноктарында, векселдерді есепке алу мен қайта есепке алу мәмілелерінде делдал ретінде әрекет ететін вексель делдалдары. Вексель сомасынан белгілі бір пайыз түрінде комиссиялық сыйақы алады. Құнды қағаздарды сату арқылы банктерден несие ала отырып, олар мемлекеттік қарыздарды орналастыру бойынша агенттер болып шығады.

Коммерциялық несиені бір шаруашылық жүргізуші субъекті екіншісіне сатылған тауарлар мен қызмет көрсетулер үшін төлем мерзімін ұзартумен береді. Осы несие формасының объектісіне өнеркәсіп және сауда капиталының бірігу нәтижесін білдіретін тауар капиталы жатады. Коммерциялық несие тауарларды өндіру мен өткізу процесінен тікелей пайда болады. Ол тауарлақ формада беріледі және оның пайдалану шегі болады. Ең алдымен  оның мөлшері шектеулі болады, өйткені әрбір кәсіпкер, әрбір өзге субъект коммерциялық несиені өзінің ақшалай капиталының шегінде ғана бере алады.Коммерциялық несиені тиісті тауарларды сатып алған кәсіпорындар ғана пайдалана алады.

Осы несие формасының құралына вексель жатады. Вексель қолма – қол  ақшасыз есеп айырысудың көлемін арттыруға және айналыс шығынан кемітуге жағдай тудырады.
Вексель – бұл  сатып алушы-қарызгердің жабдықтаушының алдындағы заңмен қатаң белгіленген борыштық міндеттемесі. Онда борыш сомасы, несие үшін алынатын пайыз, өтеудің мерзімі мен шарты көрсетіледі. Вексель несиелерге тиесілі қаражатты алу үшін ғана емес, сонымен бірге төлем құралы ретінде пайдаланылады.

Вексельдің қолдан оған өтуі барысында табыстау жазбасы–индоссамент  жасалады. 

Жай вексель (соло)  – вексельдi ұстаушыға вексельде көрсетiлген соманы белгiлi бiр уақытта немесе талап етуге байланысты төлеу туралы вексель берушiнiң еш нәрсемен негiзделмеген мiндеттемесiн сипаттайтын вексель. 

Аудармалы вексель (тратта) – вексельде кірсетiлген соманы бiлгiлi бiр уақытта алғашқы вексельдi ұстаушыға (ремитентке) төлеу туралы үшiншi бiр тұлғаға (трассатқа) вексель берушiнiң (трассанттың)  еш нәрсемен негiзделмеген ұсынысын  (бұйрығы)  сипаттайтын  вексель. 

Трассат тратта бойынша төлеуге келiсiмiн бергеннен бастап, борышқор болып табылады. Аудармалы вексель келесi бетiндегi индоссамент (басқа бiреуге аударуып жазу) көмегiмен айналыста жүре бередi. Аудару туралы қолдардың көбеюiне байланысты вексель айналысы ұлғая түседi және мұндағы әр индоссант вексель бойынша мiндеттемеге бiрлесiп жауап бередi.

 Жай және аудармалы вексель - коммерциялық вексельдiң түрлерi ретiнде қарастырылады. 

Сонымен қатар, экономикалық әдебиеттерде вексельдi мынадай түрлерге бөледi: қаржылық, қазыналық, достық, бронзалық.

Қаржылық (банктiк) вексель – белгiлi бiр  ақша сомасын қарызға беруден туындайтын қарыздық мiндеттеме. 

Қазыналық вексель – бюджет тапшылығын жабу мақсатында мемлекет тарапынан шығарылатын, оның мiндеттемесi. Қазыналық вексель бойынша мемлекет борышқор болып саналады.

Достық вексель кейiннен банкте оларды есепке алу мақсатында  бiр бiрiне берiледi. 

Бронзалық вексель нақты қамтамасыз етiлмеген қарыздық мiндеттеменi бiлдiредi.

Вексельдiң келесiдей өзiне тән қасиеттерi бар:

· дерексiздiк, яғни вексельде мәмiленiң нақты түрiнiң көрсетiлмеуi;

· даусыздық, яғни протест туралы актiнi нотариуспен жасағаннан кейiн тиiстi шара қолданылға дейiнгi қарыздың мiндеттi түрде төленуге тиiстiгi;
· айналымдылық, яғни басқа бiр тұлғаларға аударып жазу арқылы (индоссамент) төлем құралы ретiнде вексельдiң берiлуi.
Қазақстанда жоғарыда аталған заң қабылданға дейiн және онан кейiн де вексель айналысы дамып келедi. 

3.4 Депозиттік сертификаттардың түрлері

Депозиттік сертификат — эмитент банктің ақша қаржыларының салымы туралы, салымшы немесе оның құқық кабылдаушының мерзiмi аякталғанда салым бойынша салым сомасын және ол бойынша пайыз алу құқын куәландыратын жазбаша куәлiк. 

Депозиттік сертификат — кiрiстi бағалы қағаздың бiр түрі, сол себептi ол сатылған тауар немесе көрсетiлген қызмет үшін есеп айырысу немесе төлем құжаты болып саналмайды. Сондай-ақ оларды бiр заңды тұлғадан екiншiсiне жолдауда шектеулер болады. Талап ету құқын ұсыну — цессия, ол Депозиттік сертификаттың сырткы бетінде екi жақта мәмілемен ресiмделедi: өз құқын ұсынушы тұлға — цедент пен құқық алушы цессионарий. Сертификатты қайтару мерзiмi жеткенде, банк сертификатты және қаржы түсетiн шот көрсетiлген салымшы өтінішіне қарсы төлем жасайды. Банк талап ету құқын ұсыну туралы келiсiмнің үздіксіз орындалуын, сондай-ақ өкiлеттi тұлғалар аты-жөнiн, мөрінің және қолдарының сәйкестiгiн тексередi. 

Депозиттік сертификаттардың екi түрі болады: 

— жолданбайтын - салымшыда сақталады және төлем мерзiмi жеткенде банкке ұсынылады; 

— жолданатын - екiншi нарықта сатылуы немесе басқа тұлғаға өтуi мүмкін. 

Жолданатын депозиттік сертификаттар капиталды  кез келген мерзiмге тиiмді инвестициялауға көмектеседi, ал қажет болған жағдайда сертификаттарды тез қолма-қол ақшаға ауыстыруға болады. 

Сертификаттар келесі белгiлерi бойынша бөлінедi: 

• Шығарылуы бойынша: 

-  бiр рет; 

-  сериямен шығарылатын. 

• Ресiмдеу тәсілі бойынша: 

-  арнайы; 

-  ұсынушыға. 

• Төлеу шарттары бойынша: 

- анықталған есеп айыру кезеңі аяқталғанға дейiн пайыздың мөлшерi үнемі 

• Төленіп тұратын сертификаттар; 

-  сертификатты өтеу күнi пайызы төленетiн сертификаттар. 

Депозиттік сертификаттарды жаңа шығарымдармен, салымның басқа түрлерiне немесе талап етiлмелi депозиттерiне қолма-қол емес аударымдармен және нақты ақшалармен (жеке тұлғалар үшін) өтеле алады. 

Банкте шығарылатын сертификаттарды баспалық тәсілмен шығарылуы және осы сияқты бағалы қағаздарға қойылатын талаптарға жауап беруі тиіс. 

Сертификаттарда мiндеттi түрде келесi деректемелер болуы тиiс: 

·  аты; 

· сертификатты ұсыну себебi; 

· ұсыну күні; 

· салым сомасы; 

· депозитке енгiзiлген соманы қайтаруға банктің сөзсiз мiндеттемесi; 

· сертификат сомасын талап ету күнi; 

·  пайыз мөлшерi және есептелетiн пайыз сомасы; 

· эмитент банктiң аты және мекен-жайы; 

· банк мөрiмен бекiтiлген осындай мiндеттемелерге қол қоюға өкiлеттi екi тұлғаның қолы. 

Банк сертификаттар шығарады және меншiктi сертификаттарды шығару мен орналастыру шарттарын еркін дайындайды. Өз сертификаттардын тиiмдi орналастыру үшін банктер келесi мiндеттемелерді назарға алады: 

· инвесторлар үшін тартымды пайыздық мөлшерлеме деңгейі; 

· салымшыға ыңғайлы сертификаттың ең аз шегін; 

· пайыздық мөлшер қайта қараудың икемді механизмі; 

· шығарымды стандартты шарттарын ; 

· номинал құны және қосылған пайыздарды төлеудің сенімді кепілдігі; 

· кең жарнаманы. 

Жай депозиттiк сертификаттармен рәсімделген мерзімдік салымдармен салыстырғанда, сертификаттар бірнеше артықшылықтарға ие: 

· сертификаттарды тарату айналымындағы мүмкіндік қаржылық делдалдардың үлкен санына сәйкес әлеуетті инвесторлар ауқымы кеңейеді; 

· екiшi нарық аркылы сертификат иесі үшінші тұлғаға, сақтаған мерзімі 

үшін кiрiс ала отырып, банк ресурстарының көлемiн өзгертпей-ақ жедел сатуы мүмкін. 

Сертификаттар бойынша табыстарға, азаматтардың талап етілмелi шоттары мен мерзiмдiк салымдардағы кірістерге сияқты табыс салығы салынбайды. 

Мерзiмдiк салымдармен салыстырғанда сертификаттардың жетiспеушiлiгi оның эмиссиясымен байланысты банктің жоғары шығындарының болуы. 

Депозиттік және жинақ сертификаты - бұл салым иесіне белгілі мерзім өткен соң, тиісті қаражатты және оған есептелетін пайызды алуға құқық беретін және оның шотындағы ақшалай қаражатының барлығын куәландыратын банк эмитенттің жазбаша куәлігі.

Депозиттік және жинақ сертификаттары иемденуіне қарай екі түрлі болып келеді:

- Атаулы сертификаттар;

- Мәлімдеуші сертификаттар.

Атаулы депозиттік және жинақ сертификаттары бұл салым иелерінің атына толтырылып беріледі. Ал, мәлімдеуші сертификаттарда салым иесінің аты-жөні көрсетілмейді, яғни оны кім иеленсе, сол қаражаттың иесі болып саналады.

Депозиттік және жинақ сертификаттар сатылған тауарлар және көрсетілген қызметтер үшін төлеуге болатын төлем құралы немесе есеп айырысу қызметін атқара алады. Депозиттік сертификаттар көбінесе ірі сомада шығарылатындықтан да, оларды заңды тұлғалар сатып алады.

Әлемдік банктік тәжірибеде депозиттік сертификаттардың мынадай екі түрі бар:

· Аударылатын;

· Аударылмайтын.

Аударылмайтын депозиттік сертификаттар салым иелерінің қолдарында болып, уақыты жеткен соң банкке ұсынылады.

Аударылатын депозиттік сертификаттар басқа бір тұлғаларға екінші нарықта сатып алу - сату арқылы өтеді.

Жинақ сертификаты жеке тұлғаларға арналып шығарылады. Жинақ сертификатының мерзімі 1 жылдан 3 жылға дейінгі мерзім аралығын құрайды. Жинақ сертификаты да жеке тұлғаларға ғана беріледі.

Мерзімді депозиттік және жинақ сертификаттары мерзімінен бұрын төлеуге ұсынылуы мүмкін. Мұндай жағдайда банк сертификатты сатып алады, бірақ төменгі мөлшерде пайыз төлейді. Коммерциялық банктер үшін бұл сертификат ресурсты жинақтау тиімділігімен, яғни ірі соманың белгілі бір мерзімге түсуін сипаттайды.

Еліміздегі қалыптасқан банктердің депозиттік операциялары қазіргі таңда даму үстінде өзімізге белгілі депозит банктердің негізгі ресурс көзі болып табылады. Бұл ресурстардың көбеюі, қосымша несиелік ресурстардың көбеюін қалыптастырады.

Депозиттік операциялардың дамуына әсер ететін бірден – бір көрсеткіш, бұл халықтың сенімділік дәрежесін арттыру үшін банктер өз алдына осы бағытта арнайы стратегиялар қабылдау қажет. 

Бақылау сұрақтары: 

1. Ақша нарығына анықтама беріңіз?

2. Вексельдің түрлерін атаңыз?

3. Коммерциялық вексель нені білдіреді?

4. Депозиттік сертификатты толық түсіндіріңіз?

5. Әлемдік банктік тәжірибеде депозиттік сертификаттардың неше түрі бар?
6. Вексельдік несие ұғымына анықтама беріңіз?

Студенттердің өз білімін тексеруге арналған тесттік тапсырмалар
1. Акцепт дегеніміз не?

А) вексельдік кепіл беруші

В) вексель төлеміне жазбаша келісім

С) вексельдер домициляциясы

D) вексельдер есебі

Е) вексельдік операциялар
2. Жай вексельдің ерекше белгісі?

А) бұл вексельдік қатынасты үш жақты реттейді

В) қысқа мерзімді ақша қаражаттарын қайта бөледі

С) ақшалай міндеттеменің шартсыз сипаты

D) қарыз алушы тұлғаға вексельді жазып беретін вексель беруші болып табылады

Е)қолма-қол ақшаны банкте ұстаушысының төлемдері үшін қолданылады

3. Вексельдер эмитент бойынша қалай жіктеледі?

А) қаржылық және коммерциялық

В) жай және аудармалы

С) қазынашылық және жеке

D) атаулы және ұсынбалы

Е) қамтамасыз етілген және қамтамасыз етілмеген
4. Қазақстанның банктік тәжірибесінде депозиттің қанша түрі бар?

А) 2

В) 3

С) 4

D) 5

Е) 6 

5. Кез келген сәтте айыппұлсыз және шектеусіз номинал бойынша ақшаға айналдыруға болатын депозит?
А) табысталатын

В) табысталмайтын

С) мерзімді

D) аударылмалы

Е) аударылмайтын

6. Депозиттік сертификаттар ... бір жолғы тәртіпті және сериялы болып жіктеледі.

А) төлем шарты бойынша

В) ресімдеу тәсілі бойынша

С) шығарылу тәсілі бойынша

D) талап етілуі бойынша

Е) ерекшеліктері бойынша

7. Қаржылық вексель дегеніміз не?

A) Нақтылы тауарлық келісім-шартты білдіреді
B) Қарыз қаржы алғаны туралы өзіндік сенімхат
C) сатып алушының өзінің тауарларды сатушыға оның төлемін кейінге қалдыруға еркі барын сендіретін құқығы бар
D) Акцияны корпорация, кәсіпорын тіркемейді. Өйткені ондай акциялардың иесі кім екені белгісіз болады. Оларды иелену заңдық негізде ғана жүзеге асырылады
E) Ол вексельдің сыртқы бетіндегі табыстау жазбасы, бұл жазба осы вексельді иелену құқығының басқа тұлғаға берілгенін куәландыратын ұғымды білдіреді

8. Қайталамалы нарықта қайта сатылып, басқа иеге өтуі мүмкін депозит түрін көрсетіңіз.

А) табысталатын

В) табысталмайтын

С) алынатын

D) алынбайтын

Е) аудармалы

9. Ресімдеу тәсілі бойынша депозиттік сертификаттар қалай бөлінеді?

А) бір жолғы, сериялы

В) атаулы, ұсынбалы

С) табысталатын, табысталмайтын

D) жай, айналмалы

Е) алынатын, алынбайтын

10. Айналым тәсілі бойынша вексельдің жіктелуі?

A) қазынашылық және жай

B) қазынашылық және жеке

C) жай және жеке

D) атаулы және ұсынбалы

E) жай және аудармалы

Тақырып 4. Валюталық нарықтар
Мақсаты: Валюталық нарықтардың дамуын қарастыру, биржалық нарық пен биржадан тыс нарық түсінігін ашу.
Жоспар: 

1. Валюталық нарықтардың дамуы

2. Биржалық және биржадан тыс валюта нарықтары 
3. Валюталық операцияларды банктік бақылау

4.1 Валюталық нарықтардың дамуы 

Валюта нарығы дегеніміз – шетелдік валютаны және шетелдік валютадағы төлем құжаттарын  сату-сатып алу жөніндегі әлеуметтік-экономикалық және ұйымдық қатынастар жүйесі.

Мемлекетіміздің ішкі валюталық нарығы әлі қалыптасқан жоқ, ол қалыптасу сатысында.

Еліміздің валюта нарығының ерекшелігі – ол пайда болғанда үкімет теңгенің ішкі айырбасталымдылық жолына тұруымен анықталады.

Валюталық қатынастар дегеніміз - дәстүрлі ақша қызметінің дүниежүзілік ақша қызметіне ауысуымен байланысты жүзеге асатын экономикалық қатынастардың қызметі.

Ұлттық валюта жүйесі дегеніміз - мемлекеттік заңдармен бекітілген, елдің валюталық қатынастарын ұйымдастыру нысаны (формасы).

Валютаның курсы дегеніміз – жекелеген елдердің валюталарының арақатысы немесе басқа елдің валютасы арқылы көрсетілетін жеке бір ел валютасының «бағасы».

Валюта жүйесі – валюталардың, оларды пайдалану, ауыстыру, төлем құралы ретінде қолдану ережелері мен нормаларының жиынтығы.

Қазіргі валюталық механизм осы кездегі валюталық қатынасты реттейді. Валюталық қатынастың негізгі мәні  мынада:

· валюталық өлшем алтынмен тікелей байланысын үзіп, оның алтынға қатаң бағамы жойылды;

· алтын ел ішіндегі айналымда ғана емес, дүниежүзілік нарықта да жалпы төлем құралы қызметін тоқтатады;

· алтын ерекше өтімді тауар ретінде ақшаға да сатылады, ал ол ақшалар халықаралық есептеулерде қолданылады;

· елдер арасындағы валюталық қатынастар ендігі жерде ұлттық валютаның өзгермелі курсымен негізделеді.

Валюта бағамы – басқа валютаның ақша бірлігімен көрсетілетін ұлттық валюта бірлігі құны.

Дүниежүзілік валюталық жүйеге қазіргі кезде ұлттық валюта және ұжымдық резервтік валюта мен оған алтын резерві де қоса енеді; өзара валюта қайтарымдылық шарты; валюта паритеті мен курсының механизмі, валюталық шектеудің көлемі; халықаралық есептеу түрлері; халықаралық валюта нарығы режимі мен дүниежүзілік алтын нарығы. 

Қазіргі халықаралық валюталық жүйеге халықаралық валюталық қор еніп, оған мынандай міндеттер қойылады: 

1. валюта курсын реттеу ережелерін айқындау және оның орындалуын бақылау;
2. валюта қайтарымдылығына ықпал жасау; 

3. валюталық шектеуді жою.

Халықаралық валюта жүйесі ХІХ ғасырдың аяғында қалыптасып, екі жиынтық құрамынан тұрады: валюталық қатынастар мен валюталық механизмдер. Олар Халықаралық валюталық қорының көмегімен валюталық қатынастарды және халықаралық валюталық келісімін реттейді. Оған осы мақсатқа аймақтық валюта-несие мекемелерін кірістіреді. Валюта қатынастары тарихында үш валюта жүйесі белгілі. 

Халықаралық валюталық қордың экспорттарының есептері көрсеткендей, ТМД мемлекеттерінің бірге алған квотасы Халықаралық валюталық қоры капитал ауқымының төрт, 76 % құрайды. Бұл сенсация ретінде қабылданып Сауд Аривиясымен, Үлкен жетілік елдерінен соң, Ресей тоғызыншы орында қалған. 

Бірінші орында, әрине, АҚШ Халықаралық валюталық қорының 18,48% капиталы иемденген. Квота көп болса, Халықаралық валюталық қорына елдің қосатын төлемі көп болады. 

Қазақстан Республикасы қандай несие көлеміне есеп жасауына болады. Халықаралық валюталық қорының несие ресурсына қатысушы елдерге шектеулі жағдай қойылған. 

Халықаралық валюталық қорына шетел валютасын алуға Қазақстан үшін шекті  мөлшері квотаның 125 пайыздық қызметін құрайды.

Қазақстан Республикасы экономиканы реформалау бағдарламасын жасауда Халықаралық валюталық қорымен ынтымақтасады. Оның несие қоры арқылы қаржыландырып реформаны тереңдетуге көмектесіп, нарықтық қатынасқа негізделген экономикан қалыптастырады. 

Халықаралық валюта жүйесі ХІХ ғасырдың аяғында қалыптасып, екі жиынтық құрамнан тұрады: валюталық қатынастар мен валюталық механизмдер. Олар Халықаралық валюталық қорының көмегімен валюталық қатынастарды және халықаралық валюталық келісімін реттейді. Оған осы мақсатқа аймақтық валюта-несие мекемелерін кірістіреді.

Валюта қатынастары тарихында үш валюта жүйесі белгілі. Бірінші стихиялы ХІХ ғасырдың аяғанда алтын стандартының негізінде пайда болды. Алтын монеттік және алтын құймалары ретінде стандартқа сай 1922 жылға дейін өмір сүрді. Алтын монеттік стандарт қағаз ақша белгісінің алтын монетаға еркін ауысуын қамтамасыз етті: ұлттық мемлекеттің алтын монеталары дүниежүзілік ақша міндетін атқарады. Алтын монета стандартты алтын құймалар стандарты ауыстырғаннан соң, қағаз ақша белгілері тек құймалар салмағы 12,7 гр. болатын алтынға айырбасталды. Дүниежүзілік ақша міндетін тек алтын құймалар ған атқарады. 

Бірінші дүниежүзілік соғыстан соң Генуэз конференциясында алтын ұрандық стандартқа көшу туралы халықаралық келісімге қол қойылды. Бұл алтыны аз елдерге халықаралық сауда жасауға кепілдік туғызды. 

Алтын ұрандық стандарттың талабы бойынша ұлттық валютаны алтын құймаларға айырбастау делдал – валюта арқылы жүргізілді. Делдал-валюталар болса, алтын құймаларға еркін айырбасталды. 

Ал 50-ші жылдары алтын валюта стандартының негізінде валюта жүйесі қалыптасты. Дүниежүзілік ақша міндетін алтынмен қоса АҚШ доллары атқара бастады. Бұл шешім 1944 жылы халықаралық Бреттон-Вуд конференциясындаа қабылданады. АҚШ доллары үш функциясы 31,1 гр. болатын 35 долларға сай келетін алтынға айырбасталды. 

Алайда, 1971 жылдан бастап АҚШ доллары алтынға айырбастаудан бас тартып алтынға деген доллар бағасын арнайы түрде жойды. 

Жаңа дүниежүзілік валюта жүйесі 1979 жылдан бастап күшіне еніп, мұны Ямайкада Халықаралық валюталық қорына қатысушы елдер бекітті. Дүниежүзілік валюта жүйесі тарихында тұңғыш рет дүниежүзілік ақша міндетін алтын емес, ұлттық валюта мен интернационалды есеп ақша атқара бастады. Мұны – интернационалды есепті ақшаны - Халықаралық валюталық қоры шығарды.

Қазіргі валюталық жүйенің басты элементтері болып халықаралық есептеулер жатады. Әр түрлі экономикалық және қаржылық тапшылығы әріптес елдердің шеңберінде ғана тіркеліп есептеулер механизмі болады. Бұл механизм Женева конвенциясының чектермен вексельдер халықаралық сауда қалыптасуының қаулылар принципіне негізделген. 

Халықаралық қаржы корпорациясы жеке сектор жасаған жобаларды қосымша қаржыландыруға көмек жасайды. 

Жан-жақты инвестиция кепілдігі агентствосы – экспроприация жағдайындағы саяси тәуекелділікті күрделі қаржыландыруды, соғыс, азаматтық қабылдануларды және келісімінің бұзылуын сақтандырады. 

Қазіргі валюталық жүйе – жан-жақты валюталық нарықтық стандарт. 

Қазақстанның дүниежүзілік шаруашылыққа интеграциялануға ұмтылысы оның халықаралық валюта-қаржы және несие қатынастарына белсенді түрде қатысуын талап етеді. Бұл қатынастардың толыққанды мүшесі болу үшін Қазақстанға бірталай проблемаларды шешуге тура келді. Негізгі валюталық саясаттың бірі-теңге құнының тұрақтылығын орнықтыру және оны еркін ауысатын валюталарға айырбастауды мейлінше ырықтандыру. Мұның өзі бір жағынан, теңдестірілген (баланстылған), екінші жағынан, шетелдік тауарлар мен валюталар үшін ашық ұлттық рыноктың болуын талап етеді. Теңгенің еркін ауысатын валюталармен салыстырғандағы курсының орнықтылығы Қазақстан экономикасы үшін дүниежүзілік рынокқа шығудың тиімді жолы.

Қазақстанның дүниежүзілік шаруашылыққа интеграциялануға ұмтылыстары қарыз капиталының дүниежүзілік рыногына шығуына, портфельдік және тікелей инвестициялар операцияларына қатысуына мол мүмкіндіктер береді. Керісінше, егер валюталық шектеулерге, шетелдік капитал үшін қолайсыз инвестициялық ахуалға, ұлттық валютаға тұрақты сенімсіздік жағдайларына жол берілсе аталған мүмкіндіктерден айырылу анық. Бұл факторлардың бір-бірімен тығыз байланысты екендігіне ешкімнің күмәні болмаса керек. Осы тізбекті үзіп алмай, экономикалық реформалар бағытымен тынбай қозғалу, шаруашылық жүргізу механизмін, соның ішінде валюта рыногын дамыта беру Қазақстанның дүниежүзілік рынокта өз орнын табуының кепілі.
4.2 Биржалық және биржадан тыс валюта нарықтары
Құнды қағаздардың бастапқы нарығы және қайталама нарығы болады. Жаңадан шығарылған қағаздар бастапқы нарықта сатылады. Акциялар мен облигациялар бастапқы нарықта сатылғанда эмитент (қағаздарды шығарушы) өзіне қажетті қаржы ресурстарын алады, ал құнды қағаздар бастапқы сатып алушылардың қолына түседі. Бастапқы инвесторлар қолындағы қағаздарын қайта сатып ақшасын өсіммен қайтарып алады. Құнды қағаздарды қайта сату олардың қайталама нарығын қалыптастырады. Құнды қағаздардың қайталама нарығы толық қызмет атқаратын болса, онда бастапқы нарық та тиімді қызмет атқарады. Қайталама нарық механизмі, немесе құнды қағаздары кез келегн уақытта сатып өткізу мүмкіншілігі инвесторлардың оларға деген сенімін арттырады. Ал бұл қоғам ресурстарын өндірістің дамуына толығырақ дамуына толығырақ жұмылдыруда өз себебін тигізеді. Қайта сату нарығында құнды қағаздардың биржалық айналымы және биржадан тыс айналымы бөлініп қалыптасады. «Биржалық айналым» ұғымы құнды қағаздарды биржаның сату-сатып алуын білдіреді. Құнды қағаздардың биржадан тыс тікелей келісім түрінде сату-сатып алу саудасы «құнды қағаздардың биржадан тыс айналымы» деп анықталады.
Биржаға кез келген компания еркін түрде жіберіле бермейді. Ол үшін биржада тіркелу қажет болады. Биржада тіркелу үшін фирма оның заңмен анықталған тәртіптерін орындауы тиіс.

Биржа өзінің беделін сақтау және нығайту мақсатында акцияларын өтімді етуге, ал өздері белгілі де ірі компаниялармен жұмыс істеуге, әріптес болуға ұмтылады. Егер фирма биржада тіркелген болса, онда бұл фирманың акциясы биржалық бағамдама (котировка) алғаннның немесе акциясы тұрақты сұранымға ие болғанын білдіреді. Фирманың биржада тіркелуі осы фирманың қалыптасқан нарықта өз орнын алуын білдіреді.

Биржадан тыс нарық телефон, телекс, компьютер негізінде мыңдаған инвестициялық фирмаларды біртұтас жүйеге біріктіреді. Биржалық нарық тек ірі компанияларға қолайлы болса, биржадан тыс нарықққа кез келген компания кіре алады. Ол үшін тек делдалдық (брокерлік) фирма табылса болғаны.

Биржадан сырт айналым жүйесінде компания акциясын бағамдау (котировка) алу үшін оның қағаздары кем дегенде екі дилерлік фирма арқылы тұрақты сатылуы жеткілікті болады және фирманың 25 мың долларға тең капиталы болуы қажет. Диллерлік фирма бағалы қағаздарды, валюталарды сатып алу және сатумен айналысатын қаржы мекемесі. Ол өзінің атынан және өз есебіне іскерлік жасайды.

Биржа – қор биржасы нарығының негізгі буыны болып саналады. Қор биржасы – бұл құнды қағаздарды сатып алу және сату істерінінің ерекше ұйымдастырылған нарығы. Нарық қатынастарының дамуы нәтижесінде қор биржалары объективті түрде пайда болған. Биржада негізінен тұтынушылардың жаппай тұтынатын және өз тобында бірін бірі толық алмастыратын, бағалары тұрақсыз ауытқымалы тауар түрлері сатылады. Сатушы, сатып алушылар өз ісіне мүмкін болғанша жоғары пайда алуға ұмтылады. Сондықтан да баға сұраным мен ұсыным ара қатынасын мүмкін болғанша толық қамтығаны дұрыс болады. Нарық қысқа мерзімде тауарға қалыптасқан сұраным мен ұсыным туралы мәліметтерді мүмкін болғанша толық жинап қорытуы қажет. Бұл қызметті тек қана өте жоғары Деңгейге орталықтанған нарық атқара алады. Биржаның негізгі белгілері мынадай:

· тұрақты және ұйымдастырылған тұрде қызмет атқарады;

· сауда келісімдері тауарсыз жүргізіледі;

· іскерлік келісімдер бірін-бірі алмастыратын, тұрақты да жаппай сұранымға  ие  тауарлар  бойынша  жасалады.

· Биржа негізінен келесі қызмет түрлерін атқарады:

· құнды қағаздарды алушылар мен сатушыларды бір-бірімен кездестіреді, құнды қағаздарды сату және стып алу орны болады.

Құнды қағаздар бағамын (курсын) тіркейді, ұсынылған акциялар мен облигациялар түрлеріне қалыптасқан сұранымды жинақтайды және оның орташа мәнін анқтайды.

Капиталды бір өндіріс түрінен (орнынан) екіншісіне ауыстыратын механизм қызметін атқарады.

Жалпы елдегі және жеке өндіріс салаларындағы іскерлік белсенділікті көрсететін құрал (барометр) болады.

Биржа акционерлік қоғам ретінде, яғни жеке кәсіпкерлік негізінде ұйымдастырылуы мүмкін, немесе мемлекетттік құрылым ретінде қызмет атқарады. Биржаның қызметі оның жарғысына сәйкес жүргізіледі. Биржа жарғысы (уставы) биржа құрылымдарының қалыптасу және қызмет атқару тәртібін, оның мүшелерін, оларды мүшелікке қабылдау жағдайларын және басқаларын анықтайды. Биржаны биржа комитеті басқарды.

Алғаш қор биржасы 1792 жылы Нью-Йорк қаласында құрылды. Сол кезде құнды қағаздардың кесімді бағасының құндық өлшеміне күміс жүрді.

 Қор биржасының басты міндеті – артық ақша қаражатын құнды қағаздар сату арқылы жинақтау. Ол лицензия бойынша жұмыс істейді, құнды қағаздар айналысын ұйымдастырады.

Биржаның басқару органдары: биржаның жоғарғы басқару органы – акционерлердің жалпы жиналысы; байқаушы орган – биржа кеңесі; орындаушы орган – басқарма; бақылаушы орган – түгендеу комиссиясы.

4.3 Валюталық операцияларды банктік бақылау

Валюталық операциялар – бұл: меншік құқығының және өзге құқықтардың валюталық құндылықтарға өтуіне байланысты, соның ішінде шетел валютасы төлемдері мен шетел валютасындағы төлем құралдарын қаражат ретінде пайдалануға байланысты мәмілелер; валюталық құндылықтарды кез келген тәсілмен елге немесе елден әкелу, әкету және жөнелту; ұлттық валютаға, сондай-ақ номиналы мен (немесе) құны ұлттық валютада көрсетілген бағалы қағаздар мен төлем құралдарына меншік құқығы мен басқа құқықтардың ауысуына байланысты резиденттер мен бейрезиденттердің  арасындағы мәмілелер.
Валюталық операциялар ағымдағы және капитал қозғалысына байланысты операцияларға бөлінеді.

Ағымдағы операцияларға мыналар жатады:

· тауарлар мен қызметтерге төлем мерзімі ұзартылмаған есеп айырысуларды жүзеге асыру үшін ақша аудару;

· экспорт-импорт мәмілелері бойынша 180 күннен аспайтын мерзімге кредит беруге байланысты есеп айырысуларды жүзеге асыру;

· 180 күннен аспайтын мерзімге кредиттер беру және кредиттер алу;

· депозиттер, инвестициялар, қарыз және өзге де операциялар бойынша ақша аудару және дивидедттер, пайыздар, т.б. кірістер алу;

· сауда түріне жатпайтын ақша аударымдары, оған қоса гранттар, мұрагерлік сомалардың аударымдары, жалақы, зейнетақылар, алименттер және қзге операциялар.

· Капитал қозғалысына байланысты операциялар мыналарды қамтиды:

· инвестициялар;

· жылжымайтын мүліктің мүліктік және басқа да құқықтарына төленетін ақша аударымдары;

· 180 күннен астам мерзімге экспорттық-импорттық мәмілелер бойынша кредит беру және алу.

Валюталық операциялар: экспорт, импорт, қызметтер көрсету, капиталды инвестициялау, халықаралық, мемлекеттік және коммерциялық кредит, экономикалық көмек көрсету, елдің алтын-валюта резервтерінің қозғалысы, дипломатиялық және басқа органдарды ұстау, шетелдік іссапар, туризм, халықтың миграциясы, мемлекет трансферттер, мәдени, ғылыми, техникалық ынтымақтастық және сыртқы экономикалық қызметтің басқа түрлері кезінде жасалады.

Елдегі пайдаланылатын барлық валюталық ресурстардың түсу көздері болуы тиіс, сондықтан, сыртқы экономикалық қызметтің аталған түрлерінің көбісі валюталық ресурстардың орнын толтырады, одан қаржыланады.

Валюталық ресурстар қаржы ресурстарының құрамды бөлігі болып табылады және ұқсас орталықтандырылған (мемлекеттік) және орталықтандырылмаған (шаруашылық жүргізуші субъектілердің ресурстары)  болып бөлінеді.

Мемлекеттің валюта ресурстары мыналардың есебінен қалыптасады:

· экономиканың мемлекеттік секторының – кәсіпорындардың, ұйымдардың, компаниялардың, фирмалардың, қоғамдардың және т.б. өнімін, тауарларын және қызметін экспортқа шығарудан түскен түсім-ақшадан;

· тауарлар мен жүктердің кеден шекарасы арқылы қозғалысы жөніндегі операцияларды дайындау кезіндегі шетел валютасындағы кеден баждарынан, басқа төлемдерінен;

· келісімшарттардың, мәмілелердің, контракттардың шетелдік қатынасушылары төлейтін салықтардан, бонустардан, роялтилерден түсетін  түсімдерден;

· валюталық заңды бұзғаны үшін шетелдік валютада төленген айыппұлдар мен өсімнен;

· шетел банктерінде және басқа қаржы ұйымдарына депозиттерді орналыстырудан түсетін түсімдерден, сондай-ақ шетелдердегі мүлік пен активтерді пайдалғанннан алынған табыстардан;

· шетел мемлекеттерінің, банктерінің, халықаралық және мемлекетаралық қаржы ұйымдарының кредиттері мен қаржы қарыздарынан;

· валютадағы гранттар мен тегін көмек түріндегі түсімдерден.

Валюталық ресурстар көбінесе мемлекеттің қарамағына шоғырландырылады. Басым мәселелерді немесе жалпымемлекеттік ресурстардың  бір  бөлігі биліктің жергілікті органдарына берілуі мүмкін. Бұдан басқа, биліктің жергілікті органдары валютаны валюта нарығында сатып ала алады. Мемлекеттің уәкілетті органдары мен оның қаржы агенттері де банкаралық биржада валютаны сатып алушылар бола алады.

Мемлекеттің валюта ресурстары былайша пайдалынылады:

1) Ұлттық банк: «валюталық басқыншылықтарды» - елдегі тұрақты ақша айналысын қамтамасыз ету жөніндегі мемлекеттің стратегиялық жоспарлармен анықталатын, реттелетін деңгейде ұлттық валюта бағамын қолдап отыру мақсатында валютаны сатуды жүзеге асыру үшін; Ұлттық банктің қарыздары мен басқа міндеттемелері бойынша есеп айрысы үшін;

2) Қаржы министрлігі: қарыздар туралы келісімшартпен белгіленген уақытта сыртқы берешекті өтеу графигі бойынша жабу үшін; халықаралық ұйымдардағы мұшелік үшін жарналар төлеу; елшілектердің, консулдықтардың, өкілдіктердің және басқа елдердегі осындай органдардың жұмысын қаржыландыру үшін;

3) Үкімет органдары: мемлекеттік қажеттерді – тауарлар мен көпшілік қолды бұйымдарды импорттау жөніндегі орталықтандырылған сатып алуды қанағаттандыру үшін;

4) Басқарудың жергілікті органдары – коммуналдық шаруашылықтың, өндірістік емес сфераның қажеттіліктерін, өңірлердің жергілікті инфрақұрылым дамытуды, халықтың түрлі елеулі қажеттіліктерін қанағаттандыру үшін.

 Меншіктің барлық нысандары компанияларының, фирмаларының және ұйымдарының валюта ресурстарының негізгі көзі экспортталатын өнімнен алынған валюталық түсім-ақша болып табылады. Бұрын валюталық түсім-ақшаның бір бөлігін кәсіпорын салықтар мен кеден баждарын төлегенннен кейін Ұлттық банкке оның белгілейтін бағамы бойынша сатуға, ал бір бөлігін уәкілетті банктер арқылы Ұлттық банк белгілейтін тәртіпке сәйкес ішкі валюта рыногында сатуға міндетті болатын. Қолданыстағы тәртіп бойынша заң жүзінде белгіленген салықтар мен баждарды төлегеннен кейін қалған валюта заңды тұлғалардың қарамағында қалады және иегердің немесе құрылтайшының қарап шешуі бойынша жұмсалады.

Валюта қаражаттары түсімдерінің мүмкін болатын көзі келісімшарттарды, арбитраж органдары белгіленген контракттар бойынша міндеттемелерді, басқа елдердің сақтық органдары тарапынан болатын валютадағы сақтық өтемдерді орындамағаны үшін алынатын компенсациялар болып табылады.

Қайта бөлу ретіндегі валюта қаражаттары басқарудың жоғарғы буыны тарапынан төменгі шаруашылық бөліністерге бөлінуі мүмкін (басқарудың бұл деңгейінде валюта қорларын жасау кезінде).

Валюта ресурстарының аталған көздерінің қаражаттары жиынтығында шаруашылық жүргізуші субъектілердің валюта қорларын құрады, бұл қорлар субъектілер ұжымдарының өндірістік және әлеуметтік дамуының әртүрлі мақсаттарына пайдаланылады. Валюта қорларын пайдаланудың мүмкін бағыттары мыналар болып табылады:

1) дүниежүзілік рыноктарда жұмыс істейтін компаниялардың, фирмалардың экспорттық әлеуетін ұлғайту;

2) импортты алмастыратын өнім өндіруді ұйымдастыру немесе мұндай өнімнің қолданыстағы өндірісін ұлғайту; бұл мақсаттарды жүзеге асыру үшін валюталық ресурстар есебінен құрал-жабдық, саймандар, материалдар, технологиялар, лицензиялар, ноухау сатып алынады, негізгі құралдардың лизингі жөніндегі операциялар жүрізіледі, шетел мамандары шақырылады, кадрларды оқытады;
3) валюталық кредиттерді және оларды пайдалғаны үшін пайыздарды өтеу;

4) мамандырылған сыртқы экономикалық ұйымдарға сыртқы рыноктарда операциялар жасауға жәрдемдесу жөніндегі қызметтері үшін комиссиялық сыйақылар төлеу;

5) капиталға қатысу ретінде шетелдік компаниялардың, фирмалардың қаржы және мекемелерінің бағалы қағаздарын сатып алуға жұмсау;

6) сыртқы экономикалық міндеттемелер бойынша келісімдердің шарттарын бұзғаны үшін айыппұлдар, өсімпұлдар өтемақылар төлеу;

7) ішкі қажеттіліктерді қамтамасыз ету үшін ұлттық валютаны сатып алу;

8) ұйым ұжымдарының қажеттіліктерін қанағаттандыру үшін тұтыну және мәдени-тұрмыстық арналымның шетелдік тауарларын, дәрі-дәрмектерді, медициналық жабдық пен саймандарды сатып алу (белгіленген нормативтерге сәйкес).

Иегерлердің немесе құрылтайшыларының қарап шешуші бойынша қаржы ресурстарының басқаша пайдалануды да мүмкін.

Заңды тұлғалар өздеріне қарасты валюта қорларын дамудың: өндірістік инфрақұрылымның, бірігіп пайдаланудың объектілері құрылысының, ғылыми зерттеулер жүргізудің және ғылыми зерттемелерді өндіріске енгізудің, келешекке арналған жобаларды, ақпараттық жүйелерді, маркетингтік зерттеулерді қаржыландырудың және т.б. жалпы міндеттерін орындау үшін біріктіруге құқылы.                

Бақылау сұрақтары: 
1. Валюта нарығы дегеніміз не?

2. Биржалық және биржадан тыс нарықтың айырмашылығы неде?

3. Валюта бағамын қалай түсінесіз?

4. Валюталық операциялар  нені білдіреді?

5. Валюта қорларының бағыттарын атаңыз?

6. Валюта нарығы қашан пайда болды?
7. Қазақстанның валюта саясатының маңызды бағыттарын атаңыз?
Студенттердің өз білімін тексеруге арналған тесттік тапсырмалар

1.  Валюта нарығының негізгі қатысушылары?

А) банктер, инвесторлар,диллерлер
В) қаржы мекемелері, кәсіпорындар, эмитенттер
С) банктер, экспорттаушылар, инвесторлар
D) эмитенттер, инвесторлар, делдалдар
Е) қаржы мекемелері, инвесторлар, ремитенттер
 2. Халықаралық төлем резервінің  қаражаты мәртебесіне ие  қандай да бір мемлекеттің ұлттық валютасы?

А) ұлттық
В) шетелдік
С)  халықаралық
D) еркін айырбасталатын
Е) резервтік
3. ҚР «Валюталық реттеу туралы» заңына сәйкес валюталық операциялар нешеге бөлінеді?

А) 3

В) 4

С) 2

D) 5

E) 6

4. Валюта нарығындағы  ең қарапайым операция?

А) хеджерлеу
В) ақша аударымы
С) клиринг
D) несие
Е) депозит
5. ҚР-ның негізгі валюталық заңдарына қандай заңдар жатады?

А) «Валюталық реттеу туралы » заңы

В) «Лицензиялау туралы» заңы

С) «ҚР-ның Ұлттық банкі туралы» заңы

D) «Банктер мен банк қызметі туралы» заңы

E) барлық жауап дұрыс

6. Мемлекеттің ақша бірлігі?

А) шетелдік валюта

В) мемлекеттік валюта

С) ұлттық валюта

D) резервтік валюта

E) халықаралық валюта
7. Валюталық операциялар объектісі бойынша нешеге жіктеледі?

А) 2

В) 3

С) 4

D) 5

E) 6

8. Ұлттық валюта бірлігі, ресми алтын валюта резервінің құрамы осы аталғандар валюта нарығының қандай көрсеткіштері болып табылады?

А) негізгі элементтерін

В) негізгі түрлерін

С) сатыларын

D) құрылымын

E) дұрыс жауабы жоқ

9. Валютаның құнын белгілеу қалай анықталады?

А) елдер арасындағы валюталар бағамдарын анықтау
В) бұл бір елдің валютасын басқа бір елдің валютасымен айырбастау
С) тұтынушы мен сатушы арасындағы құқықтық және экономикалық қарым-қатынас орнату
D) сұраныс пен ұсыныстың өзгеруінен 

E) дұрыс жаауап жоқ

10. Бір елдің валютасын басқа елдің валютасымен айырбастауды қалай атаймыз?

А) валюта
В) валюталық операциялар
С) валюта нарығы
D) валюталық айырбас
Е) инвестиция
Тақырып 5. Туынды бағалы қағаздар нарығы
Мақсаты: Туынды бағалы қағаздардың мәнін ашып, варранттар мен опциондар маңызын қарастыру. 
Жоспар: 
1. Туынды бағалы қағаздар түсінігі
2. Варранттар мен опциондар

3. Құқықтар мен фьючерлік келісім шарттар
5.1 Туынды бағалы қағаздар түсінігі
Қазіргі әлемдік тәжірибеде бағалы қағаз екі үлкен топқа бөлінеді. Бірінші топқа негізгі бағалы қағаз, екінші топқа туынды бағалы қағаз жатады. 

Туынды бағалы қағаз – бұл биржалық активтің белгілі бағалы қағазының негізіндегі бағаның өзгеруіне байланысты туындайтын, мүліктік құқықты көрсетудің құжатсыз формасы.

Туынды бағалы қағаздың түрлері өте көп. Оларға варранттар, депозитарлық қолхаттар,  екінші реткі облигациялар, форвардтық келісім-шарттар, фьючерстік келісім-шарттар, опциондық келісім-шарттар, своптар жатады.
Бағалы қағаздар нарығы дегеніміз - ол қаржы нарығының бір бөлігі. Қалған бөлігін банк қарызы нарығы құрайды. Банк, шын мәнінде, коммерциялық банк болса, қарызды бір жылдан астам өте сирек береді. Ал бағалы қағаздарды шығара отырып олардан түсетін ақшаны ондаған жылдар бойы пайдалануы мүмкін. Қаржы нарығын осылайша бөлу капиталдың айналмалы және негізгі болып бөлінуімен байланысты.  Бағалы қағаздар нарығы  банктың кредит жүйесін толықтырады, өзара байланысты әрекет етеді. Мысалы, коммерциялық банктер бағалы қағаздар нарығында аралық қызмет атқарушыларға жаңадан шығарылған бағалы қағаздарға жазылуы үшін қарыз береді, олар банктерге артық бағамен сату үшін бағалы қағаздардың бір блогын береді.

Бағалы қағаздар нарығының маңызды бір бөлігі ақша нарығы болып табылады, онда қысқа мерзімді қарыз міндетемелері бар қазыналық вексельдер айналыста болады. Ақша нарығы қолда бос тұрған ақшаларды мемлекетке берудің икемді жолын қамтамасыз етеді, сөйтіп корпорациялар мен жеке адамдардың уақытша бос ақшалары табыс табуға пайдалануға мүмкіндік жасайды. Онсыз толыққанды қаржы нарығын алу мүмкін емес.

Барлық нарықтар сияқты, бағалы қағаздар нарығы да сұраныс пен ұсынысқа, олардың бағасына тәуелді болады. Яғни бағалы қағаздар нарығы сатып алу, сатумен байланысты экономикалық жүйесін құрайды. Нарықтың мөлшері қоғамдық еңбектің мамандануы дәрежесіне байланысты. 

Бағалы қағаздар нарығы тікелей алғашқы және қайталама нарықтан тұрады. Алғашқы нарықты мемлекеттік және муниципиалды облигациялар, сол сияқты акциялар мен облигациялар эмиссиясы жүзеге асырады, оны қаржылық және қаржылық емес профильдегі әр қилы акционерлік компаниялар шығарады.Алғашқы нарықта бағалы қағаздардың тікелей инвесторлары коммерциялық және инвестициялық банктер, биржа фирмалары, сақтандыру компаниялары, зейнетақы қорлары, қаржылық емес корпорациялар және жеке адамдар. Олар биржа фирмалары мен инвестициялық банктер арқылы акциялар мен облигациялар сатып алады. Бағалы қағаздар қайталама нарығы эмитент бағалы қағаздарды орталықтанған немесе орталықтанбаған сатып алу мен сатуды  түсіндіреді.                                                                             

Бағалы қағаздар нарығы – шаруашылық жүргізуші субъектілері мен мемлекет шығарған бағалы қағаздардың сан алуан түрлері сатылатын және сатып алынатын қаржы нарығының бөлігі. Бұл нарықтың жұмыс істеуі көптеген экономикалық, әсіресе инвестициялық процестері реттеп, олардың тиімділігін арттыруға мүмкіндік береді. Бұған осы нарықтың қор құрылымдарының – бағалы қағаздардың және де өзге де активтердің сан алуандығымен қол жетеді.

Бағалы қағаздар нарығы  экономиканың барлық субьектілерінің өздеріне қажетті ақша ресурстарын алуына кең мүмкіндіктер жасайды және алудың жолын жеңілдетеді. Ол нарықтық экономикадағы көптеген стихиялы түрде өтіп жатқан процестердің реттеушісі болып табылады. Бұл әсіресе күрделі жұмсалымдарды инвестициялау процесіне қатысты.

5.2 Варранттар мен опциондар
 Опцион — опциондық шарттың бекітілгенін айғақтайтын туынды бағалы қағаз. Онда қатысушылардың бірі айтылған баға бойынша біршама уақыт ішінде бағалы қағаздарды сату кұқығына немесе сатып алу құқығына ие болады, ал басқа қатысушы ақшалай сыйақы (опцион бойынша сыйақы) үшін қажет болған жағдайда бағалы қағаздарда анықталған келісімшарт бағасы бойынша сатуға немесе сатып алуға міндеттенеді.

Опционның иесі оны сатып алуға (сатуға) немесе одан бас тартуға құқылы. Оның опцион бойынша сыйлық ақы төлеуден басқа міндеттемесі болмайды. Сондықтан да сатып алушы өзінің коммерциялық мүддесінің негізінде оның әрекеті мақсатқа қаншалықты лайықты болатынын анықтайды.

Опционды сатып алушы өзі сатып алған құқықты опционның айналыс кезеңіндегі акция бағамының қозғалысына қарай өткізетіні (немесе өткізбейтіні) жөнінде шешім қабылдайды. Сатып алушы мен сатушы болжаған биржалық бағам қозғалысының бағыты бір-біріне қарама-қайшы болады, сол себепті де олар табыс алуды көздейді. Опцион үшін сатып алушы төлеген төлем сомасы опцион өткізілмеген жағдайда сатушының табысын кұрайды.

Опциондар «колл» және «пут» деп бөлінеді. «Колл» типіндегі опцион бұрын келісілген баға бойынша акцияны сатып алуға кұқық береді, ал табыс ағымдағы биржа бағамы опционда айтылған бағамнан жоғары көтерілгенде ғана пайда болады, сол себепті де оны өткізу тиімді (пайдалы), яғни опционды сатушыдан акцияны сатып алу керек. Опционның екінші типі - «пут» - акцияны сатуға кұқық береді. Мұндағы табыс ағымдағы биржа бағамы опционда айтылған бағамнан төмен түскенде пайда болады, сол себепті де биржада акцияны сатып алған тиімді болады, содан кейін опционды сату қажет, яғни опцион сатушысын бұл акцияны айтылған бағам бойынша сатып алуға міндеттеу керек.

Опцион – бұл алдын-ала белгілі күнде белгілі бір активті келіскен бағаға сату және сатып алу 2 жақты келісім-шарт. Опционның 3 түрі болады:

1. Сатып алу опцион немесе колл (Call) опционы, яғни қандайда бір активті немесе акцияны, валютаны сатып алушы өзін бағамның өзгеруінен қорғау  құқығы.

2. Сату опционы немесе «put» опционы. Бұл опцион шарты бойынша опцион иесі болашақта алдын-ала келіскен бағамен валюта сомасын белгілеген мерзімде сатуға құқығы бар деген сөз.

3. Қос опцион немесе стеллаж, сатып алушыға базистік баға бойынша акция және валютаны, тек сатуға немесе тек сатып алуға құқық береді (Бір уақытта сатуға немесе сатып алуға болмайды).

Опционда мерзім көрсетіледі. Опцион  мерзімі – ондаға уақыт және мерзім өткеннен кейін опционды қолдануға болмайды. Опционның өз бағамы болады. Опционды сату және сатып алу келісімі – келісім шарт деп аталады. Опциондық келісім-шарт иеленушіге міндетті болмайды. Биржада опцион келісімінде басқа активтер қатыса алады (акция, чек, ақша т.с.с). Бұнда тікелей және кростық бағамдардың  арасындағы айырмашылықты көруге болады. Крос – бағам деген 1 бағалы қағаздың бағамын және шетелдік валютаның басқа бағалы қағазға және валютаға (шетелдік, халықаралық) қатынасы.

Опциондар – шартты талаптар деп аталынатын кең классты активтердің мысалы. Мысалы, корпоративті облигациялар. Осыдан бұрын келісілген баға бойынша анықталған активтерді сатып алуға құықты беретін опцион «пут» деп аталады. Опционда келісілген  баға – опционды жүзеге асырудың бағасы немесе «страйк» бағасы опционды жүзеге асыруға болмайтын мерзім-мерзімнен өткен уақыт.

Варрант өз иесіне компания шығарған бағалы қағаздардың белгілі бір мөлшерін алдын - ала төленген бағамен нақты мерзім ішінде сатып алуына құқық береді. Варранттың эмитенті - негізгі бағалы қағаздарды шығаратын компания. Қоғам оны акцияның немесе облигацияның эмиссиясыменен бірге шығаруға құқылы. Варранттар шығарылғаннан кейін бағалы қағаздардан бөлінеді және варрантта көп бағалы қағаздар сатылғанға дейін бағалы қағаздар нарығында дербес айналыста болады. Варрант бөлініп алынғаннан кейін бағалы қағаздардың сатылу құны варрант құнына кемітіледі.
Варранттың бағасы оны сатып алудын құқығын ғана бейнелейді және варрантқа тіркелген құн мен бағамдық құнның арасындағы айырмашылыққа тәуелді болады. Оның айналыс мерзімін, өтеу тәртібін және бағасын оны шығару барысында қоғам өзі анықтайды.
Варранттар әрекет ету механизмі жағынан және өзінің экономикалық мазмұны жағынан құқықтарға ұқсас. Алайда әрекет ету кезеңі жағынан олардың айырмашылығы бар: құқықтар — нарықта 3-4 апта жұмыс істейтін қысқа мерзімді бағалы қағаз, ал варранттың әрекет ететін мерзімі — 3-5 жыл немесе одан да көп.
Құқықтар бағалы қағаздарды инвесторларға тартымды етіп көрсету үшін акциялармен және облигациялармен бірге шығарылады. Варрант дербес бағалы қағаз ретінде шығарылады әрі оны өзі тіркелген акциядан немесе облигациядан бөлек сатуға және сатып алуға болады және ол қосымша акцияны сатып алуға құқық береді. Алайда ол көптеген жағдайларда басқа құндылықтарды, атап айтқанда бағасы жеңілдетілген облигацияларды, алтынды және т.б. алуға мүмкіндік береді.

5.3 Құқықтар мен фьючерлік келісім шарттар
Фьючерс – тұрақты табысты бағалы қағаздарды тұрақты бағада алдағы уақытта жабдықтау контрактісін айтады.

 Еркін нарықта нақты сатушылар мен сатып алушылар арасында контрактілер жасауға ешкім тыйым салмаса да, фьючерстік мәмілелер негізінен биржада жасалады. Ұйымдастыру қатынасындағы жүйе опционға ұқсас: клиент брокерлік кеңсе арқылы бұйрығын береді, ол бұйрық залдағы тұрақты жұмыс жасайтын өкілге жетеді, кейінгі оның орындалуы немесе орындалмауы нарықтағы нақты жағдайға байланысты анықталады. Негізгілері ретінде мынадай бұйрықтар қолданылады: нарықтық, тоқта, шектеулі.

 Сауда «еркін айқай» тәсілімен жүзеге асады. Опциондық мәмілерден басты айырмашылығы, мұнда арнайы бекітілген дилер жоқ. Олардың орнында «еденде сауда жасаушылар» деп аталатындар жұмыс жасайды. Олар фьючерсті өз аттарынан сатып алып және сатқанымен опциомдық саудадағыдай міндеттемелерді орындамайды. Саудагерлердің кейбіреуі бір жолғы операцияларды жүзеге асыру мақсатында залда бір күндік қызметке құқық алады. Екінші топты брокерлер құрайды, олар қарапайым делдалдық қызмет атқарады.

 Фьючерстермен мәмілені жүзеге асырушы клиенттер екі категорияға бөлінеді: алыпсатарлар және сақтанушылар. Бірінші категория – бұл фьючерсті кейіннен қайта сатып алу мақсатында сатып алушылар, яғни алыпсатарды контракт заты қызықтырмайды. Сақтанушылар керісінше, өз қызметінің түріне байланысты берілетін тауарлармен контракты бойынша тікелей байланысты.

 Тұрақты табысты бағалы қағаздар фьючерсі – фьючерстердің біршама жауапты түріне жатады. Оның заты кепілденген тұрақты табысты қағаздармен алдағы кезеңде жабдықтау болып табылады. Бұл ілгері уақыттағы мемлекеттің бағалы қағаздары. Фьючерсті сатушы контрактіде саны және бағасы көрсетілген белгілі бір бағалы қағаздарды сатып алуға өзіне міндеттеме алады. Сатып алушы контрактіде қарастырылған күнге сәйкес және контрактінің шарттарын сақтай отырып, беруге міндетті.

 Басқа да қаржылық құралдар арасында бұл мәмілелердің мәні, кепілденген тұрақты табысты бағалы қағаздардың алып жатқан жағдайынан туындайды. Бұл бағалы қағаздардың атының өзі, инвестордың оларды сатып алуға қаражат салуда ешқандай тәуекелге бармайтынын түсіндіреді. Алайда, оның позициясынын бір кемшілігі бар, мұнда инвестор ондай жұмсалымдардан жоғары табыс ала алмайды. Дегенмен де инвестор мынадай артықшылықтарға ие болады:

 • жалпыға ортақ дағдарыс және құлдырау тұсында да оған тұрақты табыс кепілденеді;

 - біршама белсенді, бірақ та тұрақты емес нарықта инвестор күтпеген зияндардан сақтандырылады;

 • оған қор нарығындағы жағдайға және инвестициялық портфельдің қалыптасуына тұрақты бақылау жасауға уақыт және күш жұмсаудың қажеті жоқ.

 Артықшылықтар мен кемшіліктерді салыстыра отырып, әрбір инвестор нарықтағы ағымды есепке алып, өзінің меншікті жоспарын жасайды, ал соның сомасында тұрақты табыстың бағалы қағаздарға деген сұранысы мен ұсынысы қалыптасады.

 Әрбір бағалы қағаздың өзіндік номиналдық құны болады және соған сәйкес қайтару мерзімі өткенде оны өтейді. Фьючерстік контрактілер: қысқа, орта және ұзақ мерзімді бағалы қағаздарға пайдаланылады. Облигация үшін фьючерстік баға номиналдық құнынан төмен және жоғары болуы да мүмкін.

 Бағалы қағаздар фьючерсін іске асыру уақытында сатушыдан сатып алушыға биржалық опциондық мәмілелер сирек беріледі. Көбіне мәміле екінші жақтың есебінен бірінші жақтың айырмасына сәйкес төлемдерді төлеумен өтеледі.

Көрсеткішті мәмілелер технологиясы көрсеткіш шамасының теріс өзгерісінің ақша коэффициентіне көбейтілуінен тұрады. Шыққан сома қатынасушы жақтың біреуіне төленеді. Көрсеткішті фьючерстер мен опциондар қандай да бір бағалы қағаздармен қамтамасыз етілуін қаламайды, мәміле тек қана көрсеткіштің жоғары немесе төмен қозғалуынан түзілетін айырма есебінде төленеді. Мұндай жағдайда фьючерстерде бұл нарықтық белгілер көмегімен жүргізіледі.

Фьючерс — тараптардың бекіту барысында белгіленген бағасы бойынша келешекте сатылатын және сатып алынатын биржалық (базистік) активтің стандартты биржалық келісім-шартын білдіретін туынды бағалы қағаз. Фьючерстік келісім-шарттармен сауда алғаш рет Чикаго қаласында өтті.  Қаланың ыңғайлы географиялық және транспорттық орналасуы оның астық терминалы ретінде шапшаң дамуына әсер етті. Дәл сол жерде фермерлер өздерінің өндірістік тәуекелдерін сақтандыру мақсатында жалпылай алдағы уақыттағы жеткізілуі тиіс әлі өсірілмеген ауыл шаруашылығы өнімдері бойынша алдын ала келісім-шарт жасасуға көшті.     Осыған ұқсас мәмілелердің жасалуына жағдай туғызу үшін 1848 жылы 82 саудагер қала ішінде АҚШ-тағы ең алғаш биржалық алаңды ұйымдастырды. Ол Чикаго сауда палатасы деп аталды. 1851 жылға дейін биржалық сауда нағыз тауар ретінде өткізілді. Одан соң айналымда жедел келісім-шарттар пайда болды. Дегенмен олар жүйелендірілмеген әрі тек жеке шарттар бойынша жасалды. Фьючерстің пайда болуы үшін тек бір ғана қадам жасау қалды – саудаға түскен келісім-шарттарды бір жүйеге келтіру. Бұл қадам 1865 жылы жүзеге асырылды – биржада фьючерс деген атауға ие болған қалыпты келісімнің шарттары нормативті түрде анықталды. 
Фьючерстік келісім-шарт – бұл белгілі мерзім өткенде келешекте мәміле жасаған кезде бекіткен бағамен биржалық актив саудасын жүргізу жөніндегі стандарт биржалық келісім.Бұл келісім-шарт тек ғана биржада жасалады. Оны орындау кепілі – биржаның өзі, нақтырақ айтқанда, клирингтік ұйым деп аталатын биржалық саудаға қызмет көрсететін есеп айырысу ұйымы. Сатып алушы шартымен фьючерстік келісім жасау келісім-шартты «сатып алу», сатушы шартымен фьючерстік келісім жасау келісім-шартты «сату» деп аталады .Келісім-шарт бойынша міндеттеме алу «позицияны ашу», кері мәміле жасау арқылы сол келісім-шарт бойынша міндеттемені жою «позицияны жабу» деп аталады.  Фьючерстік келісімшарт тауарлық және қаржылық деген екі үлкен топқа бөлінеді. Ал олар өз іштерінен жеке топтарға бөлінеді.
Бақылау сұрақтары: 

1. Бағалы қағаз нарығының маңызын ашыңыз?

2. Туынды бағалы қағаздарға нені жатқызуға болады?

3. Опцион дегеніміз не, оның түрлеріне тоқталыңыз?

4. Варрант бағасы нені бейнелейді?

5. Фьючерстік келісім шарт қалай жүзеге асырылады?

 Студенттердің өз білімін тексеруге арналған тесттік тапсырмалар
1. Бағалы қағаздар нарығының қатысушылары?

А) трассат,ремитент,трассант

В) трассат,инвестор,делдал

С) эмитент,инвестор,ремитент

D) эмитент,инвестор,делдал

Е) инвестор,делдал,ремитент
2. Бағалы қағаздарды шығаратын тұлғалар?

А) инвестор

В) делдал

С) эмитент

D) ремитент

Е) трассат

3. Көрсетілген жүкке иелік ететін және оны тасымалдағаннан кейін алатын құқығын айғақтайтын тауар иесінің құжаты?
А) варрант

В) коносамент

С) фьючерс

D) опцион

Е) дұрыс жауабы жоқ
4. Опционның неше түрін бөліп көрсетуге болады?

А) 2

В) 3

С) 5

D) 4

Е) 7

5. Бағалы қағаздардың таратылуы және сатылуымен  қатар, қайталамалы нарықта брокерлік және дилерлік қызметтер көрсететін компаниялар?

A) ипотекалық
B) инвестициялық
C) факторингтік
D)  қаржылық
E) лизингтік
6. ҚР  «Бағалы қағаздар нарығы туралы» Заңына сәйкес

A) Акционерлер жиналыста өзі иеленген акциялар санына тәуелсіз  басқа акционерлермен тең дауысқа ие емес
B) Акционерлер жиналыста өзі иеленген акциялар санына тәуелсіз  басқа акционерлермен тең дауысқа ие
C) Акционерлік қоғамның лауазымды тұлғалары биржаның басқару органдарына сайлана алады
D) Қор биржасының  листингіне кіргізілген бағалы қағаздармен саудаға қатысатын кәсіби қатысушылары болмайды
E) Барлық жауаптары дұрыс
7. Әлемдегі бағалы қағаздар нарығының көне нарықтарының бірі қай елге тән?

А) Германияға

В) АҚШ-қа

С) Францияға

D) Ұлыбританияға

Е) Швейцарияға

8. Туынды бағалы қағаз дегеніміз не?

А) Қандай да бір активке, әдетте, тауарларға, ақшаға, капиталға, мүлікке әр түрлі ресурстарға және т.б. берілген мүліктік құқық

В) Қандай да бір базиске активке арналған бағалы қағаз

С) Кәсіпорын таратылғанда өз иесінің мүліктің бір бөлігіне ие болу құқығы

D) Қарыз иелері мен эмитенттері арасындағы қарыз қатынастары

Е) Құқықтың бағалы қағазда аталған тұлғаға тиесілі болуы

9. Тұрғын үй сертификаты ... бағалы қағаз болып табылады.

А) ұсынбалы

В) атаулы

С) негізгі

D) туынды

Е) ордерлік

10. Туынды бағалы қағаздың негізгі ерекшеліктерін көрсетіңіз?
А) бағасы базистік актив негізіндегі бағаға құрылатын басқа БҚ (акция, облигация және т.б.)

В) туынды БҚ-ның айналысының формасы негізгі БҚ-ның формасынан сырттай айырмашылығы болмайды

С) базистік активпен салыстырғанда өмірлік кезеңі шектеулі болады

D) эмиссиялық емес бағалы қағаз болып табылады

Е) барлығы

Тақырып 6.  Әлемдік қаржылық нарық
Мақсаты: Әлемдік қаржылық нарықтың дамуы, трансұлттық корпорациялардың  қалыптасуын қарастыру.
Жоспар:

1. Қазіргі әлемдік қаржылық нарық қалыптасуының тарихи алғышарттары
2. Трансұлттық корпорациялар мен банктер

3. Жаһандық және Американдық депозитарлық қолхаттар
6.1 Қазіргі әлемдік қаржылық нарық қалыптасуының тарихи алғышарттары
Әлемдік экономикалық қызметте несие нарығы нарықтық қатынастарға тән сипат. Бұл салада елдер арасында қаржыға деген сұраныс пен ұсыныс мәселелеріне байланысты міндеттер өз шешімін табады. Бұл үшін қолдағы капитал қорын бөліске салу, оның қайтарымын қамтамасыз ету міндеті шешіледі. Ол қызмет – капиталдың кері қайтарылуын және пайыздық төлемінің келісім-шартта белгіленген талапқа сәйкес жүзеге асырылуын қамтамасыз етуге тиіс. Әлемдік қаржы қозғалысы тәжірибесінде қаржы нарығы дегеніміз – қарыз капиталының бір бөлігінің нарық жүйесі арқылы елдер арасындағы қаржылық алмасуды бейнелеуі. 

Сонымен әлемдік қаржы нарығы – бұл түбінде капитал экспортеры, оның рецепиенттері және осы ролдерге сәйкес, мысалы, транзит капиталы сияқты әр түрлі рөлдерге шыға отырып, барлық елдер қатысатын экономикалық қатынас. Мұнда постиндустриалды елдерге көбірек мән беріледі. Бұдан басқа оларда есеп айырысу орталығы болып табылатын банктер орналасады. Мысалы, Лондон, Гонконг, Токио және басқа жерлерде орналасқан субъектілер арасында жүретін мәмілелер бейнеленуі мүмкін, сондықтан оларды өздерінің ақша-қаржылық жүйесі әлемдік қаржы нарығының негізін құрайтын капитал клирингінің елдері деп атауға болады.

Экономикалық даму барысында әр ел өз өндірісін табысты жүргізуге, үздіксіз өрге бастыруға ынталы болады. Бұл үшін материалдық өндіріске қаржы қажет екені белгілі. Егер қолда қажетті қаржы болмаса, не істеу керек? Осындай жағдайда қаржыға қажеттілік, несие нарығы арқылы шешіледі.

Экономикалық даму талабы капитал нарығының қозғалысына да өзгерістер енгізуді алға тартты. Сондықтан капиталды нарықта сала-салаға бөлу, оны пайдалануда мерзімдік жағынан шектеуді өзгерту қажет болды. Қарыз капиталының тек бұрынғы ғана түрі қысқа мерзімдісі қысқартылып, оның орнына қаржыны бірден орташа және ұзақ мерзімді нарық арқылы пайдалану ісі өмірге келді.

Экономикалық тиімділік тұрғысынан алғанда, қарыз капиталын пайдаланудың бұл шарасы аса тиімді. Бұл шара несие нарығында шетелдерден капитал алуды және шетелдік мемлекеттердің заңды тұлғаларға, жеке азаматтарға беретін қаражатты нарыққа шоғырландыра отырып, қаржыға деген сұранысқа сәйкес капитал бөлуді қамтамасыз етуге мүмкіндік жасады. Бұл әдіс нарықтық қатынас жүйесінде несие нарығын тиімділік мақсатта дамытуға, капитал қозғалысын барынша өрістетуге елеулі үлес қосады.

Қазір әлемдік қаржы нарығындағы күрделі ахуалға байланысты, еліміздің банктері үшін сыртқы капитал нарығына шығу мүмкіндігі шектелді. Сырттан қаржы тарту қымбаттап кетті, яғни, бүкіл экономикамыз, оның ішінде ең алдымен, банк секторы тек ішкі қаржы көздеріне тәуелді болып қалды. Банктердің ел экономикасын несиелендіру мүмкіндігі күрт төмендеді. Мәселен, соңғы бірнеше жылда несиелендіру қарқының өсімі 70-пайызға дейін болып келсе, енді оның қайталанбауы мүмкін.

Банк жүйесіндегі ағымдық өтімділік дағдарысының ұзақ мерзімдік дағдарысқа созылуы мүмкін екені еш құпия емес. Бірақ банк жүйесінің, Үкімет және Ұлттық банк пен Қаржыны бақылау агенттігі сияқты реттеуші органдардың ағымдық өтімділік дағдарысынан туған қиындықтардың салдарларын азайту жөніндегі жеке және бірлесіп жасап жатқан іс-әрекеттері оның ұзақ мерзімді өтімділік дағдарысына айналмауының кепілі екеніне сендіреді.  
Әлемдік қарыз капиталы нарығы, тарихи тұрғыдан алғанда, қарыз капиталының халықаралық деңгейде ұлттық нарықтың өріс алуымен пайда болды. Сонан оларды кең дамыту қажеттілігі артты.

Қазіргі заманға әлемдік қарыз капиталының нарығы ХХ ғасырдың 60-жылдары қайта өріс жайды. Өйткені бұл нарық 1929-1933 жылдардағы экономикалық дағдарысқа, екінші дүниежүзілік соғысқа байланысты 40 жыл бойы тоқырауға ұшыраған еді. Сонан 70-90 – жылдары қарыз капиталы нарығы қайтадан қанат жайды.

Әлемдік қарыз капиталы нарығының басты бағыттары - әр ел өзінің ұлттық қарыз капиталын шетелге шығаруына, оны шетелдік банкке беруіне, сөйтіп, шетелдік капиталды ұлттық банктердің өзіне кері тартуына өріс берді.

Экономикалық даму барысында ертеден қалыптасқан тарихи тәжірибесі бойынша шетелдік несие мен қарыз қаржы принципі өзара қарыз қаржы алмасудың жекелей валюталық бірыңғайлық принципіне негізделген. Мысалы, француздық фирма Лондонда несиені ағылшын ақшасымен, яғни фунт стерлингпен алады, керісінше ағылшын фирмасы Парижден несие қаржы алса, онда француз ақшасымен алады. Валюталық өзара қаржы алмасудың бірыңғайлылығы дегеніміз осы.

ХХ ғасырда 50-жылдардан бастап, доллар негізінде еуропалық валюта нарқы қалыптасты. Мұның мәнісі мынадай: егер доллар иесі депозитті америкалық банктен еуропалық шетелдік банкке аударса, ол еуропалық доллар болып саналатын сипат алады. Долларды осындай әдіспен алған еуропалық банктер бұл долларды өз қаражаты сияқты кез келген елге несие беру үшін пайдалануға ерікті болады.

Қазіргі кезеңде әлемдік қарыз капиталы нарқы бір-бірімен өзара тығыз байланысты үш саланың қызметі бағытымен ерекшеленіп отыр.

Олар:

-Ірі банктер арсындағы әлемдік ақша нарығы.

Қазіргі кезеңде халықаралық несие беру, қаржыландыру ісінің негізгі көздері:

-халықаралық банк несиелері;

-халықаралық эмиссиялық облигациялық қарыздар;

-еуропалық векселдер болып табылады.

Қазір әлемдік несие нарығының қызметі әлемдік қаржы нарығымен тығыз байланысты болып отыр. Сонан әлемдік қаржы нарығы өз қызметін құнды қағаздар шығару ( бірінші нарық) және оларды сату-сатып алу  ( екінші нарық) мақсатына мамандануда. Қаржы нарығында  кәсіпорындардың, банктердің, мемлекеттердің қаржыға деген сұранысы өсіп отыр. Осыған байланысты облигация (қарыз қағаз) нарығы да ұлғая түсуде. Бұл қолдағы қаржы қорын толықтыру, оны сату мен сатып алудан көбірек табыс келтіру мақсатын көздейді. Қорыта келгенде, әлемдік несие және қаржы нарығының жақсы жағы да бар, кемшілігі де бар.

Жақсы жағы әлемдік деңгейде басы артық қаражатты жинастыру, оны бөліске салу арқылы капиталды шоғырландыруға, бір орталықтандыруға, экономикалық байланысты күшейтуге, өндіргіш күштерді дамытуға, әлемдік шаруашылық байланысын дамытуға мүмкіндік жасайды. Қолдағы капиталдың экономикалық проблемаларды шешуге бағытталуын қамтамасыз етеді.

Халықаралық несие
қатынастары валюталық қатынастар сияқты, тек нарық саласына ғана емес, сондай –ақ мемлекеттік басқару, реттеу саласы мүддесі үшін де қызмет атқарады. Ал мемлекет тарапынан  халықаралық несие қатынастарына араласудың нысандары түрліше. Алайда көптеген елдердің реттеу, басқару саласындағы қызметтері ұйымдық, талдау, зерттеу тұрғысынан бір-біріне ұқсас. Өйткені, мемлекет несие, қарыз қаржы, кепілдеме беруші ролінде халықаралық несие қатнастарында ерекше белсенділік көрсетеді. Мемлекеттік бюджет арқылы жинақталған ұлттық кірістің бір бөлігін мемлекет басқа бір елдерге аралас несие, қарыз қаржы түрінде көмек көрсете алады. Батыс Еуропа елдерінде мемлекет дәстүрлі халықаралық несиенің кепілі ретінде рөл атқарады. АҚШ пен Жапония қазіргі уақытта экспорттық (сыртқа тауар шығару) саланы қаржыландыру, оған несие беру ісін бір жүйеге келтірген. Сөйтіп, мемлекеттер пайыздық ставкаларды қаржыландыру ісінде кәсіпорындардың халықаралық сыртқы байланыс қызметін қолдап отыруды әдетке айналдырған.

Мемлекет тарапынан жүргізілетін қысқа мерзімге арналған экспорттық несие (сыртқа өнім шығаруды күшейту үшін) түріндегі акцептік-авальдық операциялар (қызмет) экспортпен шұғылданушылар траттасын  бірінші деңгейдегі төлем қаражатына айналдыруға мүмкіндік жасады.

Мемлекет сыртқа тауар шығарушыларды жанама немесе кейбір тікелей салық төлеуден босататын болды. Бұл сырттан, яғни шетелдерден әкелетін тауарлардың бағаларын арзандатуға, сонымен бірге сол тауарлардың сауда жүйесінде бәсекелестік қабілетті өтімділігін арттыруға ықпал жасады. Өйткені халықаралық қызмет саласының талабы бойынша шекарадан ел ішінде өткен тауар жанама салықтан босатылуы керек. Осыған орай мемлекет экспорттық несие мөлшерінде, оған қойылатын талаптарға баса назар аудару негізінде орта және ұзақ мерзімді несие беруді тиімділік тұрғыдан қарастырады. Мемлекеттік бюджет есебінен жекеменшік фирмалар мен банктерге төмен пайызбен, экспорттық несиені жеңілдік беру негізінде ұйымдастырады. Мемлекет тауар шығарушыларға берілетін несиенің қайтарылуы мерзімін ұзарта алады, несие берудің әдістерін жеңілдетіп, бұл жұмысты ұзаққа созбай атқаруға үлкен мән береді.

Сыртқы рынокта монополиялардың кең өріс жаюына айрықша қарау, ол саладағы қызметті қолдау ретінде мемлекет экономикалық жағынан ұтымды шараларды жүзеге асырады. Содай шаралардың бірі – мемлекеттік немесе жартылай мемлекеттік деңгейде экспорттық – импорттық банктер ұйымдастыру болды.

Экономикалық салада халықаралық несие қатынастарын мемлекттік тұрғыдан реттеудің, басқарудың өзіндік қалыптасқан нысандары бар. Атап айтқанда:

-банктердің шетелдермен байланысы қызметінің шеңберін шектей білу

-ішкі және сыртқы қарым-қатнастардағы қызметтің өзара ықпалының салдарын айқындау, шектеу

-ұлттық банктің халықаралық банк консорциумдарымен қарым-қатынасын реттеу, басқару болып табылады. Осы аталған міндеттер мемлекеттік органдар арқылы, өзара сыйластық, ынтымақтастық негізде қадағалау, бақылау міндетін жүзеге асырады. Қай елде болмасын экономикалық дамуға байланысты міндеттер әрқашан қаржының қажет екенін алға қояды. Экономикалық түсінікте бұл экспорттық несие деп аталады, бұл мемлекет шет елге тек өз тауарларын ғана емес, басы артық қаржысын да шығарады деген сөз. Сонымен, дүние жүзінде 70-жылдардан бастап дүниежүзілік нарыққа экспорттық несие шығару өріс алды. Экспорттық несие мемлекет қоры есебінен, сол сияқты жеке меншік банк, фирма қаражаттары есебінен құралады.

Экспорттық несие берудің өзіндік ерекшеліктері бар. Мемлекет тарапынан берілетін экспорттық несие жағдайында сауда-саттық саласында тауарлар, машина, құрал-жабдықтар сатылатын нарықта басымдылық алу мақсаты көзделеді. Сондықтан, мемлекеттер экспорттық несие жөнінде өзара қақтығыстарға жол бермеу, несие беру, несие алу ісін түсіністікпен, экономикалық өзара тиімділікпен жүргізу үшін келісім-шарт жасау әдісін қолданады. Осы шартта несие алу–беру ісін дұрыс ұйымдастыру, пайыздық ставка мөлшерін жарты жыл өткен сайын төмендету, несиені қайтарудың мерзімін дәл анықтау, несиеге қатысты жеңілдіктер беру мәселелері нақты көрсетіледі. Экспорттық несиенің осындай ерекшеліктеріне қарай несие алушы елдер үш топқа бөлінген. Ол елдер өзінің кірісі деңгейіне қарай – кірісі төмен, кірісі – орташа, кірісі – жоғары деп аталады. Осыған сәйкес ұлттық кірісі төмен елдерге несие төмен пайыздық ставкамен, ал кірісі жоғары елдерге-жоғары пайыздық ставкамен беріледі. Экспорттық несие алушы елдер осы белгіленген тәртіпті берік ұстауға басты назар аударып отырады.

6.2 Трансұлттық корпорациялар мен банктер
Трансұлттық корпорациялар – шет елдерде активтері бар ұлттық монополиялар. Олардың өндірістік және сауда-өткізу қызметтері бар мемлекеттің шеңберінен шығады. 
АҚШ-та корпорация деп акционерлік қоғамды атайды, ал қазіргі трансұлттық корпорациялардың көбісі халықаралық американдық компаниялар экспансиясының нәтижесінде пайда болғандықтан, бұл термин олардың анықтамасына енгізілді. 

Трансұлттық корпорациялардың құқықтық режимі әр түрлі мемлекеттерде филиалдар мен еншілес компаниялардың  құрылуы арқылы іске асырылады. Бұл компанияларда дербес өндіріс қызметі, дайын өнімді өткізу, ғылыми зерттеулерді әзірлеу, тұтынушыларға қызмет көрсету және т.б. қызмет түрлері атқарылады. Филиалдар мен еншілес компаниялар мемлекеттің қатысуының басымдылығымен аралас компаниялар болып есептеледі.
Көпұлттық корпорациялар – бұл өндірістік және ғылыми-техникалық негіздегі бірнеше мемлекеттердің ұлттық компанияларын біріктіретін халықаралық ұжымдар. Мұндай компанияға 1907 жылдан бері жұмыс істеп жатқан ағылшын-голландиялық “Роял-Датч шелл” концерні мысал ретінде келтіріледі. Бұл компанияның қазіргі капиталы 60:40 қатынасында бөлінеді.

Көпұлтты корпорациялар машина жасайтын, электронды инженерлік салада мамандандырылған Еуропадағы әйгілі швейцар-швед АВВ компаниясы. АВВ-ң ТМД мемлекеттерінде бірнеше бірлескен компаниялары бар. Көпұлтты корпорациялардың алғы тобына Еуропадағы ағылшын-голландияның химия-технологиялық “Юнилевер” концерні жатады.

Халықаралық құқықтың тұрғысынан көпұлтты корпорациялардың айырмашылығы:

-көпұлтты акционерлік капиталдың болуы;

-көпұлттық басқару орталығының болуы;

-шетел филиалдарының әкімшіліктеріне жергілікті жағдайды білетін кадрларды пайдалану. 

Трансұлттық корпорациялардың халықаралық рыноктарды жаулап алуының ең жаңа формаларының бірі - олардың шетелдерде арнайы инвестициялық компанияларды құруы. Бұл құрылымдардың міндеті - ТҰК-ның еншілес және серіктес компанияларына инвестициялар құю, олардың аумақтық рыноктарға өнімдерінің жылжуын ынталандыру болып табылады. Мұндай тәсілді негізінен алкогольсіз сусындарды сататын Африкадағы “Пепси-Кола” және “Кока-Кола” сияқты ірі халықаралық компаниялар қолданады.

Алдағы өнеркәсібі дамыған мемлекеттер үшін дәл осы шетелдік қызмет түрі олардың ТҰК-ның шетелдік қызметі сыртқы экономикалық байланыстарын анықтайды.
6.3 Жаһандық және Американдық депозитарлық қолхаттар
Депозитарлық қолхат дегеніміз шетелдік компанияның акциясын иеленетінін растайтын бағалы қағаз. 

Әдебиеттерде депозитарлық қолхаттың депозитарлық куәлік, депозитарлық квитанция сияқты түрлері кездеседі. 

Депозитарлық қолхат-бұл шетел эмитентінің бағалы қағаздар бойынша шығарылған және еркін айналыста болатын туынды бағалы қағаз. Депозитарлық қолхаттың келесі түрлерін бөліп көрсетуге болады:
· Американдық (ADR); 

· Ғаламдық (GDR).
Депозитарлық қолхат арнайы заң негізінде шығарылады. Ондай заң АҚШ-та бар. Сондықтан онда шығарылатын депозитарлық қолхаттар америкалық депозитарлық қолхаттар немесе қысқартылып АДР (ADR) деп аталады.

Ғаламдық депозитарлық қолхаттар тіркелуі, шығарылуы мүмкін. Олармен АҚШ-тың ашық нарығында мәміле жасауға болады, сонымен қатар олар АҚШ-тың негізгі қор биржаларында бағаланады. Депозитарлық қолхаттардың екі түрі бар:

-демеушіленетін;

-демеушіленбейтін.

Егер қолхаттар эмитент сұранысы бойынша шығарылса, онда олар демеушілінетін деп аталады, ал, егер инвесторлар сұранысы бойынша болса, онда демеушілінбейтін деп аталады.

Алғашқы екеуі қайталама акция айналысында қолхатты шығаруды жібереді, 3-4-ші бастапқы орналастыруда шығаруға мүмкіншілік береді. 

Демеушілінбейтін америкалық депозитарлық қолхаттың кемшілігі олар тек биржадан тыс нарықта ғана сатылады. Демеушіленетін депозитарлық қолхаттар 4 деңгейден тұрады:

-1-ші деңгейі қайталама нарықтағы бағалы қағаздар, онда қаржылық есеп беру талап етілмейді.

-2-ші деңгейі бұл АҚШ биржасында листинг өткен қолхаттарды білдіреді. Стандарт бойынша эмитенттің қаржылық есеп беру бөлігін комиссияға ұсынуды қарастырады. Листинг-эмитенттің қаржылық–экономикалық жағдайына баға бергеннен соң, биржалық айырбасқа бағалы қағаздарды жіберу процедурасы.

-3-ші бастапқы нарық ұйымдастырылады, бұл тікелей инвестицияны жұмылдыруға мүмкіншілік береді, бұның екі түрі бар.

1. Шектелген америкалық депозитарлық қолхаттар, онда шектелген инвесторлар ортасында ғана орналастырылуы керек;

2. Ашық жариялау қолхаты  бойынша биржа және бағалы қағаздармен комиссияға нақты қаржылық есеп беруі талап етіледі.

4-ші деңгейі инвесторлар арасында депозитарлық қолхатты орналастыру жолымен капиталды көбейту үшін қолданылады.

Депозитарлық қолхаттың әдебиеттерде т.б. түрі бар.

-   Интернациональдық (IDR) ;

Одан кейін Батыс Еуропада осы екі нарыққа шығарудың алғашқы қадамы ретінде IDR шығаруы керек. ҚР-да алғаш рет депозитарлық қолхат 1996 жылдың басында ресейлік «Альфа-Банк» филиалымен қолданылды. 

Қазақстанда депозитарлық қолхатқа «Бағалы қағаз нарығы туралы» Заңда мынадай анықтама беріледі: «қазақстандық депозитарлық қолхат – басқа мемлекеттің заңдарына сәйкес шығарылған ҚР-ның резидент емес эмитенттерінің эмиссиялық бағалы қағазының белгілі санына меншік құқығын растайтын туынды, эмиссиялық бағалы қағаз».

Депозитарлық қолхат шетел компаниясының акциясын жанама жолмен иелену болып табылады. Оған қол жеткізу механизмі мынадай: компания орналасқан елдегі делдал банк оның акциясының белгілі мөлшерін сол елдегі айналымнан алып, өз филиалының атына аударады және ол басқа елде депозитарлық қолхат шығаруға негіз болады. 

Депозитарлық қолхаттар шетелдік эмитенттер акциясын сатуды оңайлатуға, бағалы қағазмен жүргізілетін операциялар шығындарын қысқартуға, акцияны иеленуге қойылатын құқықтық шектеулерді жеңуге, салық артықшылықтарын жүзеге асыруға және потенциал инвесторларды көбейтуге (әсіресе институттық) көмектеседі.

Бақылау сұрақтары: 

1. Әлемдік қаржы нарығының қалыптасу кезеңі қандай?

2. Әлемдік қарыз капиталы  қай жылы өріс алды?

3. Трансұлттық корпорацияларды  қалай түсінесіз?

4. Депозитарлық қолхат нені білдіреді?

5. Депозитарлық қолхат түрлерін атаңыз?
Студенттердің өз білімін тексеруге арналған тесттік тапсырмалар

1. Әлемдік қаржы нарығы дегеніміз не?

A) бұл түбінде капитал экспортеры, оның рецепиенттері және осы рөлдерге сәйкес, транзит капиталы сияқты әр түрлі рөлдерге шыға отырып, барлық елдер қатысатын экономикалық қатынас
B) бұл нарықтың кәсіби қатысушылар бірлестіктері тарапынан қаржы нарығын реттеуі
C) бұл шаруашылықты есеп принципімен әрекет ететін заңды тұлға болып табылатын, шаруашылықты дербес жүргізетін субъект
D) бұл көптеген қаржылық операциялар мен қызмет көрсетулерді орындайтын халықаралық несие мекемесі
E) елдегі бағалы қағаздар нарығын қалыптастыру мен экономиканы қайта құрылымдау процестерінің орталық компоненті
2. Қазақстандық депозитарлық қолхаттар (ҚДҚ) дегеніміз не?

А) Мемлекет заңдарына сәйкес ҚР резиденті болып табылатын эмитенттердің эмиссиялық бағалы қағаздарының меншік құқығын айғақтайтын туынды бағалы қағаз

В) Тараптардың бекіту барысында белгіленген бағасы бойынша келешекте сатылатын және сатып алынатын биржалық келісімшартты білдіретін туынды бағалы қағаз

С) Болашақта базистік активтің баға ауытқуынан пайда алуды көздейтін бағалы қағаз тобы

D) А және В жауаптары дұрыс

Е) Барлығы

3. Американдық депозитарлық қолхаттардың демеушілік көрсетілетін деңгейлер саны.

А) 3

В) 4

С) 5

D) 6

Е) 2

4. Әлемдік қаржылық жүйені қайта құру қай жылғы конференциядан басталды?

A) 1940 жылғы

B) 1941 жылғы

C) 1942 жылғы

D) 1943 жылғы

E) 1944 жылғы

5. Американдық депозитарлық қолхаттардың қандай деңгейлері капиталды тартуға мүмкіндік береді.

А) I және II

В) I және III 

С) III және IV

D) II және III

Е) I және IV

6. Тараптардың бекіту барысында белгіленген бағасы бойынша келешекте сатылатын және сатып алынатын биржалық активтің стандартты биржалық келісімшартын білдіретін туынды бағалы қағазды атаңыз.

А) коносамент

В) варрант

С) фьючерс

D) опцион

Е) депозитарлық қолхат
7. Әлемдік қаржы нарығының құрылуы қай ғасырға жатады?

А) ХІХ ғасырдың 20жылдарына

В) ХІХ ғасырдың ортасы

С) ХІХ ғасырдың соңы

D) ХХ ғасырдың 30жылдарына

E) ХХ ғасырдың соңы

8. Американдық депозитарлық қолхаттар (АДҚ) қашан пайда болды?

А) 30 жылдары

В) 50 жылдары

С) 55 жылдары

D) 40 жылдары

Е) 33 жылдары

9. Әлемдік қаржы нарығында қандай елдерге көбірек мән беріледі?

A) постиндустриалды елдерге;

B) индустриалды елдерге;

C) дамыған елдерге;

D) дамымаған елдерге;

E) дұрыс жауабы жоқ.

10. Қаржы нарығының коммерциялық функциясының мағынасы неде?

A) қаржылық құралдардың бағасы нарықта еркін бәсекелестік жағдайды қалыптастырады

B) бір аймағынан екіншісіне өтуін қамтамасыз етеді және сонымен бірге қаржы ресурстарының бөлігуіне әсер етеді

C) қаржы нарығындағы жүзеге асырылатын операциялар мәмілеге қатысушылардың барлығына қандай да бір табыс әкеледі

D) жаңа қаржы құралдарының пайда болып қалыптасуына жағдай жасайды

E) ұзақ мерзімді инвестициялар үшін жылжымайтын дүние- мүлікке, тауарларға, еркін айырбасталымды бағалы қағаздарға жұмсау неғұрлым тартымды болып табылады

Тақырып 7. Қаржылық нарықтардағы коммерциялық банктердің қызметі
Мақсаты: Қаржылық нарықтардағы коммерциялық банктердің қызметін анықтап, олардың функцияларының маңызын қарастыру.
Жоспар:

1. Инвестициялық банктер қызметінің түрлері мен сипаты
2. Несиелендіру қағидалары.
3. Коммерциялық банктердің брокерлік-дилерлік қызметі
7.1 Инвестициялық банктер қызметінің түрлері мен сипаты
Банк қызметіндегі инвестициялаудың өзіндік ережелері бар. Кең мағынада, банктік инвестиция – пайда табуында банктің ресурстарын орналастыруға бағытталған активтік операциялардың жиынтығы.
Ал тар мағынада, банктік инвестиция – табыс немесе пайда алу мақсатында ақшалай қаражаттарды бағалы қағаздарға жұмсауы.

Сонымен қатар, банктік инвестициялау деп негізгі капиталға жұмсаған қаражаттарды да түсінуге болады.

Сонымен қатар, банктік инвестициялау деп негізгі капиталға жұмсаған қаражаттарды да түсінуге болады.

Банктің инвестициялық қызметі инвестициялық саясат көмегімен жүзеге асырады. Инвестициялық саясаттың негізгі мазмұны қаражат жасау үшін біршама тиімді бағалы қағаздың түрлерін анықтау, әр уақыт кезеңіне инвестиция портфельдің құрылымын оңтайландырудан тұрады. Банктердің инвестициялық саясаты – банк қызметінің тұрақты жұмыс жасауын, нәтижелігін немесе пайдалығын, сондай-ақ өтімділігін қамтамассыз ету мақсатында инвестициялар портфелін басқару стратегияларын жасауға және іске асыруға бағытталған шаралар жиынтығы .

Банктің инвестициялық саясатының басты бағыттары мынадай бөлімдерді қамтиды:

· инвестициялық саясаттың басты мақсаты; 

· баланс активі мен пассивіндегі квазиинвестициялық операциялардың шегін (үлесін) анықтау;

· инвестициялық операциялардың сапасы үшін жетекшілер мен атқарушылардың жауаптылығын;

· инвестициялардың құрамы мен құрылымы;

· бағалы қағаздардың  сапасының  деңгейінің және  өтеу  мерзімінің  тиімділігі;

· инвестициялар портфелінің  диверсифиакциялануына  қойылатын  негізгі  талаптар;

· потрфельдің  құрамына  түзетулер  енгізу  механизмі;

· сақтау  тәртібі  және  сақтандыру  механизмі;

· пайдалар  мен  зияндардың  есебі; 

· компьютерлік қамсызданлыру бағдарламалары.        

Банктердің  инвестициялық  қызметі  жаңа  бағалы  қағаздарға  қаражат орналастыруға  кепілдік  беру  (андеррайтинг ), сондай-ақ  клиенттерге  қандай  бағалы  қағаз  түрін , қай уақытта  шығаруға  және  ұсынысты  қалай  жасауға  болатыны  жайлы  кеңес  беруді  сипаттайды.

Бағалы  қағаздар  бизнесіндегі  андеррайтинг – бұл  бағалы  қағаздарды  сатудан  ешқандай  да  төменгі  ақшалай  қаржаттың  келіп  түспейтіндігі  туралы  эмитентке  кепілдік беруді  білдіреді.  Мұндай  жағдайда  эмитент қор  құндылықтарын  орналастыру  жоспарын  құрады.

Банктердің  инвестициялық  операциясы  бағалы  қағаздар  жасалатын  операцияларды  сипаттайды.  Банктің  инвестициялық  операция  жүргізетін  бағалы  қағаздары  екі топқа  бөлінеді: қор (акция, обликация) және  коммерциялық  бағалы  қағаздар  (коммерциялық вексель, чек қоймалық, кепілдік  куәліктер).

Қор  бағалы  қағаздарының  өзін  екі  негізгі   топқа  бөледі:

1)  мемлекеттің  бағалы  қағаздары:

2) мемлекеттік  емес ( корпоративтік ) бағалы  қағаздар.  

Бүгінгі  таңда  ҚР – дағы  екінші  деңгейдегі  банктердің  инвестициялық  операцияларға  бағытталған  активтерінің  басым  бөлігі  мемлекттің  бағалы  қағаздарына  жұссалып  отырғаны  жасырын  емес.  Себебі,  мұндай  бағалы  қағаздарға  салған  активтер:  біріншіден,  өтімді,  яғни  банк  ондағы   қаражатты  тез  арада  қолма–қол  ақшаға  айналдыра  алады,  екіншіден,  олардан  алатын  табыс  төмен болғанымен  тәуекел  төмен  немесе  жоқ  десе  де  болады.  Ал  мемлекеттік  емес  бағалы  қағаздардың  өз  деңгейінде  дамымауына  және  олардан  алатын  табыстардың  қаншалықты  жоғары  болғанымен  тәуекелдің  соғұрлым  жоғары  болып келетініне  байланысты  банктер  оларға  қаражат  салуда  әлі  де  болса  пассивтік  танытуда.

Тарихтың қай кезеңінде болса да, несие, алуан түрлі экономикалық және қоғамдық ойшылдардың назарын аудартатын. Экономика ғылымы, өзінің пайда болған күнінен бастап несиенің проблемасымен шұғылданып келеді. Ал, қазіргі нарық кезіңде несиеге, экономикалық санат ретінде, аса көп көңіл бөлініп отыр. өйткені, нарық кезінде несиелік қарым – қатынас ең жоғарғы рәсімделуіне жетеді, сөйтіп несие, төңірегіндегі алуан түрлі практикалық және теориялық сауалдардың шиеленіскен түйініне айналады.

7.2 Несиелендіру қағидалары

Несиенің түпкі тамыры тауарлық өндірістің пайда болған кезінде жатыр. Содан кейінгі экономикалық даму сатыларының әрқайсысында да несиенің маңызы зор болды. Тарихтың өткен дәуірлерінің бәрінде де дамытпалы несие, барлық қоғамдық қарым–қатынасты жаңартудың және түрлендірідің революциялық қозғаушы күші болды. Ол жеке тауар өндірушілер арасында мүлде ақиқат байланыс орнатты, олардың мүдделерін қосып бекітті және қоғамдық өндіргіш күштерін қайта бөлудің ұтымды әдісі болды.

Осыған байланысты болашақ экономисттерге несиенің арғы негізін, қазіргі жағдайда оны пайдаланудың керегі неде екенін түсіну керек. Оның үстіне, әр түрлі деректерде несиенің экономикадағы маңызы  әр түрлі  түсіндіріледі. Мысалы, кейбір экономисттер, несие өнімсіз шығынды көбейтіп (әңгіме төленетін процент жөнінде), өндіргіш күштердің дамуына кедергі келтіреді, нарықтық экономикаға тән қарама – қайшылықтарды шиеленістіре түседі, сондықтан экономикалық дағдарысты жоймайды, керісінше, оны тереңдетіп, оған тікелей себепші болады деген пікір айтады. Басқалары, керісінше, несие экономиканың тұрақты, үздіксіз дамуына мүмкіншілік береді дейді. Осындай қарама–қайшы пікірлер орын алған жағдайда істің жәйін түсіну үшін алдымен несиенің қажеттілігі қайдан шығады деген сауалға жауап беру қажет

Ақшадан кейін  несиені ойлап шығару–адамзаттың данышпандық табысы. Себебі несиені пайдаланудың нәтижесінде шаруашылық қажетін және жеке қажеттілікті өтеу уақыты қысқарады. Қарыз алушы кәсіпорынның несие алу арқылы өз өндірісін кеңейтуге, ал жеке тұлғаның өз ісін ұлғайтуға, не болмаса қажетті заттарды болашақта емес, қазір алуға мүмкіндік туады. Мен осы пікірмен толығымен келісемін. Себебі, қол жеткізе алмай жүрген ісіңе немесе қандай да болмасын тауарларды сатып алуға немесе ісіңді алға басуда,  қазіргі таңда  банктер тарапынан үлкен жәрдем көрсетіліп жатыр. 

Әзірше, қазақстандықтардың бәрі бірдей несие алып оны өтеуге қол жеткізе алмайды. Бірақ, жұмыс жасап жүрген әр адам несие көмегімен қажеттіліктерін қанағаттандыратын уақыт та көп кешікпей келетін болады деген сенімдемін.

Несие қатынастары алғашқы қауымдық құрылыстың мүдіктік жіктеліп ыдырауы нәтижесінде бір қауымның бай отбасы және кедей отбасы болып бөлініп, біреуінде артық қалған өнімнен оны кейін қайтарып беруге келісіп, екіншісі өз мұқтажын өтеуге алуынан пайда болды. Бұл кейінірек өсімқорлық    (ростовщиченский) несие деп аталды.

Өсімқорлық несиеге тән белгілер: несие берушілер–көпестер, саудагерлер, салық жинаушылар, шіркеу иелері мен үлкен діни ордалар, ал қарыздар – ұсақ өнім өндірушілер, құл иеленушілер мен феодалдар. Шаруалар мен кәсіпкерлер несиені ағымдағы тұтыну мұқтажын өтеуге ғана алса, билеуші топтар қанаушылық, жауыздық іс - әрекеттерге жұмсады. Бұл несие үшін өсім ақының деңгейінің өте жоғарылығы ұсақ өнім өндірушілер мен кәсіпкерлерді өз шаруашылығын жабуға мәжбүр етті.

Несиенің пайда болуын өнімдерді өндіру сферасынан емес, олардың айырбас сферасыннан іздеу керек.

Тауар  айырбастау – бұл тауардың бір қолдан екінші қолға өтуін білдіреді десе, шынымен де осындай айырбас кезінде несиеге байланысты қатынас туындайды.

Көбіне несиені ақша ретінде түсінеді. Бір жағынан қарағанда бұған да негіз бар сияқты. Себебі, қазіргі шаруашылықта қарыз көбінесе ақшалай түрде берілуде. Бірақ бұл жерде ақша мен несиенің әр түрлі ұғымды білдіріп, әр түрлі қатынастарды түсіндіретінін естен шығармайық. Сонымен қатар, несие мен қаржы категорияларын бір санайтындар да аз емес, несие–бұл ақшалай қаражаттың екі жақты қозғалысын, яғни қаражаттың уақытша берілуін және уақыт өткен соң қайтарылуын баяндаса, ал қаржы – сол қаражаттың бір жақты қозғалысын бейнелейді, яғни қаржы: дотация, субвенция, субсидия түрінде берілсе, олар қайтарымсыз сипатқа ие.

Несие ақшалай капиталдың ссудалық капиталға өтуін қамтамасыз ете отырып, несие берушілер мен қарыз алушылар арасындағы несиелік қатынасты бейнелейді. Несиенің көмегімен заңды және жеке тұлғалардың уақытша бос қаражаттары мен табыстары экономикалық жүйе төңірегінде жинақтала отырып, уақытша және ақылы негізде пайдалануға берілетін ссудалық капиталға айналады. Несие мен ссуданың арасында да өзара айырмашылықтар бар:

Несие – бұл банктің қаражатын құрайтын көзі ретінде барлық несиелік қатынастарды ұйымдастырудың әр түрлі формаларының болуын және сондай – ақ олардың жұмсалымдарының бір формасын білдіретін кең ұғымды сипаттайды. Ссуда – бұл ссудалық шот ашумен байланысты қалыптасатын несиелік қатынастарды ұйымдастырудың бір ғана формасын білдіреді.

Банктік несие – бұл банктердің, арнайы несие – қаржылық мекемелерінің қарыз алушыларға ақшалай қарыз түрінде беретін несие. Банктік несие коммерциялық несиенің шектеулерін жояды. Бос ақшалай капиталдар кез – келген өндіріс саласына беріледі және банктік несие арқылы кез – келген бағытта қозғала алады. Тоқыма фабрикасының иесі өзінің бос ақшалай капиталын банкке орналастыра алады, ал банк бұл капиталды машина құрылыс кәсіпорнына қарызға  береді.

Банктік несиенің коммерциялық несие аясына қарағанда қолдану өрісі кең. Коммерциялық несие тек тауар айналысына қызмет етеді, ал банктік несие қоғамның барлық топтарының ақшалай табыстарынан және жинақтарын капиталға айналдыра отырып, капиталдың қорлануына қызмет етеді.

Банктің белгілі – бір шетке капитал шығару және оны қарыз алушыларға беру мүмкіндігі бар. Қазіргі жағдайда депозиттер банктік ресурстардың бірден – бір көзі болып табылмайды. Несиелік мекемелер ақшалай қаражаттарды банкаралық нарықтан қағазға алады, сонымен қатар көрсетілген мақсатқа облигациялық қарыздарды да белсенді пайдаланады.

Банктік несиенің шамасына ақшалай – чектік эмиссиямен толтырылған нақтылы ресурстардың көлемі ғана емес, оған өнеркәсіптік компаниялар, жеке тұлғалар және мемлекеттік мекемелер тарапынан қарыз қаражаттарына деген сұраныстар да әсер етеді. Осылайша экономикалық төмендеу кезінде қарыз капиталы нарығының коньюнктурасын айқындаушы негізгі фактор болып, банктердің ресурстары емес, несиеге деген әлсіз сұраныс болып табылады.

Несиелік жүйе мемлекет тарапынан болатын ықпалға ұшырайды. Мемлекеттік органдар және орталық банктер ұдайы қолданылатын несиелік шектеулер, активтік операциялардың жасанды түрде қысқарылуын тудырады. Осылайша, несиенің экономикалық ғана емес, оның әкімшілік те шектері бар.

Банктер өз саясатын қайта қарастыра отырып және несиенің берілуі мен қызметтің басқа түрлері арасындағы қолайлы ара–қатынасты табуға тырысады. Мысалы, қаржылық инжиниринг жүйесі - әр түрлі экономикалық кеңес беруді қоса алғандағы, қаржылай қызмет көрсетулердің толық кешенін ұсынады.

Кредитор ретінде банктердің рөлі біршама төмендегеніне қарамастан, ол едәуір шамада, қысқаруы мүмкін деп есептеуге негіз жоқ. өйткені көптеген кәсіпорынның қосымша қаражаттарға деген қажеттіліктері, бірінші кезекте, банктік несие есебінен қанағаттандырылуы мүмкін, ол өнеркәсіптік компаниялар үшін, жеке тұлғалар үшін де қарыз қаражаттарын алудың анағұрлым ыңғайлы формасы болып келеді. Осылайша, несиелік жүйенің негізін ірі банктер құрайды, ал банктік несие өзінің басымдық жағдайында қалады.

Несие түрлері – бұл белгілі-бір түрдегі экономикалық қатынас ретінде несиеден келіп шығатын белгіл-бір қасиеттерге ие оның бір түрі.

Түрдің формадан айырмашылығы – түр диалектика категориясы болып табылмайды, ол несиені ерекше түрдегі экономикалық қатынастар ретінде түсінуді анықтайтын жіктеудің категориясы болады.

Осыған байланысты несие түрлері төмендегідей жіктеледі:

1. Мерзімдері бойынша:

а) қысқа мерзімді (1 жылға дейін);

ә) орта мерзімді (1 жылдан 3-5 жылға дейін);

б) ұзақ мерзімді (3-5 жылдан жоғары);

2. Несиелеу объектілері бойынша:

а) негізгі қорларға берілетін несие;

ә) айналым қорларына берілетін несие;

3. Несиелеу әдістері бойынша:

а) қалдық бойынша несиелеу;

ә) айналым бойынша несиелеу;

Айналым бойынша сауда және жабдықтаушы-өткізуші ұйымдар несиеленеді, ал қалғандарында айналым бойынша да, қалдық бойынша да несиелеудің элементтері бар.

Мысалы, тұтыну несиесінің түрлері тауарлы және ақшалай болуы мүмкін, ал халықаралық несиені төмендегідей жіктеуге болады:

1) несиелеу объектісі бойынша: тауарлы және қаржылық несиелер;

2) экономикалық мазмұны бойынша: сыртқы сауда операцияларымен байланысты коммерциялық және қаржылық, кез–келген мақсат үшін пайдаланылады (қарызды өтеуге, бағалы қағаздарға инвестициялау);

3) несие субъектілері бойынша: жеке, үкіметтік және халықаралық қаржылық ұйымдар беретін;

4) мерзімдері бойынша: қысқа мерзімді, орта мерзімді, ұзақ мерзімді.

Шетелдік әдебиеттрде несиелердің келесі жіктеулері кездеседі:

Несиелердің категориялары:

а) қарызалушының типі бойынша:

· тұтыну

· бөлшек (көтерме)

· ауыл шаруашылығы

· коммерциялық (өнеркәсіптік)

· қозғалмайтын мүлік

· энергия

· үкімет - федералдық

ә) мақсаты бойынша:

· тұтыну (мысалы, тұтыну тауарлары, көлік т.с.с.)
· айналым капиталы

· құрылғылар

· ғимараттар

· жобалар

· лизингтік қаржыландыру

б) әрекет ету мерзімі бойынша:

· қысқа мерзімді (1 жылға дейін)
· орта мерзімді (1 жылдан 4 жылға дейін)

· ұзақ мерзімді (5 жылдан жоғары)
в) өтелу кестесі бойынша:

· бірдей  төлемдермен (тұтыну несиесі үшін ай сайын)

· кезеңді төлемдермен (тоқсан сайын, жарты жыл сайын, жеңілдікті кезеңді немесе жеңілдіксіз кезеңді, модификацияланған несие – «шар», яғни өтелуі кезінде бұрын жүргізілген төлемдерге қарағанда анағұрлым көп төлемді талап ететін несие)

· бір рет төлемді (қысқа, орта және ұзақ мерзімді несие – «шар»)

г) қамтамасыз етілуі бойынша:

· қамтамасыз етілмеген

· кепілмен қамтамасыз етілген (қолма – қол бағалы қағаздар, дебиторлық қарыздар, қорлар, құрылғылар, жерлер мен ғимараттар)

· кепілдендірілген

· басқа да қамтамасыз етілулер (міндеттеме, келісім, міндеттемесі бар хат)

Қазақстанда несиелердің келесі түрлері дамыған:

1) Ұлттық банктің несиелері:

- аукциондық - Ұлттық банктің ақша – несие саясатының уақытша құралы болып табылатын және екінші деңгейдегі банктерге аукциондық негізде, республика банктерінің 1 айдан 3 айға берілетін қысқа мерзімді несиелерге деген қажеттіліктерін қанағаттандыру мақсатындағы берілетін несие

- ломбардтық -  Ұлттық банктің мемлекеттік бағалы қағаздарды кепілге ала отырып, жоғары пайызбен қысқа мерзімге беретін несиесі

- бюджеттік - Ұлттық банк Қазақстан Республикасы Қаржы министрлігіне қайтарымдылық ( нарықтық ) шартымен беретін несиесі

Ұлттық банктің республикалық бюджетті несиелеуі қысқарып және бұл 1998 жылдан бастап бюджет тапшылығын инфляциялық емес жабуға көшумен байланысты тоқтатылады.

2) Екінші деңгейдегі банктердің несиелері:

· өз айналым қаражаттарының жеткіліксіздігін уақытша толықтыруға

· күрделі жұмсалымдарды қаржыландыруға
· импорттық бойынша контрактілерді төлеу үшін берілетін импорт
· ипотекалық
-   несиелік желі негізінде – қарыз алушының бірінші талап етуі бойынша және белгілі – бір кезең бойында келісілген лимит шегінде оған несие беру туралы банктің заңдық рәсімделген міндеттемесі
- консорциялық – несиелік, кепілдік немесе басқа да банктік операцияларды бірігіп жүзеге асыру үшін қандай да бір ірі банктің қамқорлығымен уақытша бірлескен екі немесе одан да көп банктер беретін несие, бұл кезде бір банктің мүмкіншілігі қандай да бір себептерге байланысты бұл функцияларды дербес жүргізуге жетпеуі мүмкін.
-  тұтыну мақсаттарына;
-  банкаралық.
Банкаралық несиелердің негізгі көлемі ұйымдастырылған банкаралық нарықта аукциондық сату арқылы ұсынылады. Негізгі кредиторлар ретінде ірі банктер (Халықтық банк, Казкоммерцбанк) болады.

Қарыз портфелін жіктеу және екінші деңгейдегі банктердің несиелік қызметінен келетін шығындарды жабу үшін резервтер (провизиялар) құру тәртібі туралы Ережеге сәйкес Ұлттық банк қарыздардың сапалары бойынша олардың келесі бөлінулерін белгіледі: стандартты, стандартты емес, қанағаттанарлықсыз, күдікті, шығынды.

7.3 Коммерциялық банктердің брокерлік-дилерлік қызметі
Қазақстан Республикасының  "Бағалы қағаздар нарқы" заңында бұл саладағы кәсіби қызмет түрлері атап көрсетілген.  Республикамыздың қаржыгерлері  мен менджерлері сол қызмет  түрлері мен олардың міндеттерін жете білуге тиіс. 
Ол қызметтер – брокерлер, дилерлік, депозитарлық, кастодиандық  және : 

· құнды қағаздар портфелін басқару; 

· құнды қағаздармен операциялар бойынша өзара талаптар мен  міндеттемелерді айқындау; 

· құнды қағаздар ұстаушыларының тізімін жүргізу; 

· өкілетті органның  белгілеуі бойынша кәсіби  қызметін басқа да  түрлері; 

Аталмыш Заңда  құнды қағаздар  рыногын мемлекеттік  реттеу негіздері  талап көрсетілген.   

Олар – ең алдымен құнды қағаздардың мемлекеттік  тіркеуден өткізілетіндігі: 


1. құнды  қағаздар субъектілері қызметіне міндетті талаптар  белгілейтін  нормативтік  актілер шығару; 

2. эмиссиялық  құнды қағаздар шығаруды тіркеу мен  оларда көзделген шарттар мен міндеттерді эмитенттердің сақтауын  бақылауды жүзеге асыру; 

3. құнды қағаздар нарқына  кәсіптік қатысушылар  қызметін лицензиялау; 

4. биржадан  тыс нарық айналысындағы құнды қағаздардың  бағасын  белгілеуді және оның саудасын технологиялық  жағынан қамтамасыз етуді жүзеге асыратын қор биржалары мен  ұйымдардың қызметін лицензиялау; 

5. құнды қағаздар нарқында инвесторлардың  құқықытарын  эмитенттер мен құнды қағаздар нарқына кәсіптік қатысушылардың  сақтауына  бақылау жасау; 

6. құнды қағаздар нарқына кәсіптік қатысушылар қызметіне  бақылау жасау және құнды қағаздар нарқын реттейтін заңдарды бұзғаны  үшін тиісті  санкцияларды қолдау; 

7. құнды қағаздар нарқында заңдарды бұзатын адамдарды  анықтау және  жауапкершілікке тарту жөніндегі шараларды қодау; 

8. құнды қағаздар нарқына қатысушылардың кәсіптік және  білім деңгейін арттыру жөніндегі жүйелерді ұйымдастыру жолымен  жүзеге асырылады деп, басты-басты міндеттер көрсетілген; 

Құнды қағаздар нарқы саласында басты қызметпен  шұғылданушы мамандар қатарында : 

Брокер – комиссияның немесе тапсырыс негізінде клиенттің  тапсырмасы бойынша, соның есебінен құнды қағаздарды  сату-сатып алу ісімен шұғылданатын қаржылық делдал. Олар атқаратын  қызметіне қарай тіркелген, тәуелсіз, сауда залында атқарушы, несиемен айналысатын брокерлер деп аталады. 

Дилер – құнды қағаздар нарығына қатысушы, өз есебінен және  тапсырма бойынша құнды қағаздарды сатушылар. 

Сонымен, құнды қағаздар түрлері өзінің түрліше әрекетімен  қаржы қорын молайту, оны  әр  салада  ұтымды пайдалануға  елеулі үлес қосатын құралдар. 

Қазіргі кезеңде техникалық  өркениеттің дамыған  жағдайында қағаздар нарығына тиімділігін арттыру, ол істі мейлінше  жүйелі  жүргізу мақсатымен нақ заманы компьютерлер  мен телекоммуникация  желілерін  қолдану өте-мөте жақсы.  Мұның өзі  осы құнды қағаздар   рыногына байланысты ақпаратты қолма-қол алып, нарық жағдайындағы өзгермелі әрекетін анықтап, іске тезірек өріс беретін ілкемді  шаралар белгілеуге көмектеседі.  Компьютерлердің  көмегімен биржалық, биржадан тыс құнды  қағаздар нарығы ауданындағы  істі білуге, сауда  қызметінің деңгейі мен ерекшілігін анықтауға, құнды қағаздар  түрлері, бағалар, басқа  да шешуші  бағдарламаларды біліп, нарықты  тиімді ұйымдастыруға негіз  қолайлы. 

Брокер – мәліме жасау барысындағы тапсырма бойынша белгілі бір төлем ала отырып, жұмыс істеді. Қазіргі жағдайда делдалдық операцияларды банктермен  тығыз байланысы  бар делдалдық фирмалар жүргізеді.

Дилер – құнды қағазды сатып алу және сатумен өз атынан және өз есебінен айналысатын делдал, бұлар жеке фирмалар, банк, жеке адамдар, қор биржасы мүшелері.

Бұған дейін көрсетілгендей, өндірушілер өінің өнімдерін клиенттер типіне және өнімнің түріне байланысты өздері жеткізеді немесе өткізуді ішінара не тұтастай делдал – дистербьюторларға сеніп тапсырады.

Бақылау сұрақтары: 

1. Банктік инвестициялауды қалай түсінуге болады?

2. Несиенің негізгі түрлері қандай құрылымын атаңыз?

3. Дилер мен брокердің арасында айырмашылық бар ма?

4. Функциональдық тұрғыдан қаржы нарығы нені білдіреді?

5. Коммерциялық банктердің брокерлік қызметін атаңыз?
6. Банктік несие дегеніміз не?

7. Инвестициялық банктер қызметінің түрлерін атаңыз?

Студенттердің өз білімін тексеруге арналған тесттік тапсырмалар

1. Инвестициялық компаниялар қандай қызметтер көрсетеді?

A) брокерлік, маклерлік
B) брокерлік, лизингтік
C) брокерлік, дилерлік
D) дилерлік, маклерлік
E) лизингтік, дилерлік
2. Брокердің кеңес беру бағыттарына төмендегілердің қайсысы жатады?

A) табыс табудың әдістері бойынша  дәріс оқу
B) маркетингтік жоспар құру жолдарын түсіндіру
C) акционер реестерін ұстаушының таңдауын дәлелдеу
D) лицензия алу жолдарын бағалы қағаз шығарушыларға түсіндіру
E)облигациялық бағдарлама жасау

3. Қаржылық нарықта елеулі орынды белгілі бір шаруашылық субъектілерін қаржыландыру мен оларға қызмет көрсету мақсатында құрылған банк болып табылмайтын заңды тұлғаны білдіретін кімдер алады?

A) инвестициялық компаниялар
B) ипотекалық компаниялар
C) несиелік серіктестіктер
D) лизингтік компаниялар
E) көптиптік компаниялар
4. Қаржы нарығында қалыптасатын  қатынастарды мемлекеттік билік пен өкілетті органдардың реттеуі?

A) сыртқы реттеу
B) ішкі реттеу
C) мемлекеттік реттеу
D) қоғамдық реттеу
E) әкімшілік реттеу
5. Қаржы нарығын реттеудің мақсаты?

A) бәсекелестікті қамтамасыз ету
B) барлық ақпататтарды ең жоғарғы шамада ашу
C)  заңды және нормативті актілерді жасағанда өкілетті бөлу
D)  жаңа нарықтарды ұйымдастыру, олардың құрылымын, бастауларын қолдау
E) аталғандардың барлығы
6. Брокер неше бағыт бойынша кеңес береді?

A) 1
B)2
C)3
D)4
E)5

7. Мәміле жасаған кезде клиент тапсырмасы бойынша соның есебінен белгілі төлем ала отырып қызмет ететін делдалдар?

А) инвестор

В) эмитент

С) диллер

D) брокер

Е) маклер

8. Несие беруші мен қарыз алушы арасындағы киындықтарды жою үшін кімдер пайда болды?

А) инвесторлар

В) ремитенттер

С) делдалдар

D) эмитенттер

E) брокерлер

9. Банк несиесі қызметінің ең маңызды және келешегі зор бағыттарының бірі болып табылады? 

A) қолма-қол ақша

B) төлем карточкалары

C) чек беру

D) вексельдік операция

E) дұрыс жауабы жоқ

10. Коммерциялық банктер, жинақ институттары, несиелік одақтар қандай топтың негізгі институттарына жатады?

А) инвестициялық қорлар

В) жинақ мекемелері

С) үкіметагенттіктері

D) депозит типіндегі қаржы мекемелері

E) дұрыс жауабы жоқ

                                        Тақырып 8. Зейнетақы қорлары
Мақсаты: ҚР зейнетақы жүйесінің мағынасын ашып, зейнетақы қорлары мен  мемлекеттік зейнетақы жинақ қорымен танысу. 

Жоспар: 

1. Мемлекеттік зейнетақы жинақ қоры
2. ҚР зейнетақы жүйесі. Зейнетақы қорларының активті және пассивті операциялары
3. Зейнетақы жинақтарының сақтығын кепілдеудің мемлекеттік жүйесі
8.1 Мемлекеттік зейнетақы жинақ қоры
Қазақстанның жүргізген зейнетақы жүйесінің қалыптасу белестері алдын-ала қорытынды шығару, болашағын және қазақстандық үлгіні бұдан әрі дамытудың мүмкіндікті жолдарын анықтау үшін құқық пен негіздеме береді. Өткен жүз жылдық соңында зейнетақымен қамсыздандыру мәселелері әлемнің көптеген елдерінде, соның ішінде Қазақстанда даулы мәселелер мен талқылаулардың тақырыбына айналды. Осы құбылыстың себебінен демографиялық, экономикалық және әлеуметтік сипат факторлар кешені орын алды. 

Осылардың бірқатары орта өмір сүру ұлғаюының фонында туылудың қысқару нәтижесіндегі халықтың қартаю үрдісінің жылдамдауымен байланысты болды. Факторлардың келесі тобы еңбек нарығындағы ілгері жылжушылықпен байланысты болды: жұмыссыздар санының өсуі, бейресми және толық емес жұмыспен қамтушылықтың таралуы, міндетті зейнетақымен қамсыздандыру жүйесінен халық бөлігінің шығуы. Бұл өз кезегінде көп елді тәжірибеде болғандай ынтымақтастықты зейнетақы жүйенің қаржылық негізін құраған жарналары бар жұмыс істейтін халық санының кемуіне алып келді. Зейнеткерлер санының өсуі және қызметпен жасайтын сала жағдаятының өзгеруі ынтымақтастықты зейнетақы жүйенің тұрақтылығына күмән келтірді, өйтені жұмыс істейтін халыққа зейнетақы жүктемесінің шамадан тыс күшеюі анықталды. Осы қиыншылықтардың бірқатарымен Қазақстанда кезігіп, ТМД елдері кеңістігінде өз жинақтаушы зейнетақы жүйесін құруды бірінші болып бастады. Қазақстанның заманауи зейнетақы жүйесі ҚР Үкіметі 1997 жылы еліміздегі зейнетақымен қамсыздандыру жүйесін қалыптастыру тұжырымдамасын мақұлдаған сәттен бастап өз жұмысын бастады. 

Зейнетақы реформасының негізі етіп чилилік үлгі қабылданды. Чилидегі зейнетақы жүйесі таратып тұратын механизмді ұстамайды және қызметкердің жеке шотына қаражатты толықтай жинақтауға және жарналарды капиталдандырып отыруға негізделген. Жинақтаушы зейнетақы жүйесіне енуші әрбір адам дербес шот алады, онда оның зейнетақы жарналары аккумуляцияланады. Бұл қаражаттар жеке зейнетақы қорларында жиналып, салымшылардың зейнетақы жасына жеткеніне қарай олар зейнет төлемдерін салымшыларға қайтарады. Бір айта кететін жайт, отандық жинақтаушы зейнетақы жүйесі чилилік жүйенің көшірмесін айнытпай көшіріп алды деп санауға болмайды: қазақстандық үлгі өзіндік ерекшелігін және басқа елдердің тәжірибесін бейімдеп қабылдады, сол себепті ол бірегей жинақтаушы зейнетақы қоры болып саналады. Ерекше мəртебеге ие болған жəне еліміздің зейнетақы реформасына бастама болған «МЖЗҚ» жинақтаушы зейнетақы қоры Қазақстан Республикасы Үкіметінің қаулысымен 1997 жылы 24 қыркүйекте құрылған. Зейнетақы реформасы басында, салымшылар зейнетақы қорын таңдауда өз таңдауларын айқындамаған кезде, салымшылардың барлығына МЖЗҚ-те қызмет көрсетілді. 

19 қаңтарда МЖЗҚ Қазақстанның зейнетақы жүйесінің тарихында тұңғыш рет зейнетақы жарнасын қабылдады жəне зейнетқы активтерін өз бетінше басқаруға бірінші болып лицензия алды. Қалыптасу кезеңінде жаңа жинақтаушы зейнетақы жүйесінің дамуын ынталандыратын ерекше стратегиялық рөлі ҚР Үкіметі қаулысымен 1997 жылғы қыркүйекте арнайы құрылған – Мемлекеттік жинақтаушы зейнетақы қорына берілді. Мемлекеттік жинақтаушы зейнетақы қоры еліміздегі зейнетақы реформасының өзіндік бастауыш алаңқайы болды: ол еліміздің алғашқы жинақтаушы қоры, алғашқы зейнетақы жарнасын қабылдады және зейнетақы қорлары арасында алғашқы болып зейнетақы активтерін дербес басқаруға құқық алды. Алғашқы он жылдық ішінде – 1998 жылдан бастап 2002 жылға дейін Қор ерекше «жанама қор» мәртебесін иеленді, ол салымшылардың ішіне барлық азаматтарды қосып алуға мүмкіндік берді және ол қандай да бір себептер бойынша зейнетақы қорын таңдау жөніндегі шешімді дербес қабылдай алмады. Сонымен қатар, жинақтаушы зейнетақы жүйесіне халықты барынша қатыстыру және жинақтаушы зейнетақы жүйесінің салымшылар қорын қалыптастыру жөніндегі тапсырмаларды жүзеге асырды. Бірақ басқа да мемлекеттік емес жинақтаушы зейнетақы қорлары зейнетақы нарығының дұрыс және бәсекелес қатысушылары бола отырып, 2003 жылға дейін МЖЗҚ бұл мәртебені беріп қоймады. Теңгерімді зейнетақы жүйесін дамыту мақсатында Үкімет мемлекеттік емес жинақтаушы зейнетақы қорларының дамуын жəне салымшылардың мемлекеттік емес жинақтаушы зейнетақы қорларына ауысуын қолдады. 

2003 жылдың желтоқсанында зейнетақы заңнамасына өзгерістер енгізілген болатын жəне осыған сəйкес МЖЗҚ-ке қатысты барлық артықшылықтар, жеңілдіктер жəне шектеулер жойылған болатын. Сосын екі жыл өткесін 2005 жылы Қор өзінің «Мемлекеттік жинақтаушы зейнетақы қоры» АҚ деген ресми атауын «МЖЗҚ» Жинақтаушы зейнетақы қоры» АҚ өзгертті, бас әріптері үшін бұрынғы мазмұнын сақтамайды. МЖЗҚ халық тарапынан жаңа зейнетақы жүйесіне деген сенімді қалыптастыру, зейнетақы нарығының негізін және бәсекелес ортаны құру жөнінде өзіне жүктелген тарихи миссияны орындап шықты. 
2005 жылдың 1 ақпанынан бастап «Мемлекеттік Жинақтаушы Зейнетақы Қоры» АҚ өзінің атауын «МЖЗҚ» жинақтаушы зейнетақы қоры» АҚ жаңа атауына өзгертіп, түпкілікті бəсекелестік нарыққа кірді. 

Қазақстан Республикасының Ұлттық Банкі жəне Еуропалық қайта құру жəне даму банкі Қордың акционерлері болып табылады. 
ҚР Үкіметі, ҚР Ұлттық Банкі, «МЖЗҚ» жинақтаушы зейнетақы қоры» АҚ жəне Еуропалық қайта құру жəне даму банкі арасында жасалған Келісім шеңберінде 2007 жылғы 31 мамырда ЕҚДБ акциялардың жалпы санынан 9,99% мөлшерінде МЖЗҚ акцияларын сатып алды . 

Қазіргі уақытта МЖЗҚ мемлекеттік емес жинақтаушы зейнетақы қорларының бəсекелестік ортасында жұмыс істейді жəне бірінші кезекте назарын өзі қызметінің ашықтығы мен айқындылығын қамтамасыз етуге аударады. Қордың Қазақстан бойынша ауқымды өңірлік желісі бар. «МЖЗҚ» ЖЗҚ» АҚ барлық облыс орталықтарында 18 филиалы, 97 агенттік пункттері, 9 қосымша операциялық залы, 2 дербес қызмет көрсету орталықтары (Астана жəне Алматы қалаларында) бар. 

2007 жылғы қазанда «Цеснабанк» АҚ жəне «ПростоКредит» ЖШС МКҰ біздің салымшылар алушыларға жеңілдікпен кредиттер беру бойынша шарттары жасалды. Қор салымшыларына сақтандыру қызметтеріне жеңілдіктер ұсыну жөнінде «Пана Иншуранс» сақтандыру компаниясы» АҚ өзара ынтымақтастық туралы Келісім жасалды. «Сбербанк» АҚ ЕБ Қордың салымшыларына жеңілдікпен кредиттер беру бойынша Шартқа қол қойылды. 

2008 жылы Интернет – «Мегалайн» желісіне жоғары жылдамдықпен қол жеткізу қызметіне қосылуға Қордың салымшыларына 100% жеңілдік беру бөлігінде «Қазақтелеком» АҚ ынтымақтастық бойынша жоба іске қосылды. 

Бүгінде МЖЗҚ – көптеген негізгі көрсеткіштері бойынша көшбасшылық позициясы бар еліміздегі бірден-бір ірі зейнетақы қоры. Қазақстан Республикасында жүргізілген зейнетақы реформасының нәтижесінде өз активтерін халықтың қаражат есебінен қалыптастыратын жинақтаушы зейнетақы қорлары құрылды. Зейнетақымен қамтамасыз етудің жаңа жүйесі 1997 жылдың 20 маусымында қабылданған «Қазақстан Республикасында зейнетақымен қамтамасыз ету туралы» Заңына сәйкес оның нақты жұмысына, ең бастысы – зейнетақы жинағының сақталатындығына кепілдік береді. Бұл заң 2007 жылы толықтырылған.

1999 жылдың басында ҚР Үкіметінің қаулысымен міндетті зейнетақы жарнасын төлеудің тәртібі өзгертілді. Алайда бұл арада аударудың тетігі өзгеріссіз қалды. Міндетті зейнетақы жарнасы бұрынғыша жұмыс берушінің есебінен емес, жұмысшының табысынан 10% мөлшерінде үсталады. Міне, осы тәртіпті зандастыру арқылы ғана зейнетақы жинағының меншікті құқығын бекітуге болатын еді. Оның үстіне, әрбір келісімшарт бойынша салымшының есеп кітапшасы ресімделеді. Тағы бір кепілдікке мынау жатады: жұмыс беруші қызметкердің келісімінсіз зейнетақы келісімшартын бұза алмайды. Жинақтаушы зейнетақы қор – бұл ҚР заңында белгіленген тәртіппен зейнетақы жарнасын тарту және зейнетақы төлеу бойынша қызметті, сондай-ақ зейнетақы активтерін инвестициялық басқаруды жүзеге асыратын занды тұлға. Жинақтаушы зейнетақы қорлары салымшылардың міндетті жарнасын шоғырландырып, оларды әр түрлі бағалы қағаздарға орналастыру арқылы қордың инвестициялық портфелін қалыптастырады.  
8.2  ҚР зейнетақы жүйесі. Зейнетақы қорларының активті және пассивті операциялары
Жинақтаушы зейнетақы қордың бір банк – кастодианы болуы тиіс. Бұл банк зейнетақы  активтерді жинақтау, оларды орналастыру, инвестициялық табыс алу жөніндегі барлық операциялардың есебін жүргізеді және жинақтаушы зейнетақы қорға оның шоттарының ахуалы мен инвестициялық басқару іс-әрекет жөнінде ай сайын ақпарат береді. 
Банк – кастодиан жинақтаушы зейнетақы қордың зейнетақы активтерін мақсатты орналастыруының бақылауын іске асырады және заңнамаларға сәйкес келмейтін операцияларды атқармауға міндетті.

Банк-кастодиан мемлекеттік емес жинақтаушы зейнетақы қорының зейнетақы активтерінің мақсатты орналастыруына бақылау жасайды және олар заңдарға сәйкес келмеген жағдайларда бұл жөнінде бағалы қағаздар нарығын реттеу жөніндегі уәкілетті орган мен мемлекеттік емес жинақтаушы зейнетақы қорын дереу хабардар ете отырып, зейнетақы активтерін басқару жөніндегі компанияның тапсырмаларын жауып тастауға міндетті.

Банк-кастодиан зейнетақы активтерін шоғырландыру, оларды орналастыру жөніндегі, инвестициялық табыс алу жөніндегі барлық операциялардың есебін жүргізеді және жинақтаушы зейнетақы қорын оның шоттарының жай-күйі және зейнетақы активтерін басқару жөніндегі компанияның қызметі туралы ай сайын хабардар етіп отырады. Республикада 1998 жылдың 1 қаңтарынан бастап, мемлекеттік зейнетақыға шығу ережелері мен тәртіптерін және зейнетақы жинақ қоры жүйесінен зейнетақымен қамтамасыздандыруын реттеуші Қазақстан Республикасының «Қазақстан Республикасында зейнетақымен қамсыздандыру туралы Заңы өз күшіне енді Зейнетақымен қамтамасыздандыру екі жүйеден тұрады: ортақ жүйеден (зейнетақыны төлеу жөніндегі Мемлекеттік орталықтан зейнетақымен қамтамасыздандыру ); Ортақ жүйе республикалық бюджетке түскен әлеуметтік салық пен басқа да төлемдерге негізделген. 

Зейнеткерлік жасы: Зейнетақы жасы фиксациялы болады: еркектерге 63 жастан және әйелдерге 58 жастан Зейнетақы тағайындау үшін қайда бару керек. Зейнетақы төлемдерін тағайындау үшін азаматтар, зейнетақыны тағайындау туралы өтінішті тұрақты тұрғылықты жеріне байланысты зейнетақыны төлеу жөніндегі Мемлекеттік орталықтарының аудандық (қалалық) бөлімшелеріне белгіленген барлық құжаттарды әкеледі. Зейнетақыны тағайындауға қажетті құжаттар тәртібі Орталықтан төленетін зейнетақы төлемдерін, мемлекеттік әлеуметтік жәрдемақылар мен мемлекеттік арнаулы жәрдемақыларды тағайындау. Қазіргі таңда Қазақстанда 13 Жинақтаушы зейнетақы түрі бар. Осы Заңда пайдаланылатын негізгі ұғымдар:
1) автоматтандырылған ақпараттық жүйе – жинақтаушы зейнетақы қорының жеке зейнетақы шотындағы зейнетақы активтерін және жинақталған қаражатты есепке алуды жүзеге асыруға қажетті және ақпараттың сенімділігін, сақталуын және оны рұқсатсыз кіруден қорғауды қамтамасыз ететін бағдарламалық қамтамасыз етуі.

2) аффилиирленген тұлғалар – тікелей және (немесе) жанама түрде шешімдерді айқындауға және (немесе) әрқайсысы (тұлғалардың бірі) қабылдайтын шешімге ықпал етуге, соның ішінде жасалған мәмілеге орай, мүмкіндігі бар (өздеріне берілген өкілеттіктер шеңберінде бақылау және қадағалау функцияларын жүзеге асыратын мемлекеттік органдарды қоспағанда) жеке немесе заңды тұлғалар;

3) Жинақталған зейнетақы қаражатының сақталуына кепілдік. Мемлекет алушыларға жинақтаушы зейнетақы қорларындағы міндетті зейнетақы жарналарының осы Заңмен және Қазақстан Республикасының өзге де заң актілерімен анықталған, алушының зейнетақы төлемдерін алу құқығы кезіндегі инфляция деңгейін ескере отырып, іс жүзінде енгізілген міндетті зейнетақы жарналары мөлшерінде сақталуына кепілдік береді.

Зейнетақы қорларының және зейнетақы активтерін басқару компанияларының қызметін дамыту үшін ішкі нарықта оларға зейнетақы активтерін инвестициялайтын қаржы инструменттерінің тізімін ұлғайтуға қажет.

Жинақтау зейнетақы қорларының инвестициялық қызметін зерттеу оның ерекшеліктері мен маңызды белгілерін айқындауға мүмкіндік береді.

Қазақстанда жинақтау зейнетақы қорларының қаржы нарығының жеткіліксіз дамуы, инвестициялаудың жоғары деңгейдегі тәуеклділігі және заңдылық базасының жетілмегендігінен инвестициялық қызметінің мүмкіншілігі шектелген.

Жалпы жинақтау зейнетақы қорларының инвестициялық қызметі инфляция жағдайында салушылардың қаражатын сақтауға бағытталған. Осыған байланысты инвестициялау инструметтерін таңдау олардың сенімділігіне байланысты жүргізіледі. Қаражатты сақтау мақсатында төмен тәуекелді, өзі табысты инструменттерге салуға ұмтылады және де, зейнетақы қорларының инвестициялық мүмкіншілігінің дамуына әсер ететін тағы бір жағдай - қаржы нарығындағы мемлекеттің тұрақсыз саясатына бағынуы. Мұндай жағдайда инвестицияның қандай инструменттеріне немесе мерзіміне қарамастан тәуекелділігі жоғарылайды. 

Қазіргі кезде мұндай жағдайдан шығу үшін портфель құрылымын тез өзгерту қажет. Бірақ, бұл қазір қиынға түседі – зейнетақы қорларының активтері өз бетімен таратылмайды, ол активтерді  басқару компанияларына қаражат жіберу арқылы жүзеге асырылады және компания инвесторларды инвестициялау процесіне қатыстырмауына да болады. Портфельдік инвестициялауды дамыту қазір орынды және инвестициялық саясатты басқару компаниясымен бірлесіп істеу нысанын және оның қызметін бақылау мерзімімен  қайта–қайта қарастырылуы қажет.

Мемлекеттік емес жинақтау зейнетақы қорларының инвестициялық қызметінің ерекшеліктерін ескере отырып,  мемлекет тарапынан зейнетақы қорларының қаражатын ел зкономикасы үшін өте маңызды инвестициялық бағдарламаларға орналастырған орынды болар еді. Зейнетақымен қаматамасыз ету жүйесінің қызметін реттейтін нормативтік құжаттардың зейнетақы қорларының инвестициялық қызметінің дамуына ешқандай жағдай жасамағанын көрсетеді. Мұндай жүйенің артықшылығы ретінде инвестициялық қызметке салық салудан жеңілдік беру немесе инвестициялық тәуекелділіктен сақтандыруды қарастыруға болады.

Мемлекеттік емес жинақтау зейнетақы қорларының сенімділігін көрсететін негізгі және шындыққа негізделген тәсілдердің арасынан,  қазіргі кезде  әлеутеттік–экономикалық жағдайға байланысты мына факторларды бөліп көрсетуге болады:

-әртүрлі жағдайлардан салушылардың қаражаттарын сақтандыру;

-мемлекеттік емес жинақтау зейнетақы қорларының жылжымайтын мүлік және зейнетақы төлемдерін сақтандыру;

- өзіндік резервтік қорларды құрып, оларды жарғылық қормен  байланыстыру.

2010 жылы компания Қор салымшыларына ID TV қызметіне тегін қосылу мүмкіндігін берді. 2010 жылдың қаңтарында Қор салымшыларына ипотекалық заемдарды жеңілдікпен беру бойынша «HSBC Банк Казахстан» АҚ ЕБ өзара ынтымақтастық туралы Келісім жасалды. «HOMEBROKER» АҚ қордың салымшыларына инвестициялық қызметтерді ұсыну бойынша Шартқа қол қойылды. 2010 жылдың сəуірінде Қор салымшыларын сақтандыру бойынша «Мұнай Сақтандыру Компаниясы» АҚ өзара ынтымақтастық туралы Келісімі жасалды. 

2010 жылдың тамызында Қор салымшыларына жеңілдікпен кредит беру бойынша «Альянс Банк» АҚ өзара ынтымақтастық туралы Шартқа қол қойылды.


8.3 Зейнетақы жинақтарының сақтығын кепілдеудің мемлекеттік жүйесі

Зейнетақымен қамсыздандыруды қалыптастырудың қазақстандық тәжірибесі әлемдік деңгейде табысты танылғандардың бірі. Реформаның мәні жинақ ақша пайдасына ынтымақтастықты кестеден ақырындап бас тарта отырып жасалады. Жинақтаушы зейнетақы жүйесіне өту жоспарлы түрде жүзеге асырылады және 2038-2040 ж.ж. кезеңге дейін түбегейлі аяқталғанша жалғасады. Қазіргі уақытта мемлекетімізде зейнетақы жүйесінің бірнеше дейгейлері ұсынылды немесе олар мынадай өзгеше пилларлармен де аталады: 

Бірінші пиллар – ынтымақтастықты жүйе; 

Екінші пиллар – міндетті жинақтаушы жүйе; 

Үшінші пиллар –ерікті жинақтаушы жарналарына негізделген жинақтаушы жүйе. 

Зейнетақымен қамсыздандырудың қызмет атқарып келе жатқан көп деңгейлі үлгісі Қазақстанның бүкіл халқына есептелген. Зейнетақы төлем көздері (мемлекеттік бюджет және зейнетақы жинақ ақшалары) анықтайтын санаттар бойынша халықтың бунақтары зейнетақы жүйесіне тартылған қазақстандықтардың жас ерекшеліктеріне негізделген. Сонымен, еңбек қызметтері жинақтаушы зейнетақы жүйесі енгізілгенге дейін басталған халықтың мүдделері республикалық бюджеттегі әлеуметтік салалар мен басқа да түсімдер есебінен жинақталуымен және зейнетақы төлемдерін болжаумен қатар қызмет ететін ынтымақтастық жүйеді есептеледі (бірінші пиллар).

 Еңбек қызметтеріндегі міндетті зейнетақы жарналарын есептеу зейнетақы жүйесінің екінші пиллар талаптарымен жауап беріледі және зейнетке шыққаннан кейінгі өз кірісінің деңгейі үшін дербес жауапкершілік алуға жас ұрпақ міндеттенеді, өйткені зейнетақы төлемдерінің көздеріне олардың жеке зейнетақы шоттарында рәсімделген жинақ ақшалары болады. 

Бұдан өзге, әрбір азаматқа ерікті зейнетақы жарналары есебінен өз жинақ ақшаларын ұлғайтатын және еңбек қызметтерін аяқтағаннан кейін өзін неғұрлым жоғарғы табыспен қамтамасыз ететін мүмкіндіктер беріледі (үшінші пиллар). 

Қазақстандағы зейнетақы жүйесінің он жылдық даму нәтижесімен атаулы сандар көрсеткіштерінің жеткіліктігін шығаруға болады: зейнетақы қызмет нарығында 14 жинақтаушы зейнетақы қоры белсенді қызмет етеді; зейнетақы активтерін басқаратын 11 ұйым жұмыс істейді; қор қызметтеріне 9 кастодион-банк қызмет етеді; зейнетақы жинақ ақшаларының көлемі 1,1 триллион теңге шамасын құрады, яғни, жүйенің қызмет етуінің алғашқы жылдарымен салыстырғанда 40 есеге өсті. Жүйеге тартылған халық екі есеге өсіп, жинақтаушы зейнетақы жүйесінің қатысушылары экономикалық белсенді халықтың 9 млн. қамтыды. 

Салымшылардың жеке зейнетақы шоттарына таратылған зейнетақы активтерін инвестициялаудың «таза» инвестициялық кіріс сомасы 300 млрд. теңгені құрады. Зейнетақы жинақ ақшаның сенімді сақталуын және зейнетақы жүйесінің тұтастай қызмет етуін қамтамасыз ететін қолданыстағы заңнама базасы ерекше назарға тұрарлық. Сонымен мемлекет инфляция деңгейін есепке ала отырып, барлық зейнетақы қорларындағы зейнетақы жинақ ақшаларының сақталуына кепілдік беру жөніндегі міндеттемелерді өзіне қабылдады. 

Бұл кепілдік жинақтаушы зейнетақы қорлары және зейнетақы активтерін инвестициялық басқаратын ұйымдарға арналып, заңды бекітілген талаптар мен шектеулерге негізделеді: олардың қызметтерін міндетті лицензиялау; олардың қаржылық тұрақтылығын қамтамасыз ететін пруденциалды нормативтерді, нормалар мен лимиттерді белгілеу; аффилиировандық субъектілермен мәмілелер бойынша шек қою; меншікті және зейнетақы активтерінің дифференцировандық есебі; кастодион-банктегі зейнетақы активтерін міндетті сақтандыру .

Сарапшылардың пікірі бойынша қартайған кезде зейнетақы төлемдерінің лайықты деңгейіне арналған олардың зейнетақы жинақ ақшалары жеткіліксіз болуы; жинақтаушы зейнетақы қор қызметтерімен халықтың жеткіліксіз қамтылуы; халықтың қаржылық сауаттылығы мен инвестициялық мәдениетінің төмен деңгейлігі; ерікті жинақтаушы зейнетақы жүйесі дамуының лайықсыз деңгейі; және осы уақытта сенімді және өтімді бағалы қағаздар және т.б. тапшылық жағдайында зейнетақы жинақ ақшаларын тиімді инвестициялау мәселелері. 

Жоғарыда аталған бірнеше мәселелерді шешу әдістерінің бірі «мультипортфель» деп аталатын тәжірибеге енгізу, ол әрбір салымшыға тәуекел мен кірістіліктің ара қатынасындағы меншікті артықшылықтарға негіздей отырып, өз зейнетақы жинақ ақшаларын басқаруға және көбейтуге инвестициялық шешім қабылдау мүмкіндігін береді. Бастау үшін консервативті, біркелкі және агрессиялық инвестициялық стратегияларға негізделген үш қоржынды енгізу ғана ұйғарылады. Алайда болашақта анықталған шарттар болған кезде мүмкін және активтерді инвестициялау стратегиясының көбірек санын тіркеудің өзге үлгісі. Сайып келгенде болашағы пайда болып, ол салымшыда тек құқық қана емес, өзінің зейнетақы активтерін басқаруға арналған жауапкершілік те қалыптасады. 

Сарапшылар қолайлы шара үш мәселелелі бағдар бойынша тиімді болады деп есептейді: халықтың қаржылық және инвестициялық сауаттылығының төменгі деңгейін жеңуге; зейнетақы жүйесінен тыс қалуды артық көретін барлық халықты оған қатыстыруға; және ерікті зейнетақымен қамсыздандыру дамытуда. Айтпақшы, зейнетақы жинақ ақшасы сақталуының берік кепілдігін қамтамасыз етуімен қатар инвестициялық қоржын көптігін енгізу еліміздің жинақтаушы зейнетақы жүйесін бұдан әрі дамыту аясындағы мемлекет басшысының қойған басымдықты тапсырмалары болып табылады. 

Бақылау сұрақтары: 

1. Жинақтаушы зейнетақы дегеніміз не?

2. Қазіргі уақытта мемлекетімізде зейнетақы жүйесінің қандай дейгейлері ұсынылды?

3. Банк кастодианды қалай түсінесіз?

4. Зейнетақы реформасының негізін қандай үлгі ретінде қабылдады?


5. ҚР зейнетақы жүйесі

6. Қазақстанның зейнетақы жүйесі қатысушыларының арасындағы қандай байланыс бар?
7. Қазіргі таңда Қазақстанда қанша жинақтаушы зейнетақы түрі бар?
Студенттердің өз білімін тексеруге арналған тесттік тапсырмалар

1. ҚР «Қазақстан Республикасында зейнетақымен қамтамасыз ету туралы» заңы қашан қабылданды?

 А) 1997 ж 10 наурыз

 В) 1997 ж 20 маусым

 С) 1997 ж ақпан

 D) 1997 ж 20 сәуір

 E) 1997 ж 10 маусым

2. Зейнетақы жарналарын тарту және зейнетақымен қамтамасыз ету бойынша қызметті жүзеге асыруға берілетін лицензияға мелекеттік жинақтаушы зейнетақы қоры мен 15 мемлекеттік емес жинақтаушы зейнетақы қорлары қашан ие болды?

А) 2004 жылдың 1 қаңтарына дейін

В) 2005 жылдың 1 қаңтарына дейін

С) 2006 жылдың 1 қаңтарына дейін

D) 2003 жылдың 1 қаңтарына дейін 

E) дұрыс жауабы жоқ

3. Қазақстанда Зейнетақы төлеу бойынша мемлекеттік орталық (ЗТМО)-дан  зейнетақы алудың құқығына қандай азаматтар ие болады?

А) 1998 жылдың 1 қаңтарына дейін зейнетақы алғандар

В) әскери қызметкерлер, ішкі істер органдарының, ҚР Әділет министрлігінің қылмыстық атқару комитетінің қаржылық полиция органдарының қызметкерлері

С) 1949 жылдың 29 тамызынан 1963 жылдың 5 шілдесіне дейін ең аз дегенде 10 жыл радиациялық қаупі жоғары және төтенше аймақта тұрған азаматтар

D) жалпы еңбек өтілі 25 жылды құрайтын ерлер 50 жасында, жалпы еңбек өтілі 20 жылды құрайтын әйелдер 45 жасында зейнетке шығып,ЗТМО-дан зейнетақы алады

E) барлық жауаптар дұрыс

4. Жаңа реформаға сәйкес зейнетақы жасы қалай ұзартылды?

 А) ерлер 61 жас,әйелдер 55 жас

 В) ерлер 62 жас,әйелдер 57 жас

 С) ерлер 61 жас, әйелдер 56 жас

 D) ерлер 63 жас, әйелдер 57 жас

 E) ерлер 63 жас,әйелдер 58 жас

5.  Қазақстанның зейнетақы нарығының жұмыс істегеніне қанша уақыт болды?

А) 5 жыл

В) 6 жыл

С) 7 жыл

D) 8 жыл

E) 9 жыл

6. 2004 жылдан бастап зейнетақыға жинақталған қаражаты жеткілікті адамдардың 55 жасында зейнетақыға шығуына құқық беретін қандай ұғым енгізілді?

А) зейнетақы қоры

В) зейнетақы аннуитеті

С) зейнетақы активтері

D) зейнетақы нарығы

E) зейнетақы қорланымы

7. Қазақстанның зейнетақымен қамтамасыз ету жүйесін дағдарысқа ұшыратқан негізгі себептер?

А) халықтың қартаюы

В) туудың азаюы

С)бюджеттен тыс қорларға аударылатын міндетті аударымдар мөлшерінің жоғары болуы 

D)зейнетақы жарнасының дербестендірілген есебінің болмауы қарттықты қамтамасыздандырудағы жеке жауапкершілік пен мүдделікті жойды

E) барлық жауаптар дұрыс

8. Зейнетақымен қамтамасыз етудің ынтымақтастық жүйесі кезінде экономика секторларының барлық субъектілері мемлекеттік зейнетақы қорына еңбекақы қорынан қанша пайызды төйлеп отырды?

А) 15%

В) 20%

С) 25%

D) 30%

E) 35%

9. 1998 жылдың 1 қаңтарынан бастап қандай өзгерістер енді?

 А)  барлық артықшылықты зейнетақы жойылып, зейнетақыға шығудың талаптары бірдей болды 
В) жұмыссыздықтың артуы нәтижесінде зейнетақы жасындағылар мен жұмыс істеушілердің арасындағы арақатынастың кемуі

С) ай сайын жиналған 30 % жарна республикалық шотқа бағытталып отырды

D) Қазақстан зейнеткерлер мен салымшылардың қайда өмір сүретініне қарамастан оларға бірдей қызмет көрсетілетін зейнетақы мен түсімдердің нақты ұлттық жүйіесіне көшті

E) дұрыс жауабы жоқ

10. Азаматтарға ӘЖК беру, міндетті зейнетақы жарнасының дербестендірілген есебі, міндетті зейнетақы жарнасын агенттерден ЖЗҚ-ға аудару нені көрсетеді?

А) ЗТМО-ның негізгі функцияларын

В) ЗТМО-ның негізгі түрлерін

С) ЗТМО-ның негізгі себептерін

D) ЗТМО-ның негізгі міндеттерін

E) дұрыс жауабы жоқ

Тақырып 9. Сақтандыру компаниялары 
Мақсаты: Қазақстандағы сақтандыру жүйесінің қызметін айқындап, оның қалыптасу мен сақтандыру компанияларының түрлерін қарастыру.
Жоспар: 
1. Сақтандырудың мәні, түрлері және оның негізгі мақсаттары
2. Сақтандыру ісінің дамуы
3. Сақтандыру компаниялары
9.1 Сақтандырудың мәні, түрлері және оның негізгі мақсаттары
Сақтандыру – қоғамның экономикалық қатынастарының айрықша сферасын бейнелейтін көне категориялардың бірі. Сақтандыру сферасы адам өмірінің, өндірістік және әлеуметтік–экономикалық қызметтің барлық жағын қамтиды. Сақтандыруға түрткі болатын басты себеп – бұл өндіріс пен адам өмірінің қауіп – қатерлі сипаты. Сондықтан өндіріс үдерістерін жалғастыру, азаматтардың жекелеген санаттарының өмір тіршілігі мен әл–ауқатын қолдап отыру мақсатында оларды сатып алу үшін қоғамның, жеке өндірушілердің, олардың топтарының (салалық және аумақтық аспектілерде) натуралдық – заттай босалқы қорларын да немесе резервтерін де, сондай – ақ ақша ресурстарын да кіріктіретін қажетті қаражаттары болуы тиіс. Мұндай ақша қаражаттары әдетте резерв және сақтық қорлары түрінде қалыптасады. 

Сақтандырудың мақсаты қоғамдық ұдайы өндірістің үздіксіздігін қамтамасыз ету үшін азаматтарды, мүліктерді, өндіріс үдерістерін қоғамдық және ұжымдық қорғау болып табылады. 

Сақтандыру категориясы үшін мына белгілер оған тән болып келеді:

     
1) қатынастардың ықтималдық сипаты;

     
2) қатынастардың төтенше сипаты (кез келген ауқымда мемлекеттік, аймақтық деңгейде, кәсіпорын немесе оның бөлімшесі, жеке адам деңгейінде).

Сақтандыру категориясының қаржы категориясымен ортақ өзгеше белгілері бар: 

· сақтық қатынастарының ақшалай сипаты; 
· сақтандырудың қоғамдық өнімнің құнын қайта бөлуге қатысуы;

· оның іс-әрекеті ақша қорларын жасап, пайдаланумен қосарланып отырады; 

· сақтық қатынастарының бір бөлігінің міндетті сипатының болуы; 

· ақша қорларын жасап, пайдалау кезіндегі сақтық баламалығы барлық жағдайда бола бермейді.

Сақтандыру шеңберінде мемлекет сақтық ресурстары меншігінің субъектісі болып келетіндіктен сақтандыру жалпы мемлекет қаржысының құрамды бөлігі болып табылады, қалған барлық жағдайда сақтық ісін экономикалық жүйе шеңберіндегі айрықша сақтанушыға немесе оның қайта бөлу үдерістерін жүзеге асыратын арнаулы қаржы – кредит институты ретінде қарауға болады.

Сақтандырудың экономикалық мәні барлық қатысушылардың төлемдері есебінен оқыс оқиға ұшырағанға көмек көрсетілетіндігінде. Демек, сақтандыруды қолайсыз құбылыстар мен күтпеген оқиғалар болған кезде жеке және заңды тұлғалардың мүліктік қорғауға және оларға материалдық залалды төлеу үшін мақсатты ақша қорларын құру және пайдалану жөніндегі қайта бөлгіштік қатынастардың айрықша сферасы болып табылады.   

Белгілі бір сақтандыру жағдайлары болған кездерде ақшалай қордың есебінен сақтандырудың орнын толтырып, соның жәрдемімен (сақтандырылған) жеке және заңды тұлғалардың мүліктік қатынасы бойынша сақтандыру мүдделерін қорғау болып табылады. Бұл ақша қорлары сақтандыру төлемдерінен және заңда тыйым салынбаған өзге де көздерден түскен қаржы арқылы қалыптасады. 

Сақтандырудың түрлері. Сақтандырудың бөлімдері:

· міндетті дәрежелерібойынша: а) ерікті; ә) міндетті;

· сақтандыру объектісі бойынша; а) жеке; ә) мүліктік.

Міндетті сақтандыру – заң талабының күшімен жүзеге асырылатын сақтандыру.

Ерікті түрдегі сақтандыру – екі жақтан да өз еркімен жүзеге асырылатын сақтандыру.

Азаматтың жеке басына байланысты өз өмірін, денсаулығын, жұмысқа қабілеттілігі және басқа да мүдделерін сақтандыруы жеке басын сақтандыруға жатады. 

Мүлікті сақтандыру мен сол мүдделерге байланысты, азаматтық – құқықтық жауапкершілік және кәсіпкерлік тәуекелдікті қосқанда – мүліктік сақтандыруға жатады. 

Азаматтығы жоқ, шетел азаматтары, өз қызметтерін ҚР аумағында жүзеге асырып жатқан шетелдік заңды тұлғалар, ҚР заңды тұлғалары және азаматтарымен бірдей сақтандыру құқығын пайдаланады. 

ҚР сақтандыру ұйымдарындағы шетелдік инвесторлардың жарғылық қордағы қатысу үлесі 50% - дан аспауы керек. 

Сақтандырушы тиісті сақтандыру түрлерін іске асыруға құқылы лицензиясы бар, сақтандыру қызметін жүзеге асыру үшін құрылған – коммерциялық ұғым.

Мемлекеттік емес сақтандыру ұйымдары акционерлік ұйым немесе жауапкершілігі шектеулі серіктестік түрінде құрылады. 

Мемлекеттік сақтандыру ұйымдары шаруашылық жүргізу құқығына негізделген кәсіпорын түрінде құрылады. Ұйымдастыру –құқылық және меншік түрлерінің тәуелсіздігіне қарамастан, сақтандыру ұйымдарының жарғылық қорларының көлемін Қаржылық нарықты қадағалау және реттеуі бойынша агентті ақшалай қаражатын қалыптастырып белгілейді. Мемлекеттік тіркеу мезгілінде сақтандыру ұйымының жарғылық қоры ең аз шамадағы мөлшердің 50% -нан кем емес ақша түрінде қалыптасуы тиіс, сондай–ақ, тиісті банкінің берген құжаты арқылы дәлелденуі керек. Қордың қалған бөлігі сақтандыру қызметін жүзеге асыруға құқық беретін лицензияны алу мезгілінде, құрылтайшылық құжаттарының мөлшерін қарастырғанға дейін қалыптасып үлгерулері керек. 

9.2 Сақтандыру ісінің дамуы
Қаржы нарығының ең маңызды салаларының  бірі – сақтандыру нарығы. Сақтандыру дегеніміз – екі жақ тәуекелгебара  отырып, бір жағы екінші жағын  сақтандыруға келісім береді. Сақтандыру адамдарды  әр түрлі қауіп қатерлер мен апаттардың залалдарынан қорғаудың бұрыннан келе жатқан әдісі. 

    
Сақтандыру  нарығы сақтанушы мен  сақтандырушының  арасына  тығыз  байланыс орната отырып, сақтандырудың  нәтижесіне байланысты экономикалық қарым-қатынастардың  жиынтығын қамтиды. 

     
Сақтандырудың келесідей негізгі функциялары  бар:

1. реттеуші – нарық, басқалар сияқты мемлекет тарапынан реттеліп отырады; 

2. коммерциялық – сақтандыру операцияларын жүзеге асырудан түсетін табыстарды қамтамасыз етеді; 

3. бағалық – компанияның сақтандыру қызметінің бағасын белгілеуді қамтамасыз етеді; 

4. сенімділік функциясы – сақтандыру операциялары қолайсыз, т.б жағдайлар туындағанда сенімділікті қамтамасыз етеді. 

     
Міндетті түрде – заңдық актілердің талап  ету  күшіне сай  жүзеге асырылатын  сақтандыру. 

     
Ерікті түрде – екі жақ бірдей ерік білдірген  жағдайда жасалатын  сақтандыру.
Жеке  сақтандыру. Азаматтардың өмірі, денсаулығы мен  еңбекке  жарамдылығы  жеке сақтандырудың  обьектілері  болып  табылады. Мүліктік сақтандыруды  өздеріне тиесілі  немесе жалға  алған  меншіктеріне  тікелей  немесе жанамалай  зиян келтірмеу  мақсатымен жекелеген  адамдар  мен  шаруашылық субьектілері жүргізеді. Мүліктік сақтандырудың  обьектілері  болып  жер бетіндегі, әуедегі және су көлігі, жүктер мен басқа да мүліктер, сондай-ақ  қаржылық тәуелділік саналады.

     
Мемлекеттік сақтандыру жағдайында сақтандырушы мемлекеттік  ұйым болып есептелінеді де, ол заңдар арқылы реттелініп отырады.

     
Акционерлік сақтандыру – жеке байлығы  аз құрылтайшыларға  ақшалай  ресурстарды өздеріне тарту  арқылы сақтандыру операцияларын  жүргізуді  тездетуге мүмкіндік беретін  акциялар бойынша өзінің жарғылық капиталын  құрайтын акционерлік қоғамдар сақтандыру қызметінің сақтандырушылары ретінде  танылатын түрі.

     
Өзара сақтандыру– өзара көмек беруді қамтамасыз етуге  бастайтын  қауіпсіздікті сақтаудың  түрі.

     
ҚР  «Сақтандыру қызметі туралы»  заңында  сақтандырудың трансшегаралық деп  аталатын түрі де қарастырылған. Трансшегаралық сақтандыруда  сақтандыру  сыйақысы  республикада да,  одан тыс  жерлерде де жүргізіле  береді. Сақтандырудың  мұндай түрін жүргізудің  шарттары мен  тәртібі  ҚР заңымен  және республикамызда  бекітілген халықаралық  келісімдермен  анықталады.

     
ҚР «Сақтандыру қызметі туралы»  Заңына сәйкес сақтандыру ұйымы, сақтандыру брокері, сақтандыру агенті, сақтандырушы, сақтандырылған, табыс табушы, актуарий, өкілеттілігі бар аудиторлық ұйым, өзара  сақтандырушыға байланысты басқа  да жеке және заңды тұлғалар сақтандыру нарығына қатысушылар болып саналады.

     ҚР-дың  сақтандыру нарығында қарым-қатынасының  мына төмендегідей қатысушылары бөлініп  шығады:

· сақтандыру нарығының қызметіне сұранысты жасаушы сақтандырушылар; 

· осы сұранысты қанағаттандырушы тікелей сақтандыру компаниялары; 

· келтірілген зиянды сақтандыру операцияларына таратып отыруды, сақтандыру нарығының қаржылық тұрақтылығын жалпы түрде қамтамасыз етуші қайта сақтандыру компаниялары; 

· сақтандыру қызметтерін сақтандырушы мен сақтандырушыларының арасында ретке келтіріп отыратын сақтандыру сарапшылары; 

· сақтандыру инфрақұрылымынң ұйымдары. 

9.3 Сақтандыру компаниялары

Сақтандыру компанияларының пассивті және активті операциялары айрықша сипатта болады да, банкілердің осыған ұқсас операцияларынан өзгешелеу болып көрінеді. 

Сақтандыру компанияларының пассивтері заңды және жеке тұлғалардың сақтандыру сыйақылары төлемдерінің есебі негізінде қалыптасады.

Өзге пассивті бап үлестік шамалы және пайда есебінен қалыптасқан акционерлік капиталды қосып алады. 

Сақтандыру компанияларының активтік операциялары ірі компаниялар жергілікті органдардың орталық банктің және Қаржы министрлі мемлекеттік құнды қағаздарындағы инвестицияларынан сонымен қатар полистік қарыздарынан тұрады. 

Активті және пассивті операцияларының нәтижесінде сақтандыру компаниясы пайда алады. Сақтандыру сыйақысы мен сақтандыру төлемдерінің орнын толтыру арасындағы айырмасының нәтижесі қосымша шығыстар операциясын жүргізу инвестициялық қызметке бағытталуы мүмкін сақтандыру қорын береді. 

Сақтандыру мен қайта сақтандыру компаниялары өздерінің қаржылық тұрақтылығын қамтамасыз етеді. Қаржылық тұрақтылығының ең аз жағдайларын қамтамасыз етуге жататындар: сақтандыру резервтері мен қажетті мөлшерде меншік капиталының болуы, сақтандырушының жекелеген келісімшарты бойынша ең аз шамадағы нормативтерін міндеттемелерді сақтау және мемлекеттік уәкілеттік органдар белгіленген норма мен лимиттерді сақтауда басқа да міндеттерді орындау. 

Сақтандыру компаниясының жарғылық капиталы сақтандыру төлемдерін өтеу мен өзінің қызметін қаржыландыру үшін арналған.

Сақтандыру резервтері сақтандыру төлемдерінің есебінен құрылады және сақтандыру келісімшарты бойынша тек қана өздерінің міндеттемелерін атқаруды қамтамасыз ету үшін арналады. 

Компания меншікті капиталы, басқа да міндеттемелер мен сақтандыру резервтерінен оның барлық активтерінің сомасын шегерудегі құны ретінде анықталады. 

Компания міндеттемесінің ең жоғары көлемі қайтадан сақтанырылуда немесе қайта сақтандырушының сақтандырудың жекелеген келісімшарты бойынша сақтандыру резервтерімен меншікті капитал сомасының 10%-нан аспайтындай болуы керек. 

ҚР Қаржы ұйымдары және қаржы нарығын қадағалау мен реттеу бойынша агенттігі мемлекеттік уәкілеттік органы болып табылады.

Сақтандыру ұйымдарының қызметі ҚР «Сақтандыру туралы» заңымен реттеледі. 

1.01.2005ж. Қазақстанда 36 сақтандыру компаниялары жұмыс істеді. Олардағы меншік капиталының тұтастай жиынтығы – 29,6 млрд.теңге, жарғылық капиталы–17,7 млрд.теңге, сақтандыру төлемдерінің шығыстары – 6,7 млрд.және сақтандыру сыйақысы–40,0 млрд.теңге шамасында, олардың ішінде міндетті сақтандыру – 4,4 млрд.ерікті жеке басын сақтандыру–4,5 млрд. ерікті мүлікті сақтандыру – 31,0 млрд. теңгені құрады. Сақтандыру сыйақысының халықтың жан басына шаққандағы қатынасы небәрі АҚШ – тың -20,0 долларын құайды. Бельгияда – 3283, Австралияда - 2039, Чехияда - 364, Сербияда – 41 доллардан келеді.

Инвестициялық портфельді басқару процесінде сақтандыру компаниясы кез-келген инвестициялық өніммен бірге жүретін тәуекелдерді қабылдайды. Бірақ, тек тәуекелдердің пайда болу табиғатын білетін, оларды басқара және минимизация алатын сақтандыру компаниясы ғана өзінің инвестициялық портфелін сақтай және ұлғайта алады.
Әлемдік тәжірибе көрсеткендей, тәуекел ұғымы қор нарығы ұғымымен тікелей байланысты. Кез-келген қаржылық құралға өз қаржыларын сала отырып, сақтандыру компаниясы өзін шығындану мүмкіндігіне әкеледі. Бұл шығындары қаншалықты болжамды болғанын, сақтандыру компаниясының қаржылық жағдайына олардың әсері қаншалықты болатынын компанияның тәуекелді басқару ішкі саясатымен анықталады. Өкінішке орай, Қазақстанның көптеген сақтандыру компаниялары үшін өз тұжырымдамасын құру мен тәуекелді басқару саясаты көптеген себептерге байланысты мүмкін болмай отыр. Негізгі факторлар арқылы келесілерді бөліп көрсетуге болады:
- өз күшімен тәуекелдерді басқару тұжырымдамасын құру және енгізу, көптеген қаржылық шығын және уақыт талап етеді;
- тәуекелді басқарудағы консалтингтік нарықтың жоқтығы, соған байланысты көптеген инвесторлардың сыртқы консультанттармен жұмыс істеуіне кедергі бар.
Пайда табу және тәуекел – тығыз байланысты және бөлінбейтін ұғымдар. Қор нарығында жұмыс істегенде тәуекел әрқашан болған және болады. Сақтандыру компаниялары кез-келген қаржылық құралмен бірге жүретін тәуекелді автоматты түрде қабылдайды. Қор нарығындағы тәуекелге көптеген анықтама мен сыныптамалар бар. Сақтандару компаниялары сақтандыру резервтерін инвестициялағанда әртүрлі тәуекел түрлерінен кездеседі.
Банктегі бағалық тәуекел сақтандыру компаниясы инвестициялық портфельдегі бағалы қағаздарды сатуды ұйғарған кезде пайда болады. Егер сақтандыру компаниясының қолында инвестициялық портфелі болса, біраз уақыттан кейін оның инвестициялық портфелінің нарықтық бағасы төмендеуі мүмкін. 
Оның себебі – инвестициялық портфельдегі активтердің болашақтағы бағалары нақты белгісіз. Осындай тәуекелге сақтандыру компаниялары әрқашан ұшырап отырады. Ол баға өзгеру тәуекелі немесе бағалық тәуекел деп аталады.
Инвестициялық қызмет атқарылмаған жағдайда уақыт өте келе өндірістік аппараттардың моральдық және физикалық тозуы және өндірісті ұйымдастырудың төмендеуі салдарынан салынған құралдардың табыстылығы азаяды, бұл нәтижесінде мұндай кәсіпорындардың болашағына күмән келтіреді.

	Сақтандыру компанияларының инвестициялық тәуекелдерінің сыныпталуы:

	Тәуекел
	Мысал

	Баға өзгеруі тәуекелі
	Активтер бағасы сақтандыру компаниялары оны сатуға мәжбүр болғанда төмендейді.

	
	

	Төлем қабілеттілігі-

нің болмауы тәуеке-

лі (несиелік тәуекел)
	Активтер бағасы сақтандыру компаниялары оны сатуға мәжбүр болғанда төмендейді

	Инфляциялық тәуекел
	Инфляцияның өсуі активтердің құнсыздануына әкеледі

	Айырбас бағамы тәуекелі
	Айырбас бағамының өзгерісі нәтижесінде шетел валютасымен ірілендірілген активтердің құнының төмендеуі пайда болады.

	
	

	Қайта инвестиция-

лау тәуекелі.
	Алынған инвестициялық табыс құны төмендеу активтерге салынады

	Мерзімінен ерте шакыртып алу тәуекелі
	Эмитент өзінің мерзімінен ерте міндеттерін орындау құқығын пайдаланады.

	Өтімділік тәуекелі
	Активтерді «әділетті» бағаға сата алмау.


Кәсіпорынның инвестициялық стратегиясы ұзақ мерзімді мақсаттарға бағытталуы қажет және сәйкес инвестициялық  жобалар мен бағдарламаларды іріктеп алу арқылы ағымдағы шаруашылық қызмет процесінде жүзеге асырылуы тиіс. Инвестициялық жоспардың қалыптасуы күрделі  шығармашылық процесті білдіреді, ол кейбір жағдайлар мен инвестициялық нарықтың  жалпы және жекелеген сегменттер аралығындағы конъюнктурасын болжауға негізделген. Бұл стратегия әрқашанда экономикалық дамудың жалпы стратегиясы шеңберінде қалыптасып, онымен мақсаты, кезеңдері, жүзеге асу мерзімі бойынша үйлеседі. 

Кәсіпорынның әр түрлі кезеңдерден нақтыланған ұзақ мерзімді мақсаттары ретінде мыналар болуы мүмкін: белгіленген нормаларға жөне пайда көлеміне жету, нарыққа бақылау жүргізудің үлесін және сауда айналымын ұлғайту арқылы масштабты өсіру, жаңа өнім өндіру, өндіріс шығындарын төмендету үшін тозған қондырғыларды ауыстыру, қоршаған ортаны қорғау және т.б.

Кәсіпорынның инвестициялық қызметке қатысты шешім қабылдауы бәсекелік ортада дамудың балама нұсқаларын таңдау проблемасына тіреледі және бұл бәсекелік орта бір немесе басқа да салаларға тиісті әр түрлі экономикалық, құқықтық және басқа да факторлардың ықпалында болады.

Бақылау сұрақтары: 

1. Сақтандыру ұғымына анықтама беріңіз?
2. Сақтандыру қызметтерін атаңыз?
3. ҚР қаржы нарығында қандай сақтандыру компаниялары бар?
4. Сақтандырудың түрлерін атаңыз?
5. Сақтандыру компаниялары қандай операцияларға бөлінеді?
6. Сақтандыру ұйымдарының қызметі қандай заңмен реттеледі?
7. Сақтандыру компанияларының инвестициялық тәуекелдері қалай сыныпталады?
Студенттердің өз білімін тексеруге арналған тесттік тапсырмалар
1. Сақтандырудың мән-мағынасына қарай атқаратын негізгі міндеттері қандай?

А) реттеуші

В) коммерциялық

С) бағалық

D) сенімділік

Е) барлығы

2. Сақтандыру жүзеге асырылуы бойынша қалай бөлінеді?

А) ұлттық, аймақтық

В) мемлекеттік, акционерлік

С) жеке, мүліктік

D) міндетті, ерікті

Е) халықаралық, мемлекеттік

3. Ерікті түрде сақтандыру дегеніміз не?

А) Екі жақ бірдей ерік білдірген жағдайда жасалатын сақтандыру

В) Заңдық актілердің талап ету күшіне сай жүзеге асырылатын сақтандыру

С) Азаматтардың өмірі, денсаулығы мен еңбекке жарамдылығын жеке сақтандыру

D) Өзара көмек беруді қамтамасыз етуге бастайтын қауіпсіздікті сақтандыру

Е) дұрыс жауабы жоқ

4. 1991 жылдың 28 маусымында міндетті түрде медициналық сақтандырылу енгізілген мемлекет.

А) Қазақстан

В) Ресей Федерациясы

С) АҚШ

D) Канада

Е) Өзбекстан

5.  Сақтандырушымен сақтандыру келісімін жасайтын тұлға көрсетіңіз.

А) сақтандыру агенті

В) сақтанушы

С) сақтандыру брокері

D) сақтандыру пулы

Е) актуарий

6. Қазақстандағы сақтандыру қызметі “сақтандыру қызметі туралы” заңға сәйкес топтастыру негізінде қандай салалар бойынша жүзеге асырылады:

A) өмірді сақтандыру және жалпы сақтандыру
B) аннуитеттік сақтандыру
C) жүкті сақтандыру
D) мүлікті сақтандыру
E) медициналық сақтандыру

7. «Сақтандыру» категориясына тән емес қызметті көрсетіңіз.

A) бақылау

B) қауіп-қатер

C) жинақтау

D) ескерту

E) бөлу

8. Кепіл беруші қайтыс болғаннан кейін сақтандыру сомасын алатын тұлғаны сақтандыруда қалай атайды?

A) сақтандырылған

B) сақтандырушы

C) табыс алушы

D) сюрвейр

E) аджастер

9. Жеке және заңды тұлғаның материалды қызығушылығының мөлшері сақтандыруда қалай аталады?

A) сақтандыру жауапкершілігі

B) сақтандыру қызығушылығы

C) сақтандыру сомасы

D) шектеулі жауапкершілік

E) сақтандыру тарифі

10. Сақтанушы белгілі жасқа жеткенде және басқа жағдайларда зейнетақы немесе рента түрінде мерзімді сақтандыру төлемдерін төлеуді қарастыратын жеке сақтандыру түрлерінің жиынтығы.

A) өмірді сақтандыру
B) аннуитеттік сақтандыру
C) мүліктік сақтандыру
D) кәсіпкерлік тәукелділікті сақтандыру
E) жалпы сақтандыру

                   Тақырып 10. Инвестициялық компаниялар мен қорлар

Мақсаты: Инвестициялық қорлар мен компаниялардың қалыптасу мен қызметтеріне тоқталып, олардың айырмашылықтарын айқындау. Инвестициялық компаниялар мен қорлардың инвестициялық процесстегі рөлін қарастыру.
Жоспар: 

1. Инвестициялық қорлар мен компаниялардың қалыптасуы мен қызмет

2. Капиталды орналастыру және бағалы қағаздар қоржынын басқару
10.1 Инвестициялық қорлар мен компаниялардың қалыптасуы мен қызмет
 Инвестициялық қорлар – жеке және ұжымдық тұлғалар ақша қаражаттарын немесе активтерін басқару үшін кәсіпқой инвестициялық менеджерлерге беруге мүмкіндік беретін механизм. Мыңдаған инвесторлардың инвестициялық қорға салған салымдары бір портфель ретінде басқарылып, әр инвестордың инвестициялық қорларға қосқан инвестициясына пропорционалды үлестері болады. Бұл келесідей артықшылықтар береді:

· Кәсіби басқару – акцияларды таңдау процедурасы мен қор нарығындағы жұмысқа ұсақ жеке инвесторлардың не білімі, не уақыты жетісе бермейді, бірақ олар акциялар мен облигацияларға салынған қаражаттан артықшылық алғылары келеді:

· Диверсификация – портфельді басқаруда диверсификация қауіптілікті төмендетеді. Бірақ ұсақ инвесторлар операцияны өткізудің шығыны көп болуына байланысты және аз акция санымен бұған экономикалық жолмен қол жеткізе алмайды;

· Шығындарды төмендету – көп санды ұсақ инвестицияны бір үлкен портфель ретінде басқарғанда операциялардың ауқымының азаю есебінен үнемге жетуге болады. Осыдан ұсақ инвесторлар басқару төлемінің аздығынан тиімділікке қол жеткізулеріне болады;

· Сенімділік – барлық елдерде іс жүзінде инвестициялық қорлар ұсақ инвесторлардың мүдделерін қорғауға бағытталған заңмен реттеудің объектісі болып табылғандықтан, инвестор өз қаражаттарының дұрыс деңгейде басқарылып, айтарлықтай дәрежеде қорғалатынына сенімді болуы керек.

Инвестициялық қорлар бағалы қағаздар нарығына оң әсерін тигізеді. Халықтың, институтталынған инвесторлардың, жарналық қорлардың уақытша бос ақша қаражаттары инвестициялық сұранысты көбейтіп, бағалы қағаздардың айналымын ынталандырып, ақырында инвестициялық ресурстардың өндіріске құйылуына мүмкіндік туғызады. Инвестициялық қорлардың қызметі «Қазақстан Республикасындағы инвестициялық қорлар туралы» заңмен реттелініп, инвестициялық қорларды ұйымдастырудың негізгі принциптерін белгілеп, бағалы қағаздар уәкілетті органның нормативтік актілерімен реттеледі. Инвестициялық қорлар ашық акционерлік қоғам түрінде құрылады және қаражаттарын болашақта бағалы қағаздарға инвестициялау мақсатында өз акцияларын шығарып, оны ашық орналастырып ақшалай қаражаттарды тарту арқылы ерекше қызметті жүзеге асырады. Инвестициялық қорлар бағалы қағаздардың басқа түрлерін шығара алмайды. Акционерлермен өзара қарым-қатынасына байланысты инвестициялық қорлар төмендегідей болады:

· Өзара инвестициялық қорлар - бұл ашық инвестициялық қорлар, олар өздерінің эмитенттелінген акцияларын заңмен белгіленген бағамен кері сатып алуға міндетті. Олар дамыған елдерде кең тараған, ол соңғы жылдары неғұрлым динамикалық жолмен дамитын қаржылық институттар болып табылады.

· Инвестициялық компаниялар – бұл жабық инвестициялық қорлар, акционерлер қорынан өзі эмиссияланған акцияларды кері сатып алуға міндетті емес.

Инвестициялық қорлар типі қорлардың жарғысында көрсетілуі керек. Инвестициялық қорлардың типтерінің өзгеруі заңға сәйкес уәкілетті органға тіркеледі. Инвестициялық қорлардың құрылуы мен қызметі ашық акционерлік қоғам құруға арналған заңдамамен және «ҚР-ғы инвестициялық қорлар туралы» Заң ережелерін есепке ала отырып реттеледі. Инвестициялық қорлардың портфелінде акциялары бар, акционерлік қоғамдар оны басқаруға қатысуға құқығы бар. Бұл құқықтарды шектеу заңға сәйкес жауапкершілікке тартылады. Инвестициялық қорлардың акционерлері кез-келген тұлға бола алады. 

Жарғылық капиталдың мөлшері өзара инвестициялық қорлар (ӨИҚ) үшін 50000 есептік көрсеткіштен, инвестициялық компаниялар үшін 30000 есептік көрсеткіштен кем болмау керек. Инвестициялық қордың құрылтайшылар жиналысында міндетті түрде инвестициялаудың мақсатын, стратегиясын, бағытын, бағалы қағаздар портфелінің диверсификациялау нормаларын және басқа да шектеулерді анықтайтын инвестициялық декларация (ИД) бекітіледі. Өзара қорлардың инвестициялық декларациясында портфелінің бағалы қағаз өтімділігі жөнінде шектеулер жазылады. Өзара қордың бағалы қағаздар портфеліне тиісті мәміле жасалар кезде орын алып отырған бағасы, олардың нарықтық құнының он пайызынан аспайтын мерзімде сатуға болатын бағалы қағаздар ғана енгізілуі мүмкін. Инвестициялық қорлардың ол шектеулері:

· инвестициялық қордың еншілес кәсіпорындарын құруға және осы қордың аффилирлендірілген тұлғаларымен мәміле жасауға;

· алты айдан артық мерзімге қарыз қаражаттарын тартуға;

· инвестициялық қорлардың акциясы бойынша табысты, сонымен қатар портфельдегі бағалы қағаздардың өтіділігін шектейтін, инвестициялық қорлардың жарғысына және ҚР заңдарына қайшы келетін міндеттемелерді өзіне қабылдауға;

· бағалы қағаздардың портфелінде өзара қорлар үшін 10% және инвестициялық компаниялар үшін 20%-дан аспайтын бір элементтің бар болуына;

· инвестициялық қорлардың, аффилирлендірілген тұлғалардың, өздерінің кастодиандары мен тіркеушілерінен бағалы қағаздарды алуға;

· меншік акцияларды сату және сатып алудың пирамидалық жүйесін құруға;

· таза активтердің 10%-нан артық мөлшерде кепіл зат мәмілесін жасауға және кез-келген кепілдіктер мен басқа да шектеулер беруге.

Портфельді басқару – бұл инвестициялық қорлардың инвестициялық декларациясына сәйкес компания басшысының нысаналы қызметі. Компанияның басшысы бағалы қағаздардың ұлттық уәкілетті органдарының берген лицензиясы бар және инвестициялық қормен оны басқару туралы жасалған шарт негізінде жұмыс істейтін заңды тұлға болуы мүмкін. 

10.2 Капиталды орналастыру және бағалы қағаздар қоржынын басқару

Қаржы нарығының ажырамас бөлігінің бірі бағалы қағаздар нарығы (БҚН) болып табылады. Инвестицияны (Бағалы қағаздарды) есепке алуды қарастырмас бұрын инвестиция, инвестор, эмитент т.с.с. түсініктерді анықтау керек. 

Эмитенттер – бұл нақты өндірістік немесе әлеуметтік жобаларды қаржыландыру үшін қаражаттарды тарту мақсатында бағалы қағаздар шығаратын және бағалы қағаздардың иеленушілерінің алдында өз атына міндеттемелер алатын субъектілер. 

Бағалы қағаздар акциялар, облигациялар, туынды бағалы қағаздар, сонымен қатар ҚР заңына сәйкес бағалы қағаздардың статусы бар ипотекалық куәліктер, коносаменттер және құжаттардың басқа да түрлері болып табылады.

 Мемлекеттік бағалы қағаздар – бұл ҚР Үкіметі мен Ұлттық Банкінің  ішкі және сыртқы борыштық міндеттемелері. Үкімет Қаржы Министрлігінің атынан бюджет тапшылығын инфляциялық емес жабу мақсатында мемлекеттік борыш шегінде бағалы қағаздарды шығаруды жүзеге асырады. Ұлттық банк айналыстағы ақша массасын реттеу мақсатында бағалы қағаздарды эмиссиялайды. 

Қазіргі уақытта Қаржы Министрлігі мемлекеттік ішкі заемнің ұлттық жинақ облигацияларын, айналыс мерзімі 3, 6, 9, 12 айлық мемлекеттік қысқа мерзімді қазынашылық міндеттемелер, айналыс мерзімі 1 жыл және одан жоғары индекстелген қазынашылық міндеттемелерін, айналыс мерзімі 5 жылдық арнайы мемлекеттік валюталық облигацияларын, Ұлттық Банк – қысқа мерзімді валюталық ноталар, айналыс мерзімі 90 күндік қысқа мерзімді ноталар шығарады. 

Муниципалдық бағалы қағаздар – бұл жергілікті атқарушы органдардың қарыз міндеттемесі. Ол жергілікті бюджетпен және коммуналдық меншікпен кепілдік береді. Муниципалдық бағалы қағаз аймақтық әлеуметтік бағдарламаны орындау мақсатында шығарылады. Ол құрылыс, ауруханалар мен бала-бақшасын және үйлер мен мектептерді, жолдарды жөндеу, керекті мүліктер сатып алу үшін пайдаланады.

Кооперативтік бағалы қағаздар – субъектінің заңға сәйкес жарғылық капиталды қалыптастыру немесе шаруашылық қызметін іске асыру үшін қаражаттарды тарту мақсатында шығаратын бағалы қағаздары. 

Инвесторлар – ұзақ мерзімді пайдаланылатын активтер құру, өз қаражаттарын инфляциядан сақтау мен акциядан дивиденд түрінде, облигациялардан сыйақы түрінде табыс алу мақсатында өз қаражаттарын бағалы қағаздарға салатын субъектілер. 

Егер эмитенттер – меншік және айналысатын қызметімен сала түрлеріне қарамастан әр уақытта тек заңды тұлғалар болса, инвесторлар өз алдына 2 топқа бөлінеді:

1. Жеке инвесторлар, яғни жеке және заңды тұлғалар;

2. Институттандырылған инвесторлар, яғни қаржы институттары, инвестициялық және мемлекеттік емес зейнетақы қорлары, сақтандыру ұйымдары т.б.

Инвестициялық мақсаттарын шешуге байланысты төте және портфелдік инвесторларға ажыратылады.

Венчурлік инвесторлар – қауіпті тәуекелге байланысты және тез қайтарымды күрделі салым инвесторлары. Бұл жаңа құрылып жатқан мұнай және газ компанияларына, жаңа компьютерлік жүйелер мен бағдарламалық өнімдерге, технологияларға т.б. салынатын салымдар.

Төте (тура) инвесторлар -  белсенді басқару және табыс табу мақсатымен шаруашылық субъектісінің жарғылық капиталына қаражаттарын тура салатын инвесторлар.

Портфельдік инвестициялар – қауіпті тәуекелдік жағдайында өте жоғары табыс алуды қамтамасыз ету немесе төменгі тәуелділікпен белгіленген нормадағы табыс алу мақсатында активтерін тиімді үйлестіре отырып орналастыру, яғни әртүрлі санды инвестицияларға иемдене отырып оптималды табыс табу.

Инвестициялар – бұл ұйымның табыс алу (мысалы, сыйақы (мүдде), роялти, дивидендтер мен жал төлемі), инвестициялынған капиталды өсіру немесе басқа да пайда алу (мысалы, коммерциялық қатынастар нәтижесінде) мақсатында иеленетін активтері. Инвестицияларға сонымен қатар қолданылмай тұрған қозғалмайтын мүлік те жатады. Одан басқа тиімді инвестицияға инвестор өзі шығарып өндіретін өнімге қажет шикізат алатын жабдықтаушы кәсіпорындардың акциясын сатып алу жатады. Мұндай салым инвестордың өндіріс процесін бұзылудан, тоқтап қалудан сақтайды. Инвестициялар бухгалтерлік есептің стандартына сәйкес иелену мерзіміне қарай қысқа мерзімді және ұзақ мерзімді болып жіктеледі. 

Инвестициялар үлестік және борыштық бағалы қағаздармен берілу мүмкін.

Операцияларды есепке алу және инвестицияның қолда бар болуы мен қозғалысы туралы ақпаратты кеңірек түсіну үшін қаржылық-шаруашылық қызметінің бухгалтерлік есептің бас шоттар жоспарының 14 «Инвестициялар» және 40 «Қаржылық инвестициялар» бөлімшелерінің шоттары арналған. 

Бухгалтерлік есеп стандартының инвестицияларды иелену мерзімдері туралы ақпараттарды ұсыну туралы талабы берілген бөлімшелердің шоттарына сәйкес субшоттардың ашылуымен орындалады. Үлестік бағалы қағаздар әдетте жай және артықшылығы бар акциялармен көрсетіледі. Бірақ үлестік бағалы қағаз ретінде акциядан басқа иелену мен мүліктегі үлесін сату құқығын растайтын кез-келген қаржылық құрал болуы мүмкін. 

Борыштық бағалы қағаздар әдетте облигациялармен, қазынашылық вексельдермен, депозиттік сертификаттармен көрсетіледі. 

Облигация – эмитенттің инвесторлар арасында орналастырылған қарыздың түрін білдіретін қаржылық құрал. Облигациялар белгілі бір мерзімде өтелуі керек және сыйақыны кезеңдік түрде төленуін талап етеді. 

Ұйымның иелігіндегі бағалы қағаздардың жиынтығы инвестициялық портфель деп аталады. 

Қысқа мерзімді инвестициялар тез өткізілуі мүмкін және бір жылдан көп сақталынбайды деп болжанатын инвестициялар.

Субъект өзінің есеп саясатында инвестицияны бағалау әдісін және қайта бағалау кезеңдерін белгілеулері керек. Олар есеп саясатын есеп беру кезеңдерінде басшылыққа алулары керек. 

Кез-келген  қаржылық инвестицияны есепте сатып алу құнымен есепке алады. Сатып алу құнына тек жеке қаржылық инвестицияның құны ғана кірмейді. Оған комиссиондық және дилерге, брокерге, қор биржасына, тәуелсіз тіркеушілерге төленетін сыйақылардан тұрады. 

Бақылау сұрақтары: 

1. Инвестициялық қорға түсініктеме беріңіз?
2. Муниципалдық бағалы қағаздар қандай міндет атқарады?
3. Инвестордың инвестициялық қорларға қосқан инвестициясының нәтижесіндей қандай  артықшылықтар пайда болады?
4. Акционерлермен өзара қарым-қатынасына байланысты инвестицияық қорлар қандай түрге бөлінеді?
5. Эмитенттер дегеніміз не?
6. Инвестициялық мақсаттарын шешуге байланысты инвесторлар қандай түрлерге ажыратылады?
7. Инвестициялық портфельге анықтама беріңіз?
Студенттердің өз білімін тексеруге арналған тесттік тапсырмалар
1. Қажетті ақша қаражаттарын тарту мақсатында бағалы қағаздарды шығаратын тұлғалар?

А) Инвестор

В) Делдал

С) Брокер

D) Диллер

Е) Эмитент
2. Инвесторлар дегеніміз қандай тұлғалар?

А) бағалы қағаздарды шығаратын тұлғалар

В) бағалы қағаздарды сатып алушы тұлғалар

С) бағалы қағаздарды реттеуші тұлғалар

D) бағалы қағаздарды жинақтаушы тұлғалар

Е) бағалы қағаздарды сақтаушы тұлғалар
3. Эмитент пен инвесторлардың алға қойған мақсаттарына қол жеткізуін қамтамасыз ететін қызмет көрсетуші тұлғалар?

А) инвестор

В) эмитент

С) делдал

D) брокер

Е) диллер
4. Акционерлік қоғамның капиталына қатысуға мүмкіндік беретін бағалы қағаз түрі?

А) вексель

В) банкнот

С) чек

D) облигация

Е) акция
5. Тәжірибеде қаржылық делдалдардың қандай топтары бөліп көрсетіледі?

А) жинақ мекемелері,инвестициялық қорлар, депозит типіндегі қаржы мекемелері

В) коммерциялық банктер,экспорттаушылар, жинақ мекемелері

С) қаржы мекемелері, инвесторлар, үкімет агенттіктері

D) трансұлттық компаниялар, инвестициялық қорлар, депозит типіндегі қаржы мекемелері

E) кәсіпорындар,жеке тұлғалар, инвестициялық қорлар
6. Өзіндік акцияларды шығару әрі ашық орналастыру жолымен және тартылған қаражаттың есебіне бағалы қағаздардың инвестициялық портфелін қалыптастыру арқылы ақша қаражаттарын тарту бойынша қызметті жүзеге асыратын заңды тұлға?

А) инвестициялық қор

В) инновациялық қор

С) ипотекалық қор

D) зейнетақы қоры

E)  мамандандырылған қор
7. Қазақстан Республикасының заңдары инвестициялық қордың неше типін көрсетеді?

А) 2

В) 3

С) 4

D) 5

E) 6
8. Барлық тілек білдіруші инвесторлардың қаражатын тартатын және өздері айналысқа шығарған акцияны өз акционерлерінен сатып алуға міндеттеме қабылдаған ашық инвестициялық қор?

А) инвестициялық компания

В) өзара қор

С) үлестік инвестициялық қор

D) акционерлік инвестициялық қор

E) дұрыс жауабы жоқ
9. Бұл осы қордың құрылтайшылары мен акционерлері болып табылатын бір немесе бірнеше заңды және жеке тұлғалардың қаражатын тартатын жабық инвестициялық қор?

А) инвестициялық компания

В) өзара қор

С) үлестік инвестициялық қор

D) акционерлік инвестициялық қор

E) корпорациялық инвестициялық қор
10. Үлестік инвестициялық қор қалай бөлінеді?

А) ашық және жабық

В) шартты және акционерлік

С) интервалды және корпорациялық

D) ашық,жабық,интервалды

E) дұрыс жауабы жоқ
Тақырып 11. Қаржылық нарықтағы брокерлі - дилерлік қызметі
Мақсаты: Қаржылық нарықтағы брокер мен дилер ұғымдарынын мәнін ашып, брокерлі - дилерлік қызметтің атқаратын ролін айқындау.
Жоспар: 

1. Брокер мен дилер ұғымы
2. Брокерлі- дилерлік қызметтер
3. Қор нарығындағы кәсіби қызметтері
11.1 Брокер мен дилер ұғымы

Брокер (ағылш. broker) — қор және тауар биржаларында, валюта рыноктарында тауар, валюта, құнды қағаздар, т.б. құндылықтарды сатушылар мен алушылар арасында мәміле жасасу кезінде арада жүретін ресми делдал (жеке адам немесе фирма). Қандай жұмыспен айналысатынына, кімнің өкілі екеніне қарамастан, брокер әрдайым тек заңға сай, нақты іс-қимыл жасайды. Брокердің мақсаты — мол табыс табу болғанымен, ол өзінің делдалдық етуімен қабылданған келісім бойынша нақты тапсырмалар ғана алады. Брокер өкіл емес, белгілі бір жақтың шарттық келісімдеріне араласпайды, жеке келісім-шарт жасасуға арнайы берілген өкілеттік шеңберінде ғана әрекет етеді. 
Брокер қор және тауар биржаларында, валюта, сақтандыру және жүк таситын кеме жалдау рыноктарында тауар сатушылар мен сатып алушылардың (сақтандырушы мен сақтандырылушының, кеме иесі мен кеме жалдаушының) арасындағы сауда делдалдары. Өзінің қызметі үшін делдал келісімге сәйкес ақы (брокеридж) алады,оның мөлшері тауар операциялары кезінде келісім-шартта көрсетілген соманың 0,25%-нан 2-3%-на дейін жетеді. Делдалдың агенттен айырмашылығы - ол тауар сатып алушымен және сатушылармен ұзақ сауда қарым-қатынасында болмайды, жеке тапсырыстар бойынша қызмет көрсетеді. қазіргі кезде делдалдық операциялардың негізгі бөлігін филиалдарының желісі кең және банкілермен тығыз байланыс орнатқан ірі делдал фирмалар жүзеге асырады.

Брокер - бағалы қағаздар нарығының клиенттің тапсырмасы бойынша, соның есебінен және мүдделерінен көздеп, эмиссиялық бағалы қағаздармен мәмілелер жасайтын кәсіби қатысушы. Ол өз клиенттерінің бағалы қағаздармен жасалатын операциялар есебін арнаулы шоттарда жүргізеді. Брокер клиенттердің бағалы қағаздарының нақты ұстаушысы ретінде болуы мүмкін.Ол келісім жасалатын әрбір нақты табыстыруды көздейді. Брокер өкіл емес, ешбір жақтың шарттық қатынастарына қатыспайды, ол жекелеген тапсырмалар негізінде жұмыс істейді. Брокерлік фирманың қызмет аясына мына міндеттер кіреді:

· Консалтинг (кеңес беру);

· Бағалы қағаздарды бірінші және екінші нарыққа орналастыру;

· Инвестициялық қорларды құру мен оны басқару.
      
Дилер – бағалы қағаздар рыногының ұйымдастырылған бағалы қағаздар рыногында баға белгілеуді ұсыну және  оларды бұқаралық  ақпарат   құралдарында жариялау арқылы өз мүдделерін көздеп және өзге де қаржы құралдары мен мәмілелер жасайтын кәсіби қатысушы. Олардың брокерлерден айырмашылығы шарт жасасқанда өз капиталын жұмсайды. Дилердің атқаратын қызметі:

     
1. Бағалы қағаздарды шығару, олардың курсы және сапасы туралы хабар тарату;

     
2.  Клиенттердің тапсырмасын орындау;

    
3. Бағалы қағаз нарығындағы өзгерістерді бақылап отыру. Егер бағалы қағаздарды сату–сатып алу баяуласа, онда бағалы қағаздардың курсын тұрақтандыру мақсатында дилерлер өз есебінен операция жүргізеді;
     
4. Сатып алушы мен сатушыларды бір-біріне кездестіріп, бағалы қағаздар нарығының жұмысын жолға қоюға себепші болады. Олар нарықтың катализаторы ретінде жұмыс істейді.

11.2 Брокерлі- дилерлік қызметтер
Құрылымы жөнінен брокерлік фирма дирекция, әкімшілік бөлім, кеңес беретін бөлім, бағалы қағаздарды сату бөлімі, т.б. Сонымен қатар брокерлік фирма ақша нарығындағы банктік несие алушыларға делдалдық жасау және мәмілені қамсыздандыру, оның ішінде биржалық келісімді сақтандыру сияқты қызметтерді атқарады. Брокерлер өз қызметтерінде мына түпкі бастамаларды басшылыққа алады:

      
1. Клиент брокерлік фирмамен шарт жасағанда барлық тапсырма бойынша келісімге келеді, оның ішінде бағалы қағаздарды қайдан сатып алу жөнінде.

      2. Брокерлер клиенттің белгіленген сомасы ақша шамасында әрекет жасайды. Бірақ бағалы қағаздарды таңдауда өз құқын пайдаланады.

      3. Брокер тапсырманы орындағаны туралы шартта көрсетілген уақытта клиентке хабарлап және бағалы қағаздарды сатудан түскен қаржыны клиенттің есепшотына аударады.

      4. Брокер мәмілені ерекше кітапқа тіркеуі қажет.

      5. Клиент брокерге мәміледегі барлық тапсырманы тоқтатуға үкім бере алады.

Сонымен қатар брокерлік фирма клиентке несие беріп, барлық операцияларды өз есебінен жүргізуі мүмкін. Бұл жағдайда брокерлік фирманың табысына делдалдық үшін ақы кіреді. Алайда, бұл жағдайда брокерлік фирма тек делдалдық қызмет шегінен шығып, олардың іс-әрекеті дилерлік фирманың қызметіне ұқсайды.

Брокерлік қызмет көрсету қазақстандық брокерлік компаниялар қызметіндегі басым бағыттың бірі болып табылады. Ол қазақстандық қор нарығында қаржы инструменттерін, сондай-ақ ірі халықаралық қор биржаларындағы құралдарды сатып алуды қамтамасыз етеді.

Компания трейдерлері үлескерлік және борышкерлік инструменттердің барлық спектрі бойынша операция жүргізеді: корпоративті облигациялармен, мемлекеттік құнды қағаздармен, құрылымдық тауарлармен, ақша нарығы инструменттерімен және вексельмен.

Компания мамандары өз клиенттеріне қаржы нарығының ағымдағы жағдайы турасында кеңестер беріп отырады, елдегі экономикалық жағдайдың жалпы дамуын болжайды, келешегі бар құнды қағаздар қоржынын құрастыруда клиенттерге ұсыныс береді. Келісім бойынша эмитенттер мен контрагенттер ара-қатынасында клиентке заңдық тұрғыдан қолдау көрсетеді, қажеттілік туса акционерлердің жалпы жиынында немесе басқа атаулы шараларда клиенттің мүддесін жақтайды.

Брокерлік қызмет көрсету аясында компания клиенттеріне құнды қағаздарды мына қасиеттерге ие номиналды ұстау жөніндегі қызметке қол жеткізуіне мүмкіндік бар:

- клиенттердің есеп-шоттарын ашуға және жүргізуге;

- құнды қағаздарды ауыстыру, сату мен сатып алу жөніндегі биржадан тыс келісім жасауға, құнды қағаздарды ауыстыру операциясын жүргізуге;

- құнды қағаздар бойынша клиенттің құқын растау;

- номиналды ұстауға берілген құнды қағаздарға қатысты ақпараттармен клиентті құлағдар етіп отыру

Сонымен қатар, брокерлік компаниялар қор биржасына келген құнды қағаздар негізінде эмитенттерге маркет-мейкер қызметін көрсетеді. Маркет-мейкер институтының маңыздығылы сол, құнды қағаздарды сату мен сатып алуда сұранысты қолдауға көмектеседі.

Бұған қоса брокерлер өз клиенттеріне Интернет-трейдинг қызметін көрсетеді. Бұл Қазақстан қор биржасында арнайы бағдарламалық қамтамасыз ету арқылы (сауда терминалы) өз бетімен сауда-саттық жүргізу тәсілі, оны брокерлер жеткізіп береді. Интернет-трейдинг клиенттердің сауда жүйесіне өз бетімен өтініш жіберуіне мүмкіндік береді.

Делдалдар еншілес кәсіпорынның қызметкерлері ме, әлде олар әбден тәуелсіз бе, басқару бұған байланыссыз. Тауар қозғалту каналы дұрыс таңдалды деп жорамалдай отырып, оларды басқарудың мақсаты: 

· сауда делдалдарында (дистрибьютор) өз фирмасына деген шеттестік сезімін тәрбиелеу;

· олардың лайықты мараппатталуын іске асыру;

· дистрибьюторларды және оларды персоналдарын таңдау және дайындау;

· қызметтеудің стандарттарын анықтау;
· қызметтеудің қабылданған  стандарттарға сәйкестігін анықтау;

· делдалдардың әрқайсысымен байланыстың тиімді жүйесен қолдау.

Делдал жағынан оның фирмамен байланысы уақытша деген сезім тууына жол беруге болмайды. Бұл тұста маркетші қоғамдастықпен байланыстар жасау үшін жұмыстар жүргізу принциптерін бетке ұстауы керек. Мәселен, фирманың бөлімдеріне делдалдар мен  олардың отбасы адамдары келіп кетуді оларда аталмыш фирманың мүшесіміз деген сезімді күшейте түседі. Басқа да өздерін жақсы жағынан танытқан және пайдалы әдістер:  

· көзге түскендерге бәйгелер, ескерткіш  металдар,  құрметті белгілер және  ақшалай сыйлықтар беру мақсаты–басқаруларды ынталандыру;

· жоғары әкімшілік өкілдерінің және отау компанияның басқарма мүшелерінің  дистрибьюторлерімен өз  елдерінде кездесулер ұйымдастыруды, ал келушілер болса  әрбір  аймақтардың мәдени ерекшеліктері туралы жақсы хабардар етуі керек.

Биржалық сауда ережелеріне сәйкес Трейдер – биржалық сауда қатысушысының тауар биржасының сауда жүйесінде биржалық сауда қатысушысының атынан мәміле жасаумен байланысты әрекеттер жасауға құзырлы және бекітілген тәртіпте тауар биржасында тіркелген қызметкері.

Трейдерлерді биржалық сауда қатысушылары аккредитациялау кезінде тіркейді (трейдерлерді тіркеу құжаттарын ұсыну аккредитацияның міндетті шарты болып табылады). Бұл жағдайда алдағы уақытта трейдерлердің жаңадан тіркелуі болмайды.

Биржада трейдер ретінде биржада аккредитацияланған 18 жасқа толған және брокерлер мен дилерлермен іскерлік қарым-қатынастағы жеке тұлғалар тіркеле алады.

Биржалық сауда қатысушысының трейдерін тіркеу құжаттары:
1. Трейдерді тіркеу жөнінде өтініш

2. Трейдерге сенімхат

3. Төлқұжат немесе жеке куәлік көшірмесі

Өтініш беруші биржаға төлқұжат немесе жеке куәліктің түпнұсқаларын салыстыру үшін ұсынады. 

Егер трейдер сенімхат негізінде әрекет етсе оның өкілеттілік мерзімі трейдерге берілген сенімхатта көрсетілген мерзімге сәйкес анықталады. Сенімхаттың қолдану мерзімі 1 жылдан аспауы тиіс.

Трейдерді тіркеу туралы шешім немесе оны тіркеуден бас тартуды биржа барлық қажетті құжаттар тапсырылғаннан бастап 3 жұмыс күнінің ішінде қабылдайды.

Трейдер өкліеттілігін мерзімінен бұрын тоқтақан кезде биржалық сауда қатысушысы өкілеттілігі тоқтатылған күннен кейінгі күннен кешіктірмей биржаға жазбаша түрде хабарлауы тиіс.

Биржалық тауарды сату - сатып алуға өтінім берген трейдерді ауыстыру, немесе трейдердің жоқ болуына байланысты өтінімді қайтарып алу сауданың басталуына 30 минут бұрын жүзеге асырылуы қажет.

Ол үшін биржалық саудада трейдерді ауыстыру туралы немесе трейдердің биржалық саудада жоқ болуы туралы биржалық сауда қатысушысының өкілетті тұлғасының қолы қойылған өтініш биржаға жолданады.

Трейдерлер – бекітілген тәртіпте тауар биржасы тіркеген және биржалық саудаға қатысушы атынан мәмілелерді бекітумен байланысты сауда жүйесіндегі әрекеттерді жүзеге асыруға өкілетті биржалық саудаға қатысушының (делдал мен дилердің) қызметкері. 

Тек қана   трейдерлер   биржалық мәмілелерді бекітіп және биржалық тауарларды  сату және сатып алуға өтінім бере алады.

Биржада трейдер ретінде биржалық сауда қатысушыларымен еңбек немесе азаматтық-құқықтық қатынасын жасасқан және 18 жас мөлшеріне жеткен жеке тұлғалар тіркеле алады. Бір жеке тұлға тек бір ғана биржалық саудаға қатысушының трейдері ретінде тіркеле алады. 

Биржа мүшесі ретінде аккредитация алу үшін талапкер келесідей құжаттарды ұсынады және келесі мәліметтерді көрсете отырып, Биржа мүшелігіне қабылдау туралы өтініш:

- толық атауы;

- орналасқан жері, телефон және факс нөмірі, электронды поштаның мекенжайы;

- салық төлеушінің тіркелу нөмірі (бизнес сәйкестендірілген нөмірі);

- заң органдарында мемлекеттік тіркелген нөмірі мен күні; 

-мәмілелер бойынша есеп айырысуды жүзеге асыратын банктік есепшоттар реквизиттері, осы есепшоттың меншікті есепшот болып табылатынын көрсету.

11.3 Қор нарығындағы кәсіби қызметтер
Қор нарығындағы кәсіби делдалдар брокерлік және дилерлік қызмет көрсету лицензиясы мен биржа мүшесі болып табылатын білікті мамандардан тұратын арнайы штаты бар кәсіби қатысушылар, яғни брокерлер мен дилерлер. 
Брокерлік қызмет – бағалы қағаздарды сатып алу операцияларын жүзеге асыру, клиенттік тапсырыс негізінде клиент мүддесі мен өз атынан бағалы қағаздарға кепілдік ретінде қаражат қорын тартып, орналастыру, бағалы қағаздарды жасау мен орналастыру жолымен қаржыландыруды ұйымдастыру, сонымен қатар бизнестің бірігу мен сіңу мәселесі бойынша кеңес беру. Жалпы брокерлер мен оның клиентінің арасындағы өзарақатынас брокерлік келісім шарт арқылы жүргізіледі. Брокерлік келісім шарт негізінен жалпы және бір реттік болуы мүмкін. Брокерлік келісім шартта  жекелеген операциялар клиент тапсырысы негізінде жүзеге асырылады. Яғни, брокер клиент талабын барынша орындауға күш салады. Брокер өз клиентіне барлық сұрақтар бойынша кеңестер мен ұсыныстар бере отырып, өзге клиенттердің жасасқан мәмілелерін құпияда сақтайды. Жоғарыда брокерлік жұмыстың принциптері баяндалды. Ендігі жерде оның қызмет түріне тоқталсақ:

Қазақстандық және халықаралық нарықтағы брокерлік қызмет: бағалы қағаздарды сату және сатып алу жөніндегі операциялар. РЕПО операциялары. Өндірістік бағалы қағаздар операциялары. Кеңестік қызмет түрлері мен ұсыныстар. Номиналдық ұстаным және клиенттік операциялар бойынша есеп айырысу қызметі. 

Сенімді басқару: Табысты қаржы құралдарына клиенттердің артық қаражатын уақытша салу. Клиенттерге сауда кеңестерін беру және инвестициялық стратегия жасау. Клиент портфелін тиімді диверсификациялау және оның кірісін арттыру.

Пайлық инвестиция қоры (ПИҚ): ПИҚ-дан пайларды сатып алу арқылы клиенттердің артық ақшаларын уақытша табысты қаржы құралдарына салу. 

Бағалы қағаздар эмиссиясын шығару барысындағы қаржы жөнінде кеңес беру қызметі: Копанияға қаржы жөнінде кеңес беру. Капиталдың оңтайлы құрылымын анықтау. Инвестициялық меморандумдар мен бағалы қағаздарды шығару проспектілерін әзірлеу. Бағалы қағаздарды сауда биржасы тізіміне енгізу. Клиенттің вексельдік бағдарламасы.

Бағалы қағаздар эмиссиясын орналастыру кезіндегі андеррайтер қызметі: Маркентингтік компания. Әлеуеттік инвесторлармен кездесу мен келіссөздер жүргізу. Алғашқы орналастыру барысында аукциондар ұйымдастыру. «Қатаң міндеттер» мен «барынша күш-жігер» әдісі арқылы ең аз уақыт аралығында тиімді орналастыру.

Сіңу мен бірігуді өткізу және даярлау: due diligence қажетті процедурасын өткізу және кеңес беру. Қаржыландырудың тиімді құрылымын анықтау және реструктуризациялау. Инвестициялық меморандум мен қажетті құжаттарды әзірлеу. Қаржыландыруды ұйымдастыру.

Облигациялар немесе табыс пайызы бекітілген бағалы қағаздар борыштық міндеттемелер санатына жатқызылады. Сіз облигация сатып ала отырып, өз ақшаңызды кәсіпорын немесе мемлекетке қарызға бересіз. Бұл үшін олар сізге қарыз сомасынан пайыздық кіріс төлеп тұруға, сонымен қатар нақты мерзім өткеннен кейін қарыздың негізгі сомасын қайтарып беруге келісімін береді. Мәселен, компания жылдық 11 пайызды 1 жыл мерзіміне арнап бағасы 100 000 теңге болатын 100 облигация шығарды делік. Бұл дегеніміз, компания жыл соңына дейін өз қағаздарын 11 пайызға артық құнмен сатып алады дегенді білдіреді.

Облигациялардың салыстырмалы түрде алғандағы сенімділік деңгейі олардың негізгі артықшылығы болып табылады. Егер де сіз тұрақты мемлекеттік немесе муниципалды басқару органының облигацияларын сатып алатын болсаңыз, ақшаларыңыздың қайтуы 100%-ға тең екеніне сенімді болуыңызға болады (мұндай облигациялар «тәуекелсіз» деп аталады). Екінші жағынан, бұл бағалы қағаздар бойынша ұсынылатын қауіпсіздік пен тұрақтылық табыс көрсеткішіне тікелей байланысты болып келеді. Олардың тәуекелдік деңгейі төмен болғандықтан, табыс көрсеткіші де жоғарылықпен ерекшеленбейді. Бүтіндей алғанда, облигациялар бойынша табыс деңгейі басқа бағалы қағаздармен салыстырғанда әдетте төмен болып келеді.

Бүгінгі таңда қор нарығында облигациялардың көптеген түрлері бар. Эмитентке байланысты олар – мемлекеттік, ұжымдық және шетелдік облигацилар деп бөлінеді. Нарықта барлығы 208-ге жуық облигация бар.

Қор нарығында бірінші, екінші және үшінші дәрежелі қарапайым және артықшылықты акциялар айналымда жүреді. Бүгінде нарықта 124 компания-эмитент өз қағаздарын ұсынуда.

Пайлық инвестициялық қорлар (ПИҚ) акциялар мен облигациялардың жиынтығы болып табылады. Пай (сатып алушының пайлық инвестициялық қордағы үлесін растайтын, атаулы бағалы қағаз) сатып ала отырып, өз қаражаттарымызды өзге инвесторлардың ақшаларымен біріктіру қажет. Осы біріктірілген қаражат есебінен басқарушы компания (БК), осы ПИҚ-ты басқарумен айналысатын кәсіби менеджерге гонорар төлейді, ол өз кезегінде инвестициялау мақсатында бағалы қағаздарды іріктеумен айналысады. ПИҚ әртүрлі инвестициялық стратегияларды жүзеге асыру мақсатынды құрылады, оның қаражаттары ірі және шағын кәсіпорындардың акцияларына, мемлекеттік облигацияларға, кәсіпорындардың облигацияларына, нақты сала немесе жеке мемлекеттер кәсіпорындарының акцияларына инвестициялануы мүмкін.

Пайлық инвестициялық қорлардың ең басты артықшылығы, бағалы қағаздарды таңдауға уақыт жұмсамастан, өз қаражаттарымызды инвестициялау мүмкіндігіне ие боламыз. Теориялық жағынан алғанда, кәсіби басқарушыларды тарту ПИҚ-тарға инвестициялардың басқа түрлерімен салыстырғанда айтарлықтай артықшылықтар береді.

Нарықта ашық және интервалдық пайлардың саны - 36,5000 теңгеден бастап сатып алуға болады.

Пайларды сатып алу үшін осы қызметті жүзеге асыратын компаниямен келісім-шарт жасасу керек. Ол үшін жеке куәлік пен СТН көшірмесін ұсыну керек. Содан кейін пайды сатып алу туралы өтінім мен шотты ашу жөніндегі бұйрықты толтырып, кез келген банк арқылы қажетті соманы аудару қажет. Қаражат түскеннен кейін 1-3 күннен соң, сіз пайшылар реестрінен үзінді алып, ақшаңыздың қозғалысын бақылай аласыз.

Бақылау сұрақтары: 

1. Брокер ұғымына түсініктеме беріңіз?
2. Дилер ұғымына түсініктеме беріңіз?
3. Брокерлі- дилерлік қызметтерді атаңыз?
4. Қор нарығындағы кәсіби делдалдар қандай қызмет атқарады?
5. Пайлық инвестициялық қор дегеніміз не?
6. Брокерлік фирманың қызмет аясына қандай міндеттер кіреді?
7. Трейдерлер ұғымына түсініктеме беріңіз?
Студенттердің өз білімін тексеруге арналған тесттік тапсырмалар

1. Бағалы қағазды реттеуді кім жүргізеді?

A) қор биржасы
B) дилер немесе брокер
C) қаржы департаменті
D) реттеу қызметін атқару жүктелген орган немесе ұйым
E) брокер

2. Өз мүддесі үшін және өз есебінен бағалы қағаздармен мәміле жасайтын  бағалы қағаз нарығының кәсіби мүшесі

A) брокер
B) дилер
C) андеррайтер
D) өтініш білдіруші
E) депонент

3. Брокердің кеңес беру бағыттарына төмендегілердің қайсысы жатады?

A) табыс табудың әдістері бойынша  дәріс оқу
B) маркетингтік жоспар құру жолдарын түсіндіру
C) акционер реестерін ұстаушының таңдауын дәлелдеу
D) лицензия алу жолдарын бағалы қағаз шығарушыларға түсіндіру
E)облигациялық бағдарлама жасау

4. Делдалдар қандай қызмет атқарады?

А) Қажетті ақша қаражаттарын тарту мақсатында бағалы қағаздарды шығарады

В) Операцияны өз  атынан және өз есебінен жүзеге асырады

С) Мүліктік және мүліктік емес құқыққа ие болу үшін бағалы қағаздарды сатып алады 

D) Эмитенттер мен инвесторлардың алға қойған мақсаттарына қол жеткізуін қамтамасыз ететін қызмет етеді

E) Дұрыс жауабы жоқ

5. Инвестициялық қор өз қызметінде нақты қағидаларды басшылыққа алады?

А) инвестициялық салымдарды басшылыққа алу

В) қарапайымдылық,сенімділік,айқындық

С) операциялық тиімділік

D) қорды жеке басқарады және салымшылар қорды өз қалауынша таңдаудың мүмкіндігіне ие болады

E) дұрыс жауабы жоқ

6. Бағалы қағаздар нарығының клиенттің тапсырмасы бойынша, соның есебінен және мүдделерінен көздеп, эмиссиялық бағалы қағаздармен мәмілелер жасайтын кәсіби қатысушы кім?

А) Брокер

В) Акционер

С) Инвестор

D) Дилер

E) Маклер

7. Пайды 2 аптада ең аз дегенде 1 мәрте сатып алатын инвестициялық қор?

А) жабық

В) ашық

С) интервалды

D) үлестік

E) акционерлік

8. Жарнашының пайда сатып алу құқығы болмайтын инвестициялық қор түрі?

А) ашық 

В) интервалды

С) жабық

D) үлестік

E) шартты

9. Акционерлердің  жалпы  жиналысы
басқарма инвестициялық қордың  басқарушысы  қай  қордың  ұйымдық  құрылымын  көрсетеді?

А) инновациялық қор

В) инвестициялық қор

С) ипотекалық қор

D) зейнетақы қоры

E) мамандандырылған қор
10.  Дилердің атқаратын қызметтеріне мыналар жатады:

     
А) Бағалы қағаздарды шығару,олардың курсы және сапасы туралы хабар тарату
     
В) Клиенттердің тапсырмасын орындау
    
С) Бағалы қағаз нарығындағы өзгерістерді бақылап отыру
     
D) Сатып алушы мен сатушыларды бір-біріне кездестіріп, бағалы қағаздар нарығының жұмысын жолға қоюға себепші болады.
Е) барлық жауаптары дұрыс
Тақырып 12. ҚР Ұлттық банкі  қаржылық нарықты реттеуші орган ретінде
Мақсаты:. ҚР Ұлттық банкі функцияларының экономикадағы атқаратын ролін айқындау. Бағалы қағаздар нарығының реттеуі мен құзіретін қарастыру.
Жоспар: 

1. ҚР Ұлттық банкі, оның функциялары, міндеттері мен құзыреті. ҚР қаржылық нарығындағы лицензиялық қызметі
2. Бағалы қағаздар нарығын реттеу департаментінің функциялары
12.1   ҚР Ұлттық банкі, оның функциялары, міндеттері мен құзыреті. ҚР қаржылық нарығындағы лицензиялық қызметі
 Қаржылық қатынас  кез  келген ел экономикасының даму негізі болып  табылады. Қаржы  ресурстарының  айналымы мен  қайта  бөлінуі  қаржы  нарығын  анықтап берді және оның айналысының өзіндік аймағын қалыптастырды. Нарықтық экономика жағдайында қаржы нарығы тұтастай алғанда елдегі нарықтық қатынастар жүйесінің құрамдас бөлігі болып табылады.  «Қаржы нарығы» ұғымы қалыптасқан әлемдік тәжірибе мен әрбір мемлекеттің экономикалық дамуының өзіндік ерекшеліктеріне сай әр түрлі түсіндіріледі.

    
 Ол  ақша, депозит, несие, валюта, қор, сақтандыру, зейнетақы  нарықтарының қаржылық құралдарымен ұйымдастырылған сауда жүйесін  білдіреді.  Мұнда  ақша қаражаттарының ағымын меншік иелерінен  қарыз  алушыларға бағыттап отыратын қаржы институттары негізгі рөлді атқарады. Онда төлем  құралдары  мен  бағалы қағаздар тауар  ретінде қолданылады.   Қаржы  нарығы  кез  келген нарық  секілді  қаржы  ресурстарының  сатушылары мен  сатып  алушылары  арасындағы тікелей  байланысты орнатуға бағытталған.

     Қаржы нарығы - бұл  капиталға  деген  сұраныс  пен  ұсынысты қалыптастыру шеңберінде делдалдардың көмегімен  несие  берушілер  мен  қарыз  алушылар арасындағы капиталды  қайта  бөлу механизімінің  жүйесі. 

Тәжірибеде ол ақша қаражаттары  ағымын меншік иелерінен  қарыз  алушыларға және олардан  кері бағыттайтын  қаржы-несие  институттарының  жиынтығын  білдіреді.         

Қаржы нарығының негізгі функциялары  мыналар:

· реттеушілік - оның көмегімен мемлекеттік басқару органдарының және өзін-өзі реттеу ұйымдарының тарапынан нарықты реттеу жүзеге асырылады; 

· ақпараттық - қаржы нарығына қатысушылардың барлығын ақпараттармен толық және теңдей қол жеткізуін қамтамасыз етеді; 

· бөлу - қаржы нарығы құралдарының айналысы ақша қаражаттарының экономиканың бір саласынан екіншісіңе, нарықтың бір қатысушысынан екіншісіне, бір аймағынан екіншісіне өтуін қамтамасыз етеді және сонымен бірге қаржы ресурстарының бөлінуіне әсер етеді; 

· коммерциялық - қаржы нарығындағы жүзеге асырылатын операциялар мәмілеге қатысушылардың барлығына қандайда бір табыс әкеледі; 

· баға белгілеу - қаржылық құралдардың бағасы нарықта еркін бәсекелестік жағдайындағы сұраныс пен ұсыныстың әсерімен қалыптасады. 

     
Қаржы нарығы – қаржы активтері мен  осы активтердің сатып алушысы  және сатушысы арасында пайда болатын  экономикалық қарым-қатынас аясы. 
Қазақстан Республикасының банк жүйесi екi деңгейден тұрады. 
Қазақстан Республикасының Ұлттық Банкi Қазақстан Республикасының Орталық банкi болып табылады және Қазақстан Республикасы банк жүйесiнiң жоғары (бiрiншi) деңгейiн бiлдiредi.
      
Қазақстан Ұлттық Банкi басқа елдердiң орталық банктерiмен және басқа банктермен қарым-қатынаста, халықаралық банктер мен басқа да қаржы-кредит ұйымдарында өз құзыретi шегiнде Қазақстан Республикасының мүддесiн бiлдiредi.
      Екiншi деңгейдегi банктердiң түрлерi, құқықтық мәртебесi, оларды құрудың, қызметiнiң және таратудың тәртiбi Қазақстан Республикасының банк заңдарымен  белгiленедi.       Қазақстан Ұлттық Банкi Қазақстан  Республикасы Заңдарының негiзiнде және оны орындау мақсатында өз құзырына жататын мәселелер бойынша банк операцияларының жекелеген түрлерiн жүзеге асыратын барлық банктердiң, ұйымдардың, олардың клиенттерiнiң, Қазақстан Республикасының аумағында тұратын басқа да заңды және жеке тұлғалардың мiндеттi түрде орындауына жататын нормативтiк актiлер шығарады.       
Қазақстан Ұлттық Банкiнiң негiзгi мақсаты Қазақстан Республикасында баға тұрақтылығын қамтамасыз ету болып табылады.

      Негiзгi мақсатты iске асыру үшiн Қазақстан Ұлттық Банкiне мынадай мiндеттер жүктеледi:
      1) мемлекеттiң ақша-кредит саясатын әзiрлеу және жүргiзу;

      2) төлем жүйелерiнiң жұмыс iстеуiн қамтамасыз ету;

      3) валюталық реттеу мен валюталық бақылауды жүзеге асыру;

      4) қаржы жүйесiнiң тұрақтылығын қамтамасыз етуге жәрдемдесу. 

Қазақстан Ұлттық Банкiнiң ең жоғары органы Басқарма болып табылады. Қазақстан Ұлттық Банкi Басқармасының негiзгi функциялары: 

      а) мемлекеттiк ақша-кредит саясатын мақұлдау; 

      б) Қазақстан Ұлттық Банктiң банк қызметiнiң, бухгалтерлiк есепке алудың, ақша төлемдерi мен аударымдарының, вексель айналысының, валюталық операцияларды жүзеге асырудың және олардың сақталуын қадағалаудың жекелеген мәселелерiне қатысты нормативтiк құқықтық актiлерiн бекiту.
      в) Қазақстан Республикасының Президентi бекiткен тұжырымдама негiзiнде банкноттар мен тиындардың көрсетiлген құны мен дизайнын анықтау, Қазақстан Республикасы ұлттық валютасының банкноттары мен монеталарын шығару, олардың дизайны немесе нысаны өзгерген кезде банкноттар мен монеталарды ауыстыру туралы шешiм қабылдау, сондай-ақ тозған және бүлiнген банкноттар мен монеталарды айырбастау тәртiбiн белгiлеу; 

12.2 Бағалы қағаздар нарығын реттеу департаментінің функциялары
Бағалы қағаздар ақша капиталының немесе басқа  материалды құндылықтардың орнына жүретін «символды» болғандықтан оны «қордың құндылықтары» деп те атайды. Сонымен қатар, бағалы қағаздар "қордың инструменті  немесе құралы болып та есептеледі. Себебі  тек сол  құралды пайдаланып, нақты құндылықтарға қол жеткізуге немесе сол құндылықтар бip субъектіден екіншіге ауысуына болады. Сонымен бағалы қағаздар нарығы капитал нарығының, яғни ақша және басқа материалдық құндылықтардың нақты қызметін көрсетеді.

Бағалы қағаздар нарығы — нарықтық экономикада көтпеген кездейсоқ болатын процестердің реттеушісі. Бұл алдымен капиталды инвестициялау процесіне қатысты. Капиталды инвестициялау деген оның капиталға мұқтаж өндіріс салаларына құйылуы, ал артық болған уақытта сол саладан кері алынуы. Капиталдың бұндай айналыс механизмі мынадан түсінікті. Мысалы, кейбір тауарларға немесе қызмет түрлеріне сұраныс өссе, онда соған сәйкес бағасы да өседi. Демек, оларды өндіруден пайда да өседі, сондықтан басқа салалардың өніміне сұраныс азайып, олардың экономикалық тиімділігі кеміп, ондағы капитал өніміне сұраныс өсіп тұрған салаларға құйылады. Бағалы қағаздар осы механизмнің қызметін қамтамасыз ететін құрал. Олар уақытында бос капиталды сату-сатып алу арқылы тиімді өндіріске бағыттап отырады. 

Экономикасы дамыған мемлекеттерде бағалы қағаздар міндетімен қосымша капитал алу анағұрлым жеңіл. Акция не облигация сияқты бағалы қағаздарды шығаруға және оларды  тіркеуге екі жеті, эмиссиялық проспекткісін шығарып және нарыққа қатысушылардың оларды талқылауына 2-4 жеті  оларды сатып алу-сатуға және есеп айырысуға 2-3 жеті, уақыт кетеді екен. Қорытындысында 1,2 ай ішінде эмитент өзіне қажетті капиталды жинап, оны басқару құқына ие болады. Сонымен бағалы қағаздар нарығы - экономикалық өрлеуді көп жағдайда қаржыландыратын ең оңай және ең қолайлы қаржы көзі.

Елде дамыған бағалы қағаздap нарығы қалыптасуы үшін оның құрамдас бөліктері болуы қажет. Олар:

1. сұраныс пен ұсыныс;

2. делдалдар мен басқа қатысушылар;

3. нарықтық инфрақұрылым, яғни коммерциялық банктер, қор  биржалары, инвестициялық институттар және т.с.с.;

4. нарықты реттейтін және өзін-өзі реттейтін жүйелер.

Hapықтың  осы құрамдас бөліктері уақытта несінен құрылып болды. Бұл жөнінде елімізде экономикалық жүйені реформалауды тереңдету жолында қабылданған. Дегенмен, экономиканың  дағдарысы жағдайында толыққанды бағалы қағаздар нарығы болуы мүмкін емес.

Бағалы қағаздар нарығының даму деңгейі көп жағдайлықтың әл- ауқатына байланысты. Ceбeбi бағалы кағаздарға сұраныс халықтың тұрмысын айқындайды. Сондықтан халықтың табысының өcyi - Қазақстанда бағалы кағаздар нарығы дамуының басты шарты.

Қазақстандағы бағалы қағаздар нарығының құрылымы және бағалы қағаздардың өтімдісі қандай деген сұрақ туындағанда онда, елімізде  қалыптасқан жағдай сипаттағанындай бағалы қағаздадың көлемдісі  және ең өтімдіci мемлекеттік қарыз міндеттемелері 

 Бағалы қағаздар нарығының одан әрi дамуы акционерлік қоғамдардың пайда болуымен және мемлекеттің эмиссиялық қызметімен байланысты. Бағалы қағаздарға кең көлемде капитал жұмсау 20ғ. ортасында өpicтeй бастады. Осы кезде нарыққа қатысушылар да белгілі бола бастады. Алғашғыда бағалы қағаздармен жеке адамдар (трейдер-аторней) және банк қызметкерлері айналысты. Кейіннен бұл іске құқықтық тұлғалар да кірісті. Қазіргі кезде бағалы қағаздар нарығына қатысушыларды топқа бөлуге болады (олар әpi эмитенттер, әpi трейдерлер):

Бірінші топ, бағалы қағаздар нарығына негізгі қатысушылар: мемлекет, жергілікті әкімшілік (органдары), ұлттық және халықарлық компаниялар. Бұндай компаниялардың халық арасында жоғары атағы бар. Сондықтан олар шығарған бағалы қағаздар ешбір қиындықсыз өтеді. Нарық  қағаздарды көп мөлшерде қабылдауға әрқашан дайын. Бұл қағаздар, әсіресе, мемлекеттік және жерплікті әкімшіліктің қағаздары, сатып алушыға жоғары табыс түсірмейді. Дегенмен, халыктың кейбір топтары (мысалы, зейнеткерлер, жалғыз басты адамдар, асыраушысынан айырылған отбасылар және с.с. табысы аздар) беретін табысы аз болсада, ceнімді қағаздарға өз қаржыларын жұмсауға мүдделі. АҚШ-та оларды "көк түбірлі" ("голубые корешки") деп атайды.

Екінші топ, инвестициялық институттар немесе бағалы қағаздар операциясын жүргізетін қаржы-несие институттары. Олар:  коммерциялық және инвестициялық банктер, сақтандыру коғамдары, зейнетақы қорлары және т.с.с. ұйымдар.

Үшінші топ, жеке инвесторлар, яғни жеке адамдар, оның ішінде шағын кәсіпорындардың бағалы қағаздары. Статистика деректері дәлелденгендей олардың  ¾  бөлігі ашылмай жатып жабылып қалады, тек  ¼  бөлігі ғана кейбір табысқа жетеді екен. Әлемде кейбір шағын кәсіпорындар табысты және болашағы бар екенін дәлелдеді, мысалы, электронды-есептегіш техникалар, ракеталар, жоғары сапалы үй заттарын және сол сияқты өнім шығаратын өндірістер. Сондай-ақ кейбір шағын кәсіпорындары экспорт операцияларымен де табысты шұғылдануы (мысалы, жүннен тоқылған және теріден тігілген киімдер, галантерея заттарын шығарушылар). Сондықтан халықты бірсыпыра тобы тәуекелге бел буып, жоғары дивиденд үміттеніп, осы кәсіпорындардың акциясын сатып алуда.

Төртінші топ, бағалы қағаздар нарығының кәсіби мамандары, яғни брокерлер мен дилерлер. Олардың қолындағы хабарлар, керекті байланыс құралдары бағалы қағаздарды жүргізуге жеңілдік береді. Дилерлер қолында капиталы болғасын көптеген операциялар жүргізеді. Дағды бойынша, брокерлер мен дилерлер сатып алған қағаздарды өзінде көп ұстамайды. Олар нарық конъюнктурасы қолайлы  болғанын сезсе, бағалы қағаздарды сатып жібереді. Себебі олардың ic-әрекеті – алыпсатушылық.

Бағалы қағаздарды шығаруды мемлекет органдары қатаң бақылап отырады. Оларды шығарушылардың барлығы Қазақстан Республикасының Қаржы Министрлігі жанындағы қағаздар жөніндегі тіркеуден мемлекеттік тіркеу номерін алуы қажет.

Бағалы қағазлар нарығын реттеу  мемлекеттің ең маңызды міндеті. Ондағы мақсаты-бағалы қағаздармен келісімге қатысушылардың заңды мүдделері мен құқын сақтауды қамтамасыз ету. Бағалы қағаздар нарығында қызмет атқаратын қаржы институттарының ісін бағыттау мен реттеу мемлекеттік органдарға жүктелген. Республикада ондай органдар бойынша Бағалы қағаздар жөніндегі комиссия, Қаржы министрлігі, ұлттық банк Мүлікті басқару жөніндегі Мемлекеттік комитет және Жекеменшіктендіру жөніндегі Мемлекетік комитеті саналады. Осы бағалы қағаздар нарығының реттейтін мемлекетік органдардың  ең негізгісі - Бағалы қағаздар жөніндегі ұлттық  комиссияның құрамы 1995 жылдың қаңтарында анықталып, сол жылғы 21-дегі Республика Президентінің «Бағалы қағаздар және қор биржасы туралы» жарлығына сәйкес оның құқықтық статусы, қызметі және өкілеттігі бекітілді.

Еліміздегі нарықтық бағалы қағаздардың рөлі күннен күнге артып, ең бастысы мемлекеттік қарыздағы бағалы қағазға айналып келеді. Олардың жүзеге асыруының жүйелілігі жөнінде бірнеше себептер түсіндірілуде:

Біріншіден, құнды қағаздармен қамтамасыз ету елдің, үкіметтің мүліктерін, сондай-ақ болашақтағы бюджеттік түсімдерді неғұрлым қаражатпен қамтамасыз етеді.
Екіншіден, сауданың уақытты механизміне байланысты екінші реттегі олардың жоғары айналымдылығын арттырады.
Үшіншіден, нарықтың өтпелі кезеңінде дейін үкімет ішкі займдар шығару тәжірибесін меңгерссе де, қазіргі құнды қағаздардың орны бөлек.
Төртіншіден, Ұлттық банк пен Қаржы министрлігі арасындағы байланыс құнды қағаздарды ұйым шығару мен оларды енгізу жөніндегі жекеленген даярлықты талап етпейді.
Бесіншіден, бұл сектордың құнды қағаз нарығындағы кәсіпқой қадрлардың даярлығы деңгейінің жоғарлылығында. 

Бақылау сұрақтары: 

1. ҚР Ұлттық банкінің функцияларын атаңыз?
2. ҚР қаржылық нарыңының қандай лицензиялық қызметтері бар?
3. Бағалы қағаздар нарығына анықтама беріңіз?
4. Қазақстандағы бағалы қағаздар нарығының құрылымын сипаттаңыз?
5. Бағалы қағаздар нарығын реттеу департаментінің функциялары  қандай?
6. Бағалы қағаздар нарығына қатысушыларды неше топқа бөледі?
7. Бағалы қағаздар нарығының даму болашағын қандай?
Студенттердің өз білімін тексеруге арналған тесттік тапсырмалар

1. Қазақстан Республикасының Ұлттық банкі өзінің ақша-депозиттерін таратылу деңгейі бойынша қалай жіктейді?

А) аударылмалы, аударылмайтын

В) аударылмайтын, мерзімді

С) табысталатын, табысталмайтын

D) атаулы, ұсынбалы

Е) бір жолғы, сериялы

2. Әлемдік экономистердің көпшілігі қаржы нарығының құрылымына қандай нарықтарды жатқызады?

А) сақтандыру, зейнетақы, ипотека

В) сақтандыру, зейнетақы, несие

С) несие, зейнетақы, ипотека

D) сақтандыру, зейнетақы, депозит

Е) депозит, несие, сақтандыру

3. Қайсысы қаржы нарығына жатпайды?
А) еңбек нарығы
В) қор нарығы
С) ақша нарығы
Д) қапитал нарығы
Е) валюта нарығы

4. Елдегі бағалы қағаздар нарығын қалыптастыру мен экономиканы қайта құрылымдау процестерінің орталық компоненті?
А) мемлекет иелігінен алу

В) меншікті мемлекет иелігінен алу

С) жекешелендіру

D) экономиканы мемлекет иелігінен алу

Е) жекешелендіру қоры

5. Бағалы қағаздар нарығының функциясын шартты түрде екі топқа бөлуге болады. Оларды ата?
А) халықаралық және ұлттық

В) жалпы нарықтық және өзіндік

С) ұлттық және аймақтық

D) мемлекеттік және корпоративтік

Е) алғашқы және туынды

6. Бағалы қағаздар нарығының қатысушыларына жатпайды?

А) эмитент

В) инвестор

С) делдал

D) маклер

Е) трассант

7. Банктердің қаржы нарығының субъектісі ретінде қанша негізгі белгісі бар?

А) 3

В) 4

С )5

D) 2

E) 6

8. ҚР Ұлттық банкінің сақтандыру ұйымдарының қаржылық тұрақтылығы мен капиталын көбейтуге бағытталған саясаты ... алып келді.

А) сақтандыру компанияларының көбеюіне

В) сақтандыру компанияларының азаюына

С) ұйымдардың біріктірілуіне

D) қажетті сападағы білікті мамандардың көп болуына

Е) шетелдік сақтандыру ұйымдармен байланысқа

9. Бағалы қағаздарды  ресми тізімге қосу туралы  өтінішке толық ақпараттардың болмауы кезінде не жүргізіледі?

A) делизинг
B)лизинг
C) делистинг
D) листинг
E) дефакторинг
10. Қаржы нарығы өзінің мақсаттары мен тәсілдері бойынша қалай бөлінеді?

A) мемлекеттік, қоғамдық
B) сыртқы, ішкі
C) тікелей, жанама
D) жанама, экономикалық
E) тікелей, әкімшілдік
Тақырып 13. Өзін-өзі реттейтін ұйымдар
Мақсаты: Өзін-өзі реттейтін ұйымдардың түрлері мен олардың принциптерін қарастыру. Коммерциялық банктердің, мемлекеттік емес зейнетақы қорларының, брокерлік-дилерлік ассоциациялары маңыздылығын айқындау. 
Жоспар: 

1. Өзін - өзі реттейтін ұйымдардың (ӨРҰ) қаржылық нарықтағы рөлі
2. Коммерциялық банктердің, мемлекеттік емес зейнетақы қорларының, брокерлік-дилерлік ассоциациялары
13.1 Өзін - өзі реттейтін ұйымдардың (ӨРҰ) қаржылық нарықтағы рөлі
Өзін-өзі реттейтін ұйым - бағалы қағаздар нарығының кәсіпқой қатысушылары олардың бағалы қағаздар нарығындағы қызметінде бірыңғай ережелер мен стандарттар белгілеу мақсатында ассоциация түрінде құрылған заңды тұлға.
Әлемде  каржы нарығында өзін-өзі реттейтін  ұйымдардың бірнеше түрі бар. Олар:

   
  • Халықаралық ұйымдар  мысалы,  халықаралық  қор биржаларының ұйымы.

  
   • Ұлттық  ұйымдар.   Әдетте  әрбір   мемлекетте  қаржы нарығының  кәсіби  мамандарының  мүддесін  қорғайтын өзін-өзі реттеуші ұйымдар қалыптасады. (Мысалы, Ресейде 2000 жылы пайда болған осындай екі ұйым бар: Қор нарығына қатысушылардың Ұлттық ассоциациясы және Трансферагенттер мен депозитарийлерді кәсіби тіркеуші Ассоциация).

    
 •    Аймақтық ұйымдар. Олар аймақтық тұйықталған нарық болғанда ғана ұйымдасуы мүмкін.

  
 Сондай-ақ өзін-өзі реттеуші ұйымдар өздерінің  мүддесін қорғау мақсатында өз эмитенттерінің, институционалдық және жеке инвесторлардың ұйымдарын құрады. Бұндай ұйымдар бағалы қағаздар нарығында қызмет көрсету үшін өзінің ережелері мен стандарттарын дайындайды.

   
Қазақстан Республикасында қазіргі кезде  өзін-өзі реттеуші ұйымдардың қызметін кадағалаумен және олардың құрылуын бақылаумен Қаржы нарығы мен қаржылык ұйымдарды реттеу жэне кадағалау Агенттігі шұғылданады.

 Қазақстанда ен алғашқы заңжүзінде қүрылған өзін-өзі  реттеуші ұйым — Қазақстан қор биржасы. Ол бағалы кағаздар нарығын бақылаумен қатар оған қатысушылардың іс-әрекеттерін реттейтін біртектес ереже шығарып, оның орындалуын қатаң қадағалайды. Келесі өзін-өзі реттеуші ұйым - 1999 жылы 13 қарашада Бағалы қағаздар жөніндегі ¥лттық комиссияның директорлар кеңесінің қаулысымен құрылған — Активтерді басқарушылар Ассоциациясы. Оның атқаратын міндеттері:
     •    зейнетақы   активтерін   басқару   компаниясының   тиімді қызмет етуі үшін жағдай жасау;

     •    жинақтаушы зейнетақы қорларының зейнетақы  активтерін инвестициялық     басқару     бойынша     қызмет     көрсету нарығында  еркін бэсекелестікті дамыту;

     •    кәсіпкерлік   әдептілікті    сақтау   және    қызмет   көрсету стандарттарын дайындау;

     •    ассоциация   мүшелерінің   заңды   мүдделерін   қорғау   іс-шараларын қамтамасыз ету.

     Ассоциацияның ұйымдық-басқару құрылымы мыналар:

     •    мүшелерінің жылдық жиналысы;

     •    директорлар кеңесі;

     •    басқарма;

     •    тексеру комиссиясы;

     •   тұрақты қызмет көрсететін (заңнамалар бойынша, қызмет істеушілер бойынша, есептеу  және есеп беру бойынша) комитеттер.

   Ассоциация  өз мүшелерінің тізімін жүргізеді. Тізімде әрбір ассоциация мүшесінің фирмалық атауы жөнінде ақпарат және мекен-жайы, оның ассоциациядағы өкілі туралы және қызмет істеушілердің мамандығы туралы мағлұматтар, сондай-ақ бағалы қағаздар нарығына кәсіби қатысушылардың лицензиясының мэліметтері көрсетіледі.

  
 Ассоциация  мүшелері әрбір тоқсан сайын атқарған қызметі туралы бұқаралық ақпарат құралдарында жариялап, содан соң үш жұмыс күнінен кешіктірмей өзін-өзі реттеуші ұйымға мына мәліметтерді беруі тиіс:

     •    өз активтері мен зейнетақы активтерінің жағдайы туралы;

     •    таза зейнетақы активтері мен ондағы өзгерістер туралы;

     •    бухгалтерлік баланс және қаржылық-шаруашылық қызмет туралы есеп.

   
Ассоциация  мүшелері қаржылық жыл өткен соң  өзін-өзі реттеуші ұйымға жылдық қаржылық есеппен қоса, өткен жылдық қаржылық есепті тексергені туралы аудиторлық қорытындыны беруі тиіс.

     
Өзін-өзі  реттеуші ұйым ретінде 1998 жылдың екінші тоқсанында тіркеушілер Қазақстан реестрұстаушыларының Ассоциациясын құрды.

     Бұл ассоциацияның міндеттері:
          •   реестрұстаушылардың  мүддесін  білдіру  және  қызметін біріктіру;

    
•  ассоциация  мүшелерінің  жалпы  мүддесін  қорғауды қамтамасыз ету;

     
• Қазақстан бағалы қағаздар нарығын  дамытуда мемлекеттік органдарға көмектесу;

• реестр ұстаушылар қызметінің стандарттарын дайындау. Қорыта айтқанда, қазіргі кезде Қазақстан бағалы қағаздар нарығын бақылаумен және реттеумен шұғылданатын өзін-өзі реттеуші ұйым түрінде құрылған — Қазақстан қор биржасы, Активтерді басқарушылар Ассоциациясы және Қазақстан реестр ұстаушыларының Ассоциациясы нарыққа катысушыларға қызмет көрсетуде. Алайда, олардың заңнамалық негізі толық қарастырылғанымен, отандық нарықтың тарихи қалыптасқан дәстүрі жоқ жағдайында және бағалы қағаздар нарығының алғашқы пайда болу және қалыптасу кезінде нарықтық инфрақұрылым жан-жақты.кең ауқымды жұмыс атқаруда деуге ертерек. 
13.2 Коммерциялық банктердің, мемлекеттік емес зейнетақы қорларының, брокерлік-дилерлік ассоциациялары
Қазақстан Республикасының заңнамасымен, Активтерді басқару қауымдастығымен бекітілген негізгі басқару органдарынан басқа, ең маңызды деген міндеттерді шешу мақстатында заң бойынша, қызметкерлері бойынша, есеп және есеп беру бойынша үш тұрақты қызмет ететін комитет құрылды. Қауымдастық өзінің мүшелерінің тізімін жүргізеді. Онда әр мүшенің мекен жайы және фирманың аты, қауымдастықтың өкілеттілігі туралы мәліметтер, қызметкерлердің біліктілігі, бағалы қағаздар нарығының кәсіби қатысушылары лицензияның реквизиттері туралы ақпараттар болады.

         Қор биржасы – бағалы қағаздар рыногінің кәсіпқой қатысушылары құратын жабық акционерлік қоғам нысанындағы өзін-өзі реттейтін коммерциялық емес ұйым. Қор биржасының қызметі өзін-өзі өтеу қағидатына негізделеді және оның қызметінен түскен кірістер биржаны материалдық-техникалық дамытуға пайдаланылады. 

Қор биржасы қаржы құралдарымен мәмілелер жасауға арналған үй-жай болып табылатын арнайы жабдықталған сауда алаңын береді және қаржы құралдарымен сауда жасауды ұйымдастырады, қаржы құралдарына баға кесуді жүзеге асырады, мүшелеріне ұйымдық, ақпараттық, консультациялық қызметтер көрсетеді және заңнамада көрсетілген өзге де функцияларды жүзеге асырады.

Биржада орны бар және қаржы құралдарымен саудаға қатысатын бағалы қағаздар рыногінің кәсіпқой қатысушылары қор биржаларының мүшелері болып табылады. Қор биржасының кемінде он мүшесі болуы тиіс.

Қор биржасы өзінің бағалы қағаздар рыногіндегі қызметінде мемлекеттік органдарға тәуелді емес. Қор биржасының жұмыс істеуі айырықша болып келеді және кез келген қызмет түрлерін жүзеге асырумен сыйыспайды, оның тауар биржаларының функцияларын орындауға құқығы жоқ. Қор биржасының жұмыс істеуіне белгіленген тәртіппен лицензияны уәкілетті орган береді.

Қор биржасысының кірістері негізінен биржалық саудаға қатысушылар төлейтін жарналар мен алымдардан, биржаның акцияларын сатудан түскен қаражаттан, оның ақпараттық, консультациялық және өзге де қызмет көрсетуінен алынған қаражаттарынан құрылады. Олар биржаның өзінің функцияларын жүзеге асыруымен, оның қызметінің кеңеюімен және жетілдіруімен байланысты шығыстарын жабуға бағытталады.

Бағалы қағаздарға баға кесу және биржадан тыс рынокте бағалы қағаздармен сауда жасауды ұйымдастыру жөніндегі қызметті құрылтайшысы өзін-өзі реттейтін ұйым болып табылатын бағалы қағаздар рыногінің кәсіби қатысушыларының қауымдастығы емес ұйым жүзеге асырады. 

“Бағалы қағаздар рыногінің инфрақұрылымы” ұғымы қолданылады, ол осы рынокті құқықтық қамтамасыз етеді (заңнама, мемлекеттік органдардың нормативтік актілері және т.т.), ақпаратты, депозитарлық және есептік-крилингтік желіні, тіркеуші органдарды қамтиды.

Жоғары ұйымдастырылған  қаржы рыногінің дамыуына бағалы қағаздар рыногінің кәсіпқой қатысушылырының-ассоциациялар мен бірлестіктердің ұйымдары мүмкіндік туғызады. Қаржы рыногінің жұмыс істеуі мемлекеттік реттеуді талап етеді. Ол бағалы қағаздар рыногінің субъектілері қызметіне міндетті талаптар белгілейтін нормативтік құқықтық актілер шығару, эмиссиялық бағалы қағаздар шығаруды тіркеу мен оларда көзделген шарттар мен міндеттерді эмитенттердің сақтауын бақылауды жүзеге асыру, бағалы қағаздар рыногінің кәсіпқой қатысушылар және олардың өзін-өзі реттейтін ұйымдар қызметін лицензиялау және олардың қызметіне бақылау жасау және т.с.с. жолымен жүзеге асырылады. Қазақстанда мұндай функцияларды жүзеге асырушы орган Ұлттық банктің құрамындағы бағалы қағаздар жөніндегі департамент болып табылады. Ол элименттер қызметіне талаптар мен стандарттарды белгілейді, эмиссиялардың проспектілерін және бағалы қағаздар шығару туралы шешімдерін тіркейді, эмиссиялар бойынша барлық шарттар мен міндеттемелерді эмитенттердің сақтауына бақылауды жүзеге асырады, бағалы қағаздар рыногінің кәсіпқой қатысушыларының қызметін лицензиялайды, бұл рыноктегі әлемдік қаржы дағдарысының және экономиканың нақты секторларындағы өндірістік құлдырауынан туындаған сыртқы және ішкі факторлардың еліміздің бағалы қағаздар рыногіне тигізетін жайсыз әсеріне қарамастан, ол даму үстінде. 
Республиканың бағалы қағаздар рыногінде жасалып жатқан қадамдар соңғы кездері айтарлықтай белсенді бола түсті. Стратегиялық тұрғыдан келгенде экономиканы сақтандыру, қазір жұмыс істеп тұрған өндіріс орындарын жандандыру және жаңаларын құру үшін қажетті алғышарттар жасау, халықтың әлеуметтік жағдайын жақсарту жөніндегі табысты шаралар ғана Үкіметтің қаржы рыногінің өтімділігінің төмендегі проблемасын толық шешуіне мүмкіндік береді.

Биржаның негіз қалаушы қағидаты бағалы қағаздар бағалы рыногінің өтімділігін қамтамасыз ету болып табылады. Қор биржасы бағалы қағаздар рыногінің субъектісіне келтірілген залалдардың орнын толтырады және оған өз жарғысын, биржалық сауда ережелерін бұзған немесе коммерциялық құпияны жария еткен жағдайда заңнамаға сәйкес жауап береді.   

  
Қауымдастық мүшелеріне бағалы қағаздарға байланысты мәміленің құнына айла-шарғы жасауға, сондай-ақ қауымдастық мүше-клиенттерінің көзқарасын бұрмалау мақсатында өзара сөз байласу және  т.б. мүмкін шараларды жүргізуге және бағалы қағаздарға сұраныс пен ұсыныс жағдайы жөнінде бағалы қағаздар нарығының басқа қатысушыларына айла-шарғы жасауға тыйым салынады. Сонымен қатар қауымдастық мүшелері тоқсан сайын барлық ақпарат құралдарына жариялану мерзімі 3 жұмыс күнінен кешіктірмей ӨӨРҰ-ға мыналарды беруі қажет:

· жеке және зейнетақы активтерінің жағдайы туралы мәліметтер;

· бухгалтерлік баланс, сонымен қатар қаржылық-шаруашылық қызметінің нәтитжелері туралы есеп берулер;

· ақша қаражатының қозғалысы туралы;

· таза зейнетақы активтері және ондағы өзгерістер туралы.

Қаржылық жыл аяқталғанда қауымдастық мүшелері қаржылық есеп беруді тексергендігі туралы аудиторлық қорытынды мен жылдық қаржылық есеп беруді тапсырады. 

ҚТҰҚ атқарушы органының қызметтері жалпы жиналыспен 1 жыл мерзімге сайланатын қауымдастық  президентіне жүктелген.

ҚТҰҚ-ның ӨӨРҰ мәртебесін алуы, көбіне 1998-1999 ж.ж. жүргізілген осы қауымдастықтың әлеуетті ӨӨРҰ ретінде қолдау бойынша саясаттың нәтижесінде жүзеге асты, оған олардың нақты қосылуына кедергі болған тіркеушілер арасындағы қарама-қайшылықтарды жою негіз болды. Мысалы, бағалы қағаз ұстаушылар тізілімін жүргізу технологиясының барлық тіркеушілері Ұлттық комиссияның 1999 жылдың 1 сәвуірінен бастап бағалы қағаз ұстаушылардың барлық тізіліміндегі бағалы қағазды жалғыз ұстаушыға ғана бірыңғай жеке шот ашуға көшті. Бұрында тіркеушілер әр түрлі екі әдістемені қолданған, біріншісі бір ұстаушы үшін бірыңғай жеке шот ашуды, ал екіншісі тізілімнің әрбіреуінде бағалы қағаз ұстаушылары үшін бөлек жеке шот ашуды қарастырған. Екі түрлі тіркеушілер топтарының әрқайсысы бағалы қағаздарды ұстаушылардың тізілімін жүргізудің бірыңғай технологиясы өздерінің әдістемесіне негізделуін талап етті. Сол кезде қызмет еткен Қазақстан Республикасының бағалы қағаздар бойынша Ұлттық комиссяисы арбитр ретінде осы қарама-қайшылықтарды жойды. 

Жоғарыда айтылғандай, «Бағалы қағаздар нарығы туралы» Заңғы сәйкес үшінші ӨӨРҮ -  KASE қор биржасы болып табылады. Өзінің экономикалық және құқықтық мәртебесі бойынша өзін-өзі өтеу қағидасына негізделген, акционерлік қоғам формасында бағалы қағаздар нарығының кәсіби қатысушыларымен құрылатын коммерциялық емес өзін-өзі реттейтін ұйым.
Бақылау сұрақтары: 

1. Өзін-өзі реттейтін ұйым ұғымына түсінік беріңіз?
2. Әлемде  каржы нарығында өзін-өзі реттейтін  ұйымдарды атаңыз?
3. Қазақстанда қандай өзін-өзі  реттеуші ұйым ең алғашқы болып заңжүзінде құрылған?
4. Биржа ұғымына түсінік беріңіз?
5. Қор биржасы ұғымына түсінік беріңіз?
6. Қор биржасының атқаратын қызметін атаңыз?
7. Қор биржасында кемінде неше мүше болуы тиіс?
Студенттердің өз білімін тексеруге арналған тесттік тапсырмалар

1. Өзін – өзі реттеу дегеніміз не?

A)  нарықтың барлық институттарының қызмет етуін қамтамасыз ететін заңды және нормативті актілердің орындалуына негізделеді;
B) қаржы нарығында қалыптасатын қатынастарды  мемлекеттік билік пен өкілетті органдардың реттеуі;
C) қаржы нарығы субъектілерінің қызметіне міндетті талаптарды  бекітетін  заңды және нормативті актілердің шығарылуы;
D) мемлекеттің қарамағындағы экономикалық тұтқалар арқылы жүргізіледі;
E)  нарықтың  кәсіби қатысушылар бірлестіктері тарапынан қаржы нарығын реттеуі.
2.  Өкілеттіліктің ең жоғарғы шамадағы көлемі өзін -өзі реттейтін ұйымдарға беріледі, ал мемлекет негізгі қаржы нарығын бақылап отыруды сақтап қалған елдер?

A) Франция және Ұлыбритания;
B) Ұлыбритания және Қытай;
C) Ұлыбритания және Жапония;
D) Франция және Жапония;
E) Жоғарыда берілгендердің барлығы
3.  Бүгінгі таңда Қазақстанда толыққанды өзін-өзі реттейтін қанша ұйым бар?

A) 2;
B) 5;
C) 8;
D) 3;
E) 1.
4. Өзін-өзі реттейтін ұйым қандай комиссияны құрай алады?

A) ревизиялық;
B) қауымдастық кеңесі;
C) жалпы жиналыс;
D) арбитраждық;
E) ұйымдастырылған.
5. Қазақстанда өзін- өзі  реттейтін ұйымның ережелерін кімдер бекітеді?

A) Қаржы нарығы;
B) ҚР Қаржы министрлігі;
C) ҚР Ұлттық банкі;
D) ҚР Президенті;
E) Жоғарыда аталғандардың барлығы.
6. Нарықтағы мүшелер арасында пайда болатын  жанжалдарды қарастыратын бірінші орган-

A) ҚР Қаржы министрлігі;
B) ҚР Ұлттық банкі;
C) ҚР Парламенті;
D) Өзін- өзі реттейтін ұйым;
E) ҚР Кеден комитеті.
7. Қай жерде әлемдегі бірінші мамандандырылған қор биржасы пайда болды?

А) Парижде;

В) Берлинде;

С) Лондонда;

D) Жапонияда;

Е)Москвада.
8. Қор биржасы-

A) коммерциялық ұйым;
B) коммерциялық емес ұйым;
C) ҚР мемлекеттік органдарына тәуелді;
D) филиалдар мен өкілдіктерді аша алмайды;
E) лицензия негізінде әрекет етпейді
9.  Экономиклық тұрғыда қор биржасы қандай функцияларды орындайды?

A) баға белгілеу, тәуекелді сақтандыру;
B) баға болжау, тәуекелді сақтандыру;
C) баға бөлу, тәуекелді сақтандыру;
D) бағаны реттеушілік, тәуекелді сақтандыру;
E) бағаны және тәуекелді сақтандыру.
10. Қазақстандағы жалғыз қор биржасы

A) KASE;
B) FEAS;
C) FJBV;
D) Қазақстан банкаралық қор биржасы; 
E) Қазақстан қор биржасы.

Тақырып 14. Қазақстанның қаржы нарығы дамуының стратегиясы
Мақсаты: ҚР қаржы нарығының даму болашағының стратегиясын қарастыру.
Жоспар: 

1. ҚР қаржылық нарық дамуының негізгі бағыттары
2. ҚР қаржы нарығы дамуының стратегиясы
3. Банктер қызметтерін бекіту және және оларды қаржылық нарығында белсендендіру
14.1 ҚР қаржылық нарық дамуының негізгі бағыттары
Қаржы нарығының келесі дамуының негізгі бағыттары болып табылатындар:

· нарыққа жаңа қаржы құралдарын енгізу, бұл қаржы нарығының қатысушыларының қаражаттарын тиімді тартуға мүмкіндік береді және ең алдымен елдің индустриалдық саясаты шеңберінде жобаларды қаржыландыру үшін шығарылатын құнды қағаздарды, сондай-ақ тәуекелдерді хеджирлеу үшін туынды қаржылық құралдарды қоса алғанда жинақтаушы зейнетақы қорларының қаражаттарын тартуға мүмкіндік береді;

· сәйкесінше қабылданған заңдарды қоса алғанда, Қазақстан Республикасындағы валюталық режимді либерализациялау бойынша шаралардың жүзеге асырылуын жеделдету;

· елдің индустриалдық саясатымен сәйкестігін қамтамасыз етудің және аймақтық даму есебімен Қазақстан Республикасының қаржы секторының даму концепцияларының қабылдануын жеделдету;

· қаржы нарығында бәсекелес ортаны қамтамасыз ету және оған клиенттердің түрлі категориялары мен тұрғындардың барлық қатарларын тарту, соның ішінде банктік емес қаржылық институттардың , пошта-жинақтаушы жүйенің және қағаздар нарығындағы трансфер-агенттердің желілерінің дамуы арқылы қамтамасыз ету.

      Экономиканың нақты секторын дамыту және бекітуде банктердің рөлін жоғарылату және олардың қызметінің интенсификациясының негізгі көрсеткіштері болып шағын және орта бизнесті несиелеу бағдарламаларын жүзеге асыруда Қазақстанның алдыңғы қатарлы банктерінің белсенді қатысуы табылады.

14.2 ҚР қаржы нарығы дамуының стратегиясы
Қазақстан Республикасы Қаржы нарығын жəне қаржы ұйымдарын  реттеу мен қадағалау агенттігінің 2011-2015 жылдарға арналған  стратегиялық жоспары бойынша 5 стратегиялық бағыт бар. Олардың әрқайсысы қаржы нарығының әр секторын қамтиды.

     
1-стратегиялық бағыт. Институционалдық нағаю мен даму арқылы халықаралық стандарттарға сəйкес қаржы нарығын жəне қаржы ұйымдарын реттеу мен қадағалаудың тиімділігін арттыру

    
 2-стратегиялық бағыт. Банк секторының қаржылық тұрақтылығын жəне бəсекелестік қабілеттілігін нығайту, реттеу мен қадағалау жүйесін жалпы əлемдік қадағалау стандарттарына жақындату

    
 3-стратегиялық  бағыт.  Сақтандыру  нарығының  дамуы  жəне  ең  озық  халықаралық  тəжірибенің  негізінде сақтандыру қадағалауды жетілдіру 

  
 4-стратегиялық бағыт. Бағалы қағаздар нарығын дамыту

     
5-стратегиялық бағыт. Жинақтаушы зейнетақы жүйесін дамыту

2011-2015 жылдарға арналған жоспарларда Агенттікті институционалды күшейту аясында Агенттіктің құрылымын жəне еңбектің соңғы нəтижесіне бағытталған қызметкерлерді уəждеу жүйесін əрі қарай жетілдіру көзделеді. Бұл ретте, Агенттіктің  кадр  саясатының  негізгі  бағыты  қызметкерлерді  қайта  дайындау  жəне  біліктілігін  арттыру  жəне  уəждеу арқылы қадағалау органының кадр құрамының кəсіби деңгейін көтеру болып қалады.  

    
 Бизнес  үдерістерді  оңтайландыру  жəне  Агенттіктің  қызметінде  ақпараттық  технологияларды  қолдану  деңгейін көтеру (бизнес-үдерістерді оңтайландыру) жөніндегі міндеттерді  іске асыру мақсатында 2015 жылға дейін мемлекеттік қызметтерді  автоматтандыру  бойынша  жұмыс  жүргізілетін  болады.  Агенттік  əкімшілік  тосқауылдарды  төмендету бойынша жүргізілетін жұмыс аясында жеке жəне заңды тұлғаларға көрсетілетін Мемлекеттік қызмет көрсету тізіліміне енгізілген  қызмет  көрсетулер  тізбесін  жасады. Мемлекеттік  қызмет  көрсету,  оның  ішінде  электронды  түрде  көрсету стандарттарды, регламенттерді əзірлеу жəне қызметін бағалау жөніндегі жұмыстар жалғастырылады.

     
Стратегиялық жоспарлар көмегімен қаржы нарығының осал тұстары мен оларды жетілдіру жолдары ғана көрсетілмей қаржы секторының болашақтағы даму деңгейі де көрсетілген. Соған мысал ретінде Қазақстан Республикасы Қаржы нарығын жəне қаржы ұйымдарын  реттеу мен қадағалау агенттігінің 2010-2014 жылдарға арналған  стратегиялық жоспарларындағы қаржы нарығының функционалдық мүмкіндіктерін көрсетуге болады.

    
 Агенттіктің қызметін жетілдіру тиімді қамтамасыз ету мақсатында мынадай ұйымдық құрылым бекітілді:

     
Еліміздің қаржы нарығының жетер белестері мен мүмкіндіктеріне келетін болсақ, Қазақстан сияқты елі де, жері бай, экономикасы тұрақты даму үстіндегі елге, әсіресе, қаржы нарығының болашағы жоқ деп айту қиын. Егер осындай мүмкіндік дұрыс пайдалана біліп, яғни қаржылық жоспарлауды дұрыс жүзеге асыра білсек экономикасы алдыңғы қатарлы дамыған елдер қатарынан көрінуге зор мүмкіндік бар. 

14.3 Банктер қызметтерін бекіту және оларды қаржылық нарығында белсендендіру
     Дамыған қаржы  нарығы - кез  келген мемлекеттің, оның ішінде Қазақстанның да ұлттық экономикалық жүйесінің элементі. Сонымен бірге  ол нарықтық  механизмнің  аса  маңызды  құрылымдық элементі болып табылады.

     Экономикасы дамыған  елдерде  қаржы  нарығы  субьектілерінің  алатын орны ерекше. Себебі, тарихи маманданған несие - қаржы  институттарының  алғашқы  мекемелері қарыз  капиталы нарығындағы  кейбір сұрыптардың  қанағаттандыру мақсатында пайда болды. 

Маманданған қаржы-несие  институттары (немесе оларды парабанктік  мекеме деп атайды) не белгілі бір  клиенттерге қызмет түрін көрсетеді  немесе бір-екі қызмет түрін меңгереді. Ол мекемелер бір жағынан клиенттердің несие-есеп  операцияларын жүргізіп, Орталық  банктің  талаптарын орындаса, екінші жағынан  қаржы, сақтандыру, инвестициялық  және сондай операциялар  орындаумен сол  салалардың бақылауымен  қызмет жасайды. Олар әртүрлі  маманданған  қаржы  институттарының  жиынтығы несие жинақтау мекемелері инвестициялық  қорлар немесе компаниялар, зейнетақы  қорлары, сақтандыру компаниялары, мекемелердегі  өзара көмек кассалары, ломбардтар және тағы басқа.

     Кез келген мемлекеттің қаржы нарығының даму деңгейі, сол елдің нарықтық экономикада қаншалықты тұрақтап тұра алатыны көрсетеді. Елдің қаржы нарығы қаншалықты дамыған деңгейде болса, со ел соншалықты сенімділікпен нарықтық экономиканың соқпақтарына төтеп бере отырып, сол нарықта өмір сүре алады. 

Қаржы нарығының жекелей секторларына келетін болсақ, депозит және несие нарықтарында банк клиенттеріне де, банктерге де тиімді шарттар жасауға және халықтың әл-ауқатын жақсарту мақсатында шағын несиелендіру жүйесін дамытудың, бағалы қағаздар нарығында бағалы қағаздардың айналысын арттырып, сол арқылы ел экономикасын көтерудің, сақтандыру нарығында шетел тәжірибесін пайдаланып, елдің сақтандыру және зейнетақы жүйесін қанағаттанарлықтай деңгейге жеткізіп, қаржыландырудың бір көзі ретінде қалыптастырудың мүмкіндіктері бар.

     
Сонымен қатар, ҚҚА-нің статистикалық мәліметтеріне сүйене отырып, елемізідің қаржы нарығының келер 5 жылға болжам жасалынған.

     
Мысалы, Қазақстан Республикасы Қаржы нарығын жəне қаржы ұйымдарын реттеу мен қадағалау агенттігін институционалды дамыту арқылы реттеу мен қадағалау жүйесін  күшейту мақсаты бойынша, тұрақты кадрлар санын алдағы 5 жыл ішінде жыл сайын 20%-ға арттырып отыру, ақпараттық технологияларды пайдалану деңгейін жыл сайын 6,5-9%-ға арттырып отыру, басқару қызметінде гендерлік теңдік деңгейін 5 жыл көлемінде 35%-ға дейін көтеру, дағдарыстық жағдайларды болдырмауға ықпалын тигізетін тəуекелдерді бағалау негізіндегі банктердің қаржылық тұрақтылығына толыққанды мониторингке негізделген қадағалау үдерісін жетілдіру мақсаты бойынша депозиттердің ЖІӨ-ге қатынасы 35%-дан кем емес болуына, пайыздық ставка спрэді 11%-дан кем емес болуын, ЖІӨ-де сақтандыру сыйақыларының үлесінің жыл сайын арттыру (0,69-0,83), Жиынтық сақтандыру сыйлықақыларындағы «өмірді сақтандыру» саласы бойынша жинақталған сақтандыру сыйлықақылардың үлесі жыл сайын 8,6%-дан 10,6% аралығында арттырудың және тағы басқа да көптеген мүмкіндіктер жетерлік. 

    
 Егер ел экономикасы осындай нақты қадамдармен дами берер болса,  қаржы нарығындағы жағдай жоспарланғандағыдай, тіпті одан да асып түсуі мүмкін.

Бақылау сұрақтары: 

1. Қаржы нарығының негізгі даму бағыттарын атаңыз?
2. Қаржы нарығының даму стратегияларын атаңыз?
3. Дамыған қаржы нарығына анықтама беріңіз?
4. Мемлекеттің қаржы нарығының даму деңгейі нені көрсетеді?
5. Стратегиялық жоспар ұғымына анықтама беріңіз?
6. Стратегиялық жоспар бойынша неше стратегиялық бағыт бар?
7. Қазіргі еліміздегі қаржылық нарықтың жағдайы қандай?
Студенттердің өз білімін тексеруге арналған тесттік тапсырмалар

1. Қаржылық нарықтың жағдайы мен дамуы, инфляция деңгейі мен валюталардың тұрақтылығы, халықтың төлем қабілеті жатады?
А) саяси факторға

В) тарихи жағдай факторына

С) экономикалық факторға

D) құқықтық факторға

Е) дұрыс жауабы жоқ
2. Қаржы нарығы құралдарының айналысы ақша қаражаттарының экономиканың бір саласынан екіншісіне, нарықтың бір қатысушысынан екіншісіне, бір аймағынан екіншісіне өтуін қамтамасыз етеді?

А) Реттеушілік

В) Ақпараттық

С) Коммерциялық

D) Бөлу

E) Баға белгілеу
3. Қазақстан Республикасында екінші деңгейлі банк салымшыларының мүддесін қорғауды көздейтін ҚР Ұлттық банк бағдарламасының қаулысына сәйкес Жеке тұлғалардың салымдарын кепілдендіру қоры (ЖТСКК) қашан жұмыс істей бастады?

А) 2000 жылдың 1 қаңтарынан

В) 2000 жылдың 1 наурызынан

С) 2000 жылдың 1 мамырынан

D) 2001 жылдың 1 қаңтарынан

Е) 2001 жылдың 1 наурызынан
4. Басқа банк тарапынан қосымша кепілдікке ие бола алатын аккредитив?

А) өтелген

В) өтелмеген

С) жаңартпалы

D) расталған

Е) расталмаған
5. Жеке тұлғалардың салымдарына кепілдік беретін қазақстандық қордың жалғыз құрылтайшысы және акционері.

А) ҚР мемлекеттік банкі

В) ҚР Ұлттық банкі

С) екінші деңгейлі банк

D) коммерциялық банк

Е) дұрыс жауабы жоқ
6. Қаржы компанияларының капиталының негізгі бөлігі-

A)  лизингтік несиелер
B) ұсақ депозиттер
C) міндеттемелерді эмиссиялау
D) қарыз қаражаттары
E) факторингтік несиелер
7. Қаржылық ресурстарға мұқтаж үкіметтік органдар мен фирмалардың нарыққа қарыздық міндеттемелерінің және акцияларының  жаңа шығарылымдарын  шығарумен айналысатын фирмалар?

A) ипотекалық компаниялар
B) инвестициялық компаниялар
C) факторингтік компаниялар
D) лизингтік компаниялар
E) сақтандыру компаниялар
8. Қаржы нарығын реттеу әдістері?

A) тікелелей және әкімшілік 
B) сыртқы және ішкі
C) жанама және мемлекеттік
D) сыртқы және мемлекеттік
E) Тікелей және қоғамдық
9. Қаржы нарығын реттеудің қағидасы?

A) бәсекелестікті қамтамасыз ету
B) қатысушыларды әділетсіз ұйымдардан қорғау
C) жаңа нарықтарды ұйымдастыру
D)қоғамдық мақсаттарға жету үшін нарыққы әсер ету
E)ашық баға белгілеу процесін қамтамасыз ету
10. ҚР Ұлттық банкі реттеу саласында мынаны жүзеге асырады?
A) ұйымдастырудың бюджеттік және бюджеттік емес қаражаттарды мақсатсыз пайдалануы жағдайында айыппұлдың салынуы
B) ҚР республикалық бюджетінің қаражаттарын пайдаланатын ұйымдардың шоттары бойынша операцияларды тоқтату
C) мемлекеттік пайларды, акционерлік қоғамдардың акция пакеттерін басқару
D) тұрақты ақша,несие және бпнк несиесімен қамтамасыз етуге үлес қосу
E) жоғарыда аталғандардың барлығы.

Глоссарий

Агенттiк облигация - қаржы агенттiгi шығаратын облигация;

Акцепт - вексель төлемiне берiлетiн жазбаша келiсiм.

Акциздер – акцизделетін тауарларға және қызметтің акцизделетін түріне салынатын, олардың бағасына қосылатын және сатып алушы төлейтің жанама салықтардың түрі.

Акционер- акцияның меншік иесі болып табылатын адам;
Акция – акционерлік қоғам шығаратын және акционерлік қоғамды басқаруға қатысу, ол бойынша дивиденд және қоғам таратылған жағдайда оның мүлкінің бір бөлігін алу құқығын куәландыратын бағалы қағаз;

Ақша – сатып алу сатуда құн өлшемі болып табылатын және тауарларды айырбастау кезінде жалпыға ортақ балама рөлін атқаратын металл немесе қағаз белгілер, ерекше тауар.

Ақша нарығы – қысқа мерзімді өтімді қаржы құралдары рыногы.
Атаулы бағалы қағаз – ол куаландырған құқықтардың онда аталған тұлғаға тиесілігін растайтын қағаз.

Бағалы қағаз - мүлiктiк құқықты куәландыратын белгiлi бiр жазбалар мен басқа да белгiлеулердiң жиынтығы;

Бағалы қағаздардың бағасын белгiлеу - ұйымдастырылған бағалы қағаздар рыногында белгiлi бiр уақыт кезiнде бағалы қағаздар бойынша сұранымның және (немесе) ұсынымның жарияланған бағасы;

Бағалы қағаздардың екінші реттік нарығы  — қор нарығы, онда инвесторлардың эмитент андеррайтерінен (яғни бірінші реттік нарықта) сатып алынған бағалы қағаздары бағалы қағаздар нарығының өзге субъектілеріне қайта сатылады.
Бағалы қағаздардың қайталама рыногы - орналастырылған бағалы қағаздардың айналысы процесiнде бағалы қағаздар рыногының субъектiлерi арасында қалыптасатын құқықтық қатынастар;

Брокер - бағалы қағаздар рыногының клиенттiң тапсырмасы бойынша, соның есебiнен және мүдделерiн көздеп, эмиссиялық бағалы қағаздармен және өзге де қаржы құралдарымен мәмiлелер жасайтын кәсiби қатысушысы;

Валюта - мемлекеттердің заңды төлем қаражаты ретінде қабылдаған  ақша  бiрлiгі немесе банкноттар, қазынашылық билеттер және монеталар немесе есеп айырысу бiрлiктерiндегі қаражат.
Валюта нарықтары -шетел валютасы сатылатын және сатып алынатын нарықтар. Бұл нарықтар дереу жеткізілетін «споттық» болып және валюта алдын ала келісілген баға бойынша болашақтағы белгілі бір уақыт сәтінде жеткізілетін фьючерстік болып бөлінеді. Валюта нарықтары белгілі бір орында орналаспайды. 
Вексель (bill)-бір жылға дейінгі мерзімі бар қысқа мерзімді бағалы қағаз. Қазынашылық вексельдерді үкімет шығарады; сауда-саттық вексельдерін фирмалар банктік несиеге қарағанда арзанырақ қысқа мерзімді қаржыландыру қаражатын алу үшін пайдаланады; аударымдық вексельдерді (bills of exchange) жекеменшік фирмалар сыртқы сауда операцияларын қаржыландыру үшін жазып береді. 
Вексель қағазы - белгiлi бiр қорғалу дәрежесi бар және оған вексель жасауға арналған елтаңбалы қағаздың бiр түрi.

Депозитарийлiк қызмет - басқа нақтылы ұстаушылар үшiн бағалы қағаздарды нақтылы ұстау қызметiн көрсету және ұйымдастырылған бағалы қағаздар рыногында қаржы құралдарымен жасалған мәмiлелер бойынша есеп айырысуларды жүзеге асыру жөнiндегi қызмет;

Депозитарлық қолхат-депозитарлық қолхат - бағалы қағаздардың банкте сақтаулы жатқандығын дәлелдейтін банк тарапынан туынды бағалы қағаз иесіне берілетін құжат. Депозитарлық қолхатты сату кезінде сатушы тұлға сатып алушыға аталған қолхатты берген банкте сақтаулы жатқан бағалы қағаздарға деген меншік құқығын тапсырады.

Дивиденд – акционердің өзіне тиесілі акциялар бойынша акционерлік қоғам төлейтін кірісі;

Дилер (dealer)-бағалы қағаздармен жасалатын сауда-саттық мәмілелеріндегі тұлға немесе фирма, олар бағалы қағаздарды агенттер емес, принципалдар ретінде, яғни өз атынан және өзінің есебінен сатып алады немесе сатады. 
Жай вексель (соло) - вексель берушiнiң вексель ұстаушыға талап ету бойынша немесе алдағы белгiлi бiр уақытта төлейтiн вексельде көрсетiлген ақша сомасының ешнәрсеге негiзделмеген мiндеттемесi жазылған вексель.

Зейнетақы – Орталықтан, жинаушы зейнетқы қорларынан төленетін зейнетақы төлемдерінің жиынтығы;

Инвестициялар - лизинг шартын жасасқан кезден бастап лизинг заттарын қоса алғанда, заңды тұлғаның жарғылық капиталына инвестор салатын мүлiктiң (жеке тұтынуға арналған тауарларды қоспағанда) барлық түрi, сондай-ақ оларға құқықтар немесе кәсiпкерлiк қызмет үшiн пайдаланылатын тiркелген активтердi көбейту;

Инвестор - Қазақстан Республикасында инвестицияны жүзеге асыратын жеке немесе заңды тұлғалар;

Коммерциялық вексель - сатып алу-сату, жұмыстар орындау, қызметтер көрсету  (қаржылық қызметтер көрсетудi қоспағанда) шарттарының негiзiнде берiлген вексель.

Кредитор – Қазақстан республикасының бюджеттік және азаматтық заңнамасына сәйкес бюджеттік кредит беретін кредит шартының тарабы. Республикалық бюджеттен бюджеттік кредиттеу кезінде Қазақстан Республикасының Үкіметі кредитор болып табылады. 
Қаржы – ақша қаражатын, қаржы ресурстарын олардың жасалуы мен қозғалысы, бөлінісі мен қайта бөлінісі тұрғысынан алып қарайтын, сондай-ақ шаруашылық субъектілері арасындағы өзара есеп айырысуларға, ақша айналысына байланысты туындайтын экономикалық қатынастарды білдіретін қортындылаушы экономикалық термин.

Қаржы векселi - ақша тарту мақсатында, сондай-ақ қаржылық қызмет көрсету туралы мәмiлелер негiзiнде берiлген вексель.

Қаржы жүйесі – белгілі бір қоғамдық-экономикалық формация шенберінде өмір сүретін қаржы қатынастары мен қаржы мекемелерінің жүйесі.

Қор биржасы - акционерлiк қоғамның ұйымдық-құқықтық нысанында құрылған, осы сауда-саттықты ұйымдастырушының сауда жүйесiн пайдалана отырып, оларды тiкелей жүргiзу арқылы сауда-саттықты ұйымдық және техникалық жағынан қамтамасыз етудi жүзеге асыратын заңды тұлға;

Мемлекеттік бағалы қағаздар – Үкімет пен жергілікті атқарушы органдар шығарған бағалы қағаздар немесе елдің мемлекеттік банкісінің бағалы қағаздары.

Нарық – экономикалық қатынастардың жиынтығы, яғни еңбек өнімділігінің өсуіне жағдай жасаушы, сатушы және сатып алушы арасындағы қатынас еркіндігін білдіреді.

Облигация – шығару негізінде айналыс мерзімі алдын-ала белгіленген, оның шығару шартына сәйкес облигацияны шығарған тұлғадан ол бойынша сыйақы алу және оның айналыс мерзімінің аяқталуы бойынша облигацияның ақшалай  немесе өзге де мүліктік балама түріндегі нақты құның алу құқығын куәландыратын бағалы қығаз. 
Сақтандыру – сақтық ұйымы өз активтері есебінен жүзеге асыратын сақтық жағдайы немесе өзге оқиғалар туындаған кезде жеке немесе заңи тұлғаның заңды мүдделерін мүліктік жағынан қорғауға байланысты қатынастар кешені. 

Сақтандыру қоры-бұл сақтандырушы қаражаттарын ақшаланған қоры.

Сақтандыру мерзімі –бұл сақтандыру объектісі сақтандырылған аралығындағы уақыт кезеңі.

Сақтандыру мүддесі- бұл мүдделі тұлғалардың сақтандыруда қатысу экономикалық қажеттілігі.

Сақтандыру объектісі – бұл сақтандыруға жататын материалдық құндылықтар, өмір, денсаулық, жауапкершілік.

Туынды бағалы қағаздар - осы туынды бағалы қағаздардың базалық активке қатынасы бойынша құқықтарды куәландыратын бағалы қағаз;

Туынды қаржы құралдары - құны базалық активтiң құнынан бөлек бағалануы мүмкін және мәмiлелердiң дербес объектісi бола алатын қаржы құралдары;

Ұйым - акцияларында инвестициялар жүзеге асырылатын акционерлік қоғам, сондай-ақ жарғылық капиталдарына Қор қатысатын, өзге де ұйымдық-құқықтық нысанда құрылған шетелдік заңды тұлғалар;

Фьючерс - белгiленген нысандағы стандарттық саны мен орындалу мерзiмi бар және ұйымдастырылған бағалы қағаздар рыногында айналыста жүретiн туынды бағалы қағаз;

Шетелдiк банктер - Қазақстан Республикасынан тыс жерде құрылған және өздері тіркелген мемлекеттердiң заңнамасы бойынша банк операцияларын жүзеге асыруға құқығы бар банктер мен өзге де қаржы институттары;

Эмиссиялық бағалы қағаздар - бiр шығарылым шегiнде бiртектi белгiлер мен реквизиттерi болатын, осы шығарылым үшiн бiрыңғай жағдайлар негiзiнде орналастырылатын және айналысқа түсетiн бағалы қағаздар.

